
			ད་ལན་ཙུམ་གྱི་གཞས་ཚིག་རྣམས་ཡིག་ཐོག་ཏུ་ཕབ་ཚུལ་ནི། ཐོག་མར་ང་ཚོ་ཚོགས་མི་འགའ་ཞིག་ཙུམ་སྟོད་སྨད་གཉིས་ཀྱི་ཡུལ་ལུང་རེ་རེ་ལ་ཕྱིན་ནས་ཡུལ་སོ་སོའི་གཞས་དཔོན་དུ་གྲགས་པ་རྣམས་དང་འཕྲད། དེ་དག་རྣམས་ཡུལ་ལུང་རང་གི་སོ་སོའི་ས་གནས་ཞིག་ཏུ་འབོད་དེ་རང་རང་སོའི་ཡུལ་གྱི་ཐུན་མོངས་མ་ཡིན་པའི་ཕ་མེས་ནས་བརྒྱུད་པའི་གནའ་བོའི་གླུ་གཞས་ཇི་ཙམ་ཡོད་པ་གང་དྲན་ལེན་ཏུ་བཅུག །གླུ་གཞས་ལེན་པ་རྣམས་སྒྲ་སྡུད་བྱེད། དེ་ནས་ཡུལ་སོ་སོའི་གཞས་ཚིག་རྣམས་རེ་རེ་བཞིན་ཡིག་ཐོག་ཏུ་ཕབ་པ་ཡིན། དེ་ཡང་ཐོག་མར་ཡུལ་རང་གི་གཞས་དཔོན་རྣམ་པ་ཚོས་ཇི་ལྟར་ལེན་པ་བཞིན་ཐད་ཀར་ཡིག་ཐོག་ཏུ་ཕབ་པ་ལས་ལམ་སེང་གཞས་ཚིག་དེ་དག་ལ་མ་འགྲིག་པའི་རྣམ་པ་མཐོང་བ་དང་། གོང་འོག་ནོར་བ་ལྟ་བུ་དང་། འགའ་ཞིག་ཚིག་མ་ཚང་བར་མཐོང་བ་ལ་ཞུ་དག་དང་བཅོས་འགྱུར་གང་ཡང་བྱས་མེད།  ཡུལ་སོ་སོའི་གཞས་ཚིག་རྣམས་ཡིག་ཐོག་ཏུ་ཕབ་པའི་བརྒྱུད་རིམ་གྱི་ཁྲོད་ལས་ཡུལ་དུ་མ་ཞིག་གི་གཞས་རྣམས་དོན་ཐོག་ནས་གཅིག་ཡིན་པ་ལ། ཡུལ་འགའ་ཞིག་ལ་གཞས་ཚིག་ཅུང་ཙམ་མ་ཚང་བ་དང་། ཡང་འགའ་ཞིག་ཚིག་འགའ་རེ་ཅུང་ཟད་མི་འདྲ་བར་མངོན། འོན་ཀྱང་དེ་དག་མ་ཚང་བ་དག་ལ་ཡུལ་ཞིག་གི་གཞས་ཚིག་ཆ་ཚང་ཡོད་པ་ཞིག་ལས་ཁ་སྐོང་བྱ་བ་དང་། ཅུང་མི་འདྲ་བ་ཡོད་པ་རྣམས་གཅིག་འགྱུར་བཟོ་བ་ལྟ་བུ་གང་ཡང་བྱས་མེད། གང་ལགས་ཞེ་ན། ཡུལ་སོ་སོའི་འཁོར་ཡུག་དང་བསྟུན་ནས་གདངས་ལེན་ཚེ་གཞས་ཀྱི་འགྱུར་ཁུག་མི་འདྲ་བར་ཡོད་དམ་སྙམ། འོན་ཀྱང་གཞས་ཀྱི་བརྗོད་བྱ་དང་ཚིག་སྔ་ཕྱི་སོགས་ལ་བརྟག་ནས་དངོས་གནས་ནོར་འདུག་སྙམ་པ་རྣམས་ལེགས་པར་བཅོས་ཡོད། གཞས་ཚིག་རྣམས་མར་ཕབ་ཟིན་ནས་ཞིབ་ཤེར་གྱིས་དག་ཆ་སོགས་ལ་ལན་མང་དུ་ཞུ་དག་བྱས་ཤིང་། ཚིག་འགའ་ཞིག་བརྡ་སྙིང་དང་ཡུལ་སྐད་ཁོ་ནར་ཡོད་པ་རྣམས་ཉམས་མྱོང་ཅན་གྱི་མི་གཞན་རྣམས་དང་མཉམ་དུ་གོ་བསྡུར་བྱས་ཏེ་ཞུ་དག་གང་ཐུབ་བྱས་པ་ཡིན། 

			སྤྱིར་ང་ཚོས་ཙུམ་སྟོད་སྨད་གཉིས་ཀྱི་ཡུལ་སོ་སོར་ཕྱིན་ཏེ་གཞས་དཔོན་རྣམས་ཀྱིས་གང་ལེན་པའི་གཞས་ཚིག་སྡུད་པ་རྣམས་ཡོངས་སུ་རྫོགས་པ་མར་ཕབ་ཡོད་ཀྱང་ད་དུང་གླུ་གཞས་དུ་མ་ཞིག་མ་ཚུད་པར་ལྷག་ཡོད་ངེས་ཡིན་པས་མ་འོངས་པར་གཞས་ལ་བྱང་ཆུབ་པའི་ལྷག་བསམ་དང་ལྡན་པ་རྣམས་ནས་གཞས་ཚིག་ང་ཚོར་ཞལ་འདེབས་གནང་མཁན་བྱུང་ན་དེབ་ཕྲེང་གཞན་ཞིག་ལ་དཔེ་བསྐྲུན་བྱ་རྒྱུ་ཡིན། 

			གཞས་ཚིག་རྣམས་མར་ཕབ་སྐབས་སྒྲ་སྡུད་ནས་ཐེངས་དུ་མར་ཉན་དགོས་པ་བྱུང་། གང་ཡིན་ཞེ་ན། ཡུལ་གྱི་སྔོན་གཞས་དུ་མ་ཞིག་ཡུལ་གྱི་གཞས་དཔོན་རྣམས་ཀྱི་ངག་རྒྱུན་ཙམ་དུ་གནས་པས། ཚིག་དུ་མ་ཞིག་མ་དག་པ་དང་། སྐབས་རེ་གཞས་དཔོན་རྣམས་ཀྱིས་དབྱངས་དང་བཅས་པ་ལེན་པས། དེ་དག་ཚིག་དང་དབྱངས་གཉིས་དབྱེ་འབྱེད་བྱ་མི་ཐུབ་པའི་དཀའ་ངལ་ཡང་མི་ཉུང་བ་ཞིག་ཕྲད།  འོན་ཀྱང་ང་ཚོས་དོན་གཙང་མ་གོ་མི་ཐུབ་པ་རྣམས་ཉམས་མྱོང་ཅན་གྱི་རང་ཡུལ་གྱི་མི་རྣམས་ལ་དྲི་གཏུགས་སོགས་བྱས་ཏེ་གང་ཐུབ་ཀྱིས་ཞུ་དག་བྱས་ཡོད། ང་ཚོས་ཁ་རྒྱུན་ལས་ཡིག་ཐོག་ཏུ་ཕབ་ཚེ་ཡིག་ནོར་དང་བརྗོད་དོན་འཁྲུལ་བ་ལ་སོགས་པའི་ནོར་འཁྲུལ་དུ་མ་ཞིག་མཆིས་ངེས་པས་མཁྱེན་ལྡན་མཁས་དབང་རྣམས་ཀྱི་སྤྱན་སྔར་བཟོད་གསོལ་ཞུ། 

			གཞན་ཞུ་རྒྱུ་ཞིག་ལ། མ་འོངས་པར་ང་ཚོས་གཞས་རྣམས་ཁྲབ་པའི་ཚེ་ཡུལ་ལུང་སོ་སོའི་རྐང་པའི་ཞབས་བྲོ་རྒྱབ་སྟངས་དང་ལག་པ་གཡུག་སྟངས་སོགས་ཀྱང་ཡུལ་གཞན་དང་མི་འདྲ་བར་ཐུན་མིན་གྱི་ཁྱད་ཆོས་དམིགས་བསལ་ཡོད་པས་དེ་དག་ཀྱང་བརྙན་ཐུང་འདྲ་བཟོ་ཐུབ་ན་མི་རབས་རྗེས་མ་རྣམས་ལ་ཕན་རླབས་ངེས་ཅན་ཞིག་ཡོང་བ་འདུག ཞེས་ཞར་བྱུང་དུ་ཞུ། 

			ཕྱག་དང་སྐོར་བ་བརྒྱ་ཡི་མཆོད་པ་འབུལ། །

			དབུས་རི་རྒྱལ་ལྷུན་པོའི་རྩ་བ་ན། །

			དཀར་པོ་དུང་ལ་བཞེངས་པའི་མཆོད་རྟེན་ཡོད། །

			འདི་ཀོ་སུ་དང་སུ་ཡིས་བཞེངས་པ་མེད། །

			འདི་ཀོ་དྲིན་ཆེན་ཕ་མའི་བཞེངས་པ་ཡིན། །

			དབྱར་གསུམ་དབྱར་གྱི་མཆོད་པ་འབུལ། །

			མེ་ཏོག་པདྨ་བརྒྱ་ཡི་མཆོད་པ་འབུལ། །

			དགུན་གསུམ་དགུན་གྱི་མཆོད་པ་འབུལ། །

			ཞལ་ཟས་མར་མེ་བརྒྱ་ཡི་མཆོད་པ་འབུལ། །

			ནམ་ཞག་རྒྱུན་གྱི་མཆོད་པ་འབུལ། །

			ཕྱག་དང་སྐོར་བ་བརྒྱ་ཡི་མཆོད་པ་འབུལ། །

			༣༽ སོ་ན་རེ།

			སྭོ་ན་རེ། པིད་2ཟླ་གསུམ་གྱི་མཆོད་པ་རེ་རེ་འབུལ། །

			སྭོ་ན་རེ། མེ་ཏོག་བརྒྱ་ཡི་མཆོད་པ་རེ་རེ་འབུལ། །

			སྭོ་ན་རེ། དབྱར་ཟླ་གསུམ་གྱི་མཆོད་པ་རེ་རེ་འབུལ། །

			སྭོ་ན་རེ། ཆུ་སྣ་བརྒྱ་ཡི་མཆོད་པ་རེ་རེ་འབུལ། །

			སྭོ་ན་རེ། སྟོན་ཟླ་གསུམ་གྱི་མཆོད་པ་རེ་རེ་འབུལ། །

			སྭོ་ན་རེ། འབྲུ་སྣ་བརྒྱ་ཡི་མཆོད་པ་རེ་རེ་འབུལ། །

			སྭོ་ན་རེ། དགུན་ཟླ་གསུམ་གྱི་མཆོད་པ་རེ་རེ་འབུལ། །

			སྭོ་ན་རེ། གངས་རི་བརྒྱ་ཡི་མཆོད་པ་རེ་རེ་འབུལ། །

			སྭོ་ན་རེ། ནམ་ཞག་རྒྱུན་གྱི་མཆོད་པ་རེ་རེ་འབུལ། །

			སྭོ་ན་རེ། ཞལ་ཟས་བརྒྱ་ཡི་མཆོད་པ་རེ་རེ་འབུལ།།

			༤༽  པིད་གསུམ་པིད་ཀྱི་དང་པོ།

			པིད་3གསུམ་པིད་ཀྱི་དང་པོ་ན། །

			ང་དང་སྤང་རི་རེ་ལ་མེ་ཏོག་འཁྲུངས། །

			མེ་ཏོག་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་སེར་ཆེན་འབོག་ཏོས་མཆོད། །

			དབྱར་གསུམ་དབྱར་གྱི་དང་པོ་ན། །

			ང་དང་ལུང་པ་རེ་ལ་ཆུ་སྣ་འཛོམ། །

			ཆུ་སྣ་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་མར་གཙང་དབྱར་རིས་མཆོད། །

			སྟོན་གསུམ་སྟོན་གྱི་དང་པོ་ན། །

			ང་དང་ཞིང་མོ་རེ་ལ་འབྲུ་སྣ་རེ་འཛོམས། །

			འབྲུ་སྣ་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་སྔོན་མོ་ནས་ཀྱིས་མཆོད། །

			དགུན་གསུམ་དགུན་གྱི་དང་པོ་ན།།

			ང་དང་གངས་རི་རེ་ལ་དར་གྱི་འཕྱར། །

			གངས་རི་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་གངས་དཀར་ཏི་སེས་མཆོད། །

			༥༽  དུང་ལ་དཀར་པོའི་འཁྲུངས་ས།

			དུང་ལ་དཀར་པོའི་འཁྲུངས་ས། །རྒྱ་མཚོའི་གཏིང་ནས་འཁྲུངས་ཡོད། །

			དུང་ལ་དཀར་པོའི་ཕེབས་ས། །ལྷ་ཀླུ་གཉིས་ལ་ཕེབས་ཡོད། །

			དུང་ལ་དཀར་པོའི་བཞུགས་ས། །མཆོད་ཁྲིའི་སྟེང་ལ་བཞུགས་ཡོད། །

			དུང་ལ་དཀར་པོའི་འབུད་མཁན། །གྲྭ་བཙུན་འཛོམས་པོས་བུད་ཡོད། །

			གསུང་སྐད་ཨང་གི་དང་པོ། །སྟེང་ཕྱོགས་ལྷ་ལ་འབུལ་ཡོད། །

			ལྷ་ཚངས་པ་བརྒྱ་བྱིན་གྱི་སྙན་ལ་ཁྲོ་ལོ་ལོ། །

			གསུང་སྐད་ཨང་གི་གཉིས་པ། །བར་ཕྱོགས་བཙན་ལ་འབུལ་ཡོད། །

			བཙན་གཉན་པ་བྲག་བཙན་གྱི་སྙན་ལ་ཁྲོ་ལོ་ལོ། །

			གསུང་སྐད་ཨང་གི་གསུམ་པ། །འོག་ཕྱོགས་ཀླུ་ལ་འབུལ་ཡོད། །

			ཀླུ་དགའ་བོ་འཇོག་པོའི་སྙན་ལ་ཁྲོ་ལོ་ལོ། །

			༦༽  སེར་པོ་གསེར་ཁྲིའི་སྟེང་།

			སེར་པོ་གསེར་ཁྲིའི་སྟེང་ལ། །རྩ་བའི་བླ་མ་བཞུགས་ཡོད། །

			བཞུགས་ཁྲི་གཡས་གྲལ་གཡོན་གྲལ། །

			གྲྭ་བཙུན་འཛོམ་པོ་བཞུགས་ཡོད། །

			སྔོན་པོ་གཡུ་ཁྲིའི་སྟེང་ལ། །འགོ་ཁྲིད་དཔོན་པོ་བཞུགས་ཡོད། །

			བཞུགས་ཁྲི་གཡས་གྲལ་གཡོན་གྲལ། །

			མི་སེར་འཛོམ་པོ་བཞུགས་ཡོད། །

			དཀར་པོ་དུང་ཁྲིའི་སྟེང་ལ། །དྲིན་ཆེན་ཕ་མ་བཞུགས་ཡོད། །

			བཞུགས་ཁྲི་གཡས་གྲལ་གཡོན་གྲལ། །

			བུ་ཕྲུག་འཛོམ་པོ་བཞུགས་ཡོད། །

			༧༽  མཐོ་ནི་ནམ་མཁའ་མཐོ།

			མཐོ་ནི་ནམ་མཁའ་མཐོ་བས། །བཞུགས་ནི་ཉི་ཟླ་བཞུགས་ཡོད། །

			ཉི་ཟླ་བཞུགས་པའི་ཁ་4ལ། །རྒྱུ་སྐར་གནས་བཟོད་བདེ་བྱུང་། །

			མཐོ་ནི་གསེར་ཁྲི་མཐོ་བས། །བཞུགས་ནི་བླ་མ་བཞུགས་ཡོད། །

			བླ་མ་བཞུགས་པའི་ཁ་ལ། །གྲྭ་བཙུན་གནས་བཟོད་བདེ་བྱུང་། །

			མཐོ་ནི་གཡུ་ཁྲི་མཐོ་བས། །བཞུགས་ནི་དཔོན་པོ་བཞུགས་ཡོད། །

			དཔོན་པོ་བཞུགས་པའི་ཁ་ལ། །མི་སེར་གནས་བཟོད་བདེ་བྱུང་། །

			མཐོ་ནི་དུང་ཁྲི་མཐོ་བས། །བཞུགས་ནི་ཕ་མ་བཞུགས་ཡོད། །

			ཕ་མ་བཞུགས་པའི་ཁ་ལ། །བུ་ཕྲུག་གནས་བཟོད་བདེ་བྱུང་། །

			བདེ་ནི་སྤང་གཤོང་བདེ་བས། །ཙུམ་གྱི་སྤང་གཤོང་བདེ་བས། །

			སྤང་གཤོང་བདེ་བའི་ཁ་ལ། །ཤ་བ་སྐྱིད་ཉལ་བརྒྱབ་སོང་། །

			ཤ་བ་སྐྱིད་པོ་མ་རེད། །ལུང་བཟང་སྐྱིད་པོ་ཡིན་འགྲོ། །

			འདི་ནས་ཕར་ཚད་ཕྱིན་པས། །དགོན་ཆེན་གཅིག་དང་མཇལ་བྱུང་། །

			དགོན་ཆེན་འདི་ཡི་ནང་ནས། །གསེར་གྱི་རྒྱ་གླིང་བཏང་བྱུང་། །

			གསེར་གྱི་རྒྱ་གླིང་མ་རེད། །ཉོ་རོང་5བླ་མས་གསུང་སྐད། །

			འདི་ནས་ཕར་ཚད་ཕྱིན་པས། །ཆུ་མིག་གཅིག་དང་འཕྲད་བྱུང་། །

			ཆུ་མིག་འདི་ཡི་ནང་ནས། །ཉ་མོའི་གསུང་སྐད་འགྱུར་བྱུང་། །

			ཉ་མོའི་གསུང་སྐད་མ་རེད། །དཔོན་པོ་བཟང་པོའི་གསུང་སྐད། །

			འདི་ནས་ཕར་ཚད་ཕྱིན་པས། །ཁང་ཆེན་གཅིག་དང་འཕྲད་བྱུང་། །

			ཁང་ཆེན་འདི་ཡི་ནང་ནས། །དུང་གི་རྒྱ་གླིང་བཏང་བྱུང་། །

			དུང་གི་རྒྱ་གླིང་མ་རེད། །ཉོ་རོང་ཕ་མའི་གསུང་སྐད། །

			༨༽  གནས་ཆེན་བྲག་དཀར་རྟ་སོ།

			གནས་ཆེན་བྲག་དཀར་རྟ་སོ། །ཕྱི་ཡི་ལྕགས་རི་ཡིན་ནོ། །

			དབང་ཕྱུག་མི་ལ་རས་པ། །ནང་གི་ནོར་བུ་ཡིན་ནོ། །

			གནས་ཆེན་སྐྱིད་རོང་འཕགས་པ། །ཕྱི་ཡི་ལྕགས་རི་ཡིན་ནོ། །

			རང་འབྱོན་ཝ་ཏི་བཟང་པོ། །ནང་གི་ནོར་བུ་ཡིན་ནོ། །

			གནས་ཆེན་ཡམ་བུའི་རྒྱལ་ས། །ཕྱི་ཡི་ལྕགས་རི་ཡིན་ནོ། །

			བྱིན་ཆེན་མཆོད་རྟེན་རྣམ་གསུམ། །ནང་གི་ནོར་བུ་ཡིན་ནོ། །

			གནས་ཆེན་ཕུག་རོན་ཕུག་ནི། །ཕྱི་ཡི་ལྕགས་རི་ཡིན་ནོ། །

			རྡོ་ལ་ཡ་མཚན་ཞབས་རྗེས། །ནང་གི་ནོར་བུ་ཡིན་ནོ། །

			༩༽  ཕྱི་ལ་གངས་སྟོད་མཐོན་པོ།

			ཕྱི་ལ་གངས་སྟོད་མཐོན་པོའི་མཆོད་པ་འབུལ། །

			ནང་ལ་དར་སེང་དཀར་མོའི་མནྡལ་འབུལ། །

			བཞེངས་ལ་ཟེར་ན་ཚེ་དབང་བུམ་པ་བཞེངས། །

			འགྲིག་ལ་ཟེར་ན་བུམ་པའི་ཁ་རྒྱན་འགྲིག །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་འདི་ནི་སུམ་བརྒྱ་དྲུག་ཅུ་ཡིན། །

			དེ་རིང་དོ་ར་འདི་ལ་ཁྲོམ་ཐོག་ཆོད། །

			དེ་རིང་དོ་ར་འདི་ལ་བག་ཆགས་བཞག །

			ཕྱི་ལ་བྲག་སྟོད་མཐོན་པོའི་མཆོད་པ་འབུལ། །

			ནང་ལ་བྱ་རྒྱལ་རྒོད་པོའི་མནྡལ་འབུལ། །

			བཞེངས་ལ་ཟེར་ན་ཚེ་དབང་བུམ་པ་བཞེངས། །

			འགྲིག་ལ་ཟེར་ན་བུམ་པའི་ཁ་རྒྱན་འགྲིག །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་འདི་ནི་སུམ་བརྒྱ་དྲུག་ཅུ་ཡིན། །

			དེ་རིང་དོ་ར་འདི་ལ་ཁྲོམ་ཐོག་ཆོད། །

			དེ་རིང་དོ་ར་འདི་ལ་བག་ཆགས་བཞག །

			ཕྱི་ལ་རྫ་སྟོད་མཐོན་པོའི་མཆོད་པ་འབུལ། །

			ནང་ལ་(འབྲོང་ཆུང་རིགས་ལྔའི)་མཆོད་པ་འབུལ། །

			བཞེངས་ལ་ཟེར་ན་ཚེ་དབང་བུམ་པ་བཞེངས། །

			འགྲིག་ལ་ཟེར་ན་བུམ་པའི་ཁ་རྒྱན་འགྲིག །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་འདི་ནི་སུམ་བརྒྱ་དྲུག་ཅུ་ཡིན། །

			དེ་རིང་དོ་ར་འདི་ལ་ཁྲོམ་ཐོག་ཆོད། །

			དེ་རིང་དོ་ར་འདི་ལ་བག་ཆགས་བཞག །

			ཕྱི་ལ་སྤང་སྟོད་མཐོན་པོའི་མཆོད་པ་འབུལ། །

			ནང་ལ་ཤ་བ་རོག་ཆུང་མནྡལ་འབུལ། །

			བཞེངས་ལ་ཟེར་ན་ཚེ་དབང་བུམ་པ་བཞེངས། །

			འགྲིག་ལ་ཟེར་ན་བུམ་པའི་ཁ་རྒྱན་འགྲིག །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་འདི་ནི་སུམ་བརྒྱ་དྲུག་ཅུ་ཡིན། །

			དེ་རིང་དོ་ར་འདི་ལ་ཁྲོམ་ཐོག་ཆོད། །

			དེ་རིང་དོ་ར་འདི་ལ་བག་ཆགས་བཞག །

			༡༠༽  གསུངས་དང་བསྐལ་པ་བཟང་སོང་།

			གསུངས་དང་བསྐལ་པ་བཟང་སོང་། བསྟན་པ་དར་སོང་། 

			ནམ་མཁའ་ཡར་ལ་གཟིགས་དང་། །ནོར་བུ་མི་འདུག་མ་གསུངས། །

			གནམ་གྱི་ཉི་ཟླ་སྐར་གསུམ། །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། བསྟན་པ་དར་སོང་། །

			ས་གཞི་མར་ལ་གཟིགས་པས། །ནོར་བུ་མི་འདུག་མ་གསུངས། །

			ལོ་ཡག་སྨུག་ཁྲ་ཤིག་ཤིག །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། བསྟན་པ་དར་སོང་།

			རྩ་བའི་བླ་མའི་དྲུང་ལ། །ནོར་བུ་མི་འདུག་མ་གསུངས། །

			ཆོས་གཅིག་དམ་ཆོས་པུ་ཏི། །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། བསྟན་པ་དར་སོང་། 

			འགོ་ཁྲིད་དཔོན་པོའི་དྲུང་ལ། །ནོར་བུ་མི་འདུག་མ་གསུངས། །

			ཁམས་གསུམ་དབང་ལ་འདུས་པ། །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། བསྟན་པ་དར་སོང་། །

			ཡབ་ཆེན་ཨ་ཕའི་དྲུང་ལ། །ནོར་བུ་མི་འདུག་མ་གསུངས། །

			ཕ་གཞིས་འཕེལ་དབང་འཛོམ་པོ། །ནོར་བུ་མིན་ན་གང་རེེད། །

			གསུངས་དང་བསྐལ་པ་བཟང་སོང་། བསྟན་པ་དར་སོང་། །

			ཡུམ་ཆེན་ཨ་མའི་དྲུང་ལ། །ནོར་བུ་མི་འདུག་མ་གསུངས། །

			བུ་ཕྲུག་སྐྱོང་དར་མཁས་པ། །ནོར་བུ་མིན་ན་གང་རེད། ། 

			༡༡༽  ཡ་གི་ལུང་པའི་ཕུ་ནས།

			ཡ་གི་ལུང་པའི་སྦུག་6ནས། །གསེར་གྱི་རྒྱ་གླིང་བཏང་སོང་། །

			གསེར་གྱི་རྒྱ་གླིང་མ་རེད། །ཉོ་རོང་བླ་མའི་གསུང་སྐད། །

			བླ་མ་བཟང་པོའི་གསུང་སྐད། །མེ་ཏོག་ཡག་ཤོག །

			འབྲས་བུ་ཡག་ཤོག །ནམ་མཁའི་རྒྱལ་པོ་ཡག་ཤོག །

			འབྲས་ཆང་བསིལ་མ་མངར་ཁ་དྭངས་ཤོག །

			སྟག་ཤར་གཞོན་པ་ཡག་ཤོག །

			གཞོན་པ་ང་ཡི་སྐྱིད་པ་ལ། །

			གཞོན་པ་ང་ཡི་དགའ་བ་ལ། །

			ཡ་གི་ལུང་པའི་སྐེད་ནས། །གཡུ་ཡི་རྒྱ་གླིང་བཏང་བྱུང་། །

			གཡུ་ཡི་རྒྱ་གླིང་མ་རེད། །ཉོ་རོང་དཔོན་པོའི་གསུང་སྐད། །

			དཔོན་པོ་བཟང་པོའི་གསུང་སྐད། །མེ་ཏོག་ཡག་ཤོག །

			འབྲས་བུ་ཡག་ཤོག །ནམ་མཁའི་རྒྱལ་པོ་ཡག་ཤོག །

			འབྲས་ཆང་བསིལ་མ་མངར་ཁ་དྭངས་ཤོག །

			སྟག་ཤར་གཞོན་པ་ཡག་ཤོག །

			གཞོན་པ་ང་ཡི་སྐྱིད་པ་ལ། །

			གཞོན་པ་ང་ཡི་དགའ་བ་ལ། །

			ཡ་གི་ལུང་པའི་མདོ་ནས། །དུང་གི་རྒྱ་གླིང་བཏང་བྱུང་། །

			དུང་གི་རྒྱ་གླིང་མ་རེད། །ཉོ་རོང་ཕ་མའི་གསུང་སྐད། །

			ཕ་མ་བཟང་པོའི་གསུང་སྐད། །མེ་ཏོག་ཡག་ཤོག །

			འབྲས་བུ་ཡག་ཤོག། །ནམ་མཁའི་རྒྱལ་པོ་ཡག་ཤོག །

			འབྲས་ཆང་བསིལ་མ་མངར་ཁ་དྭངས་ཤོག །

			སྟག་ཤར་གཞོན་པ་ཡག་ཤོག །

			གཞོན་པ་ང་ཡི་སྐྱིད་པ་ལ། །

			གཞོན་པ་ང་ཡི་དགའ་བ་ལ། །

			༡༢༽  ཡ་གི་གུང་ཐང་། 

			ཡ་གི་གུང་ཐང་ས་ལ། །ཁྲ་མོ་ཕུན་སུམ་ཚོགས་ཡོད། །

			གཅིག་ནི་དཀར་གསལ་ཟླ་བ། །གཉིས་ནི་དྲོད་ཆེན་ཉི་མ། །

			གསུམ་ནི་སྨར་བ་སྨིན་དྲུག །

			ཡ་གི་དགོན་ཆེན་ས་ལ། །ཁྲ་མོ་ཕུན་སུམ་ཚོགས་ཡོད། །

			གཅིག་ནི་རྩ་བའི་བླ་མ། །གཉིས་ནི་གྲྭ་བཙུན་འཛོམས་པོ། །

			གསུམ་ནི་དམ་ཆོས་པོ་ཏི། །

			ཡ་གི་རྫོང་ཆེན་ས་ལ། །ཁྲ་མོ་ཕུན་སུམ་ཚོགས་ཡོད། །

			གཅིག་ནི་འགོ་ཁྲིད་དཔོན་པོ། །གཉིས་ནི་ཁམས་གསུམ་དབང་འདུས། །

			གསུམ་ནི་མི་སེར་འཛོམས་པོ། །

			ཡ་གི་ཁང་ཆེན་ས་ལ། །ཁྲ་མོ་ཕུན་སུམ་ཚོགས་ཡོད། །

			གཅིག་ནི་ཡབ་ཆེན་ཨ་ཕ། །གཉིས་ནི་ཡུམ་ཆེན་ཨ་མ། །

			གསུམ་ནི་བུ་ཕྲུག་འཛོམས་པོ། །

			༡༣༽  རི་གཅིག་ཕ་གིའི་རི།

			རི་གཅིག་ཕ་གིའི་རི་ལ། །ཕོ་ཤིང་སྟག་པའི་འཁྲུངས་ས། །

			བོད་ལ་སོ་ནམ་འདེབས་ཀྱང་། །གཉའ་ཐོང་ཁྱེད་ལ་ཞུ། །

			ཁམས་པའི་བྲག་ལ་སྐྱེས་པའི། །དྲི་མཆོག་ལྷ་ཤིང་ཤུག་པ། །

			བོད་ལ་བཀའ་འགྱུར་བཞེངས་ཀྱང་། །གླེགས་ཤིང་ཁྱེད་ལ་ཞུ། །

			རྒྱ་ཡི་གཏིང་ནས་ཐོན་པའི། །ཤོག་པུ་རྒྱ་ཤོག་དཀར་པོ། །

			བོད་ལ་བཀའ་འགྱུར་བཞེངས་ཀྱང་། །རྒྱ་ཤོག་ཁྱེད་ལ་ཞུ། །

			རྒྱ་ཡི་གཏིང་ནས་ཐོན་པའི། །ཕྱག་སྨྱུག་དྭངས་སིང་དབང་མོ། །

			བོད་ལ་བཀའ་འགྱུར་བཞེངས་ཀྱང་། །ཕྱག་སྙུག་ཁྱེད་ལ་ཞུ། །

			༡༤༽  གཡས་ལ་ལྕང་དཀར་བཙུགས་ཡོད།

			གཡས་ལ་ལྕང་དཀར་བཙུགས་ཡོད། །ལྕང་དཀར་དཀར་ཁྲ་ཤིག་ཤིག །

			གཡོན་ལ་ལྕང་མོ་བཙུགས་ཡོད། །ལྕང་མོ་སྨུག་ཁྲ་ཤིག་ཤིག །

			ལྕང་དཀར་ལྕང་མོའི་འོག་ལ། །ཀླུ་མོའི་ཀླུ་ཁང་བཞེངས་ཡོད། །

			ཀླུ་མོའི་ཀླུ་ཁང་སྒང་ལ། །གསེར་གྱི་བུམ་པ་བཞེངས་ཡོད། །

			གསེར་གྱི་བུམ་པའི་སྒང་ལ། །གཡུ་ཡི་ཕྲ་རྒྱན་བརྒྱབ་ཡོད། །

			གཡུ་ཡི་ཕྲ་རྒྱན་སྒང་ལ། །རྒྱ་གར་རྨ་བྱའི་སྒྲོ་མདོངས། །

			 

			༡༥༽  རི་མགོ་གཡས་ཤོག་གཡོན་ཤོག

			རི་མགོ་གཡས་ཤོག་གཡོན་ཤོག །བདག་གིས་རི་མགོ་མི་ཞུ། །

			དབུས་ཀྱི་རི་རྒྱལ་ལྷུན་པོ། །བདག་གིས་རི་མགོ་ཞུ། །

			བླ་མ་གཡས་ཤོག་གཡོན་ཤོག །བདག་གིས་བླ་མ་མི་ཞུ། །

			ཕྱི་མ་ཡར་ལ་འདྲེན་མཁན། །བདག་གིས་བླ་མ་ཞུ། །

			དཔོན་པོ་གཡས་ཤོག་གཡོན་ཤོག །བདག་གིས་དཔོན་པོ་མི་ཞུ། །

			ཁམས་གསུམ་དབང་ལ་འདུས་མཁན། །བདག་གིས་དཔོན་པོ་ཞུ། །

			ཕ་མ་གཡས་ཤོག་གཡོན་ཤོག །བདག་གིས་ཕ་མ་མི་ཞུ། །

			བུ་ཕྲུག་སྐྱོང་མཐར་མཁས་པ། །བདག་གིས་ཕ་མ་ཞུ།། 

			༡༦༽  སང་ཡ་ཡི།

			སང་ཡ་ཡི་གསེར་པོ་གསེར་གྱི་རི། །

			སེར་ལ་གསེར་གྱི་ཆུ་མིག་ལྡམ་མ་ལྡེམ། །

			ཆུ་མིག་འདི་ནི་འཐུང་ཞིང་དགའ་བ་ལ། །

			ཆུ་མིག་འདི་ནི་འཐུང་ཞིང་སྐྱིད་པ་ལ། །

			སང་ཡ་ཡི་སྔོན་པོ་གཡུ་ཡི་རི། །

			སྔོན་པོ་གཡུ་ཡི་ཆུ་མིག་ལྡམ་མ་ལྡེམ། །

			ཆུ་མིག་འདི་ནི་འཐུང་ཞིང་དགའ་བ་ལ། །

			ཆུ་མིག་འདི་ནི་འཐུང་ཞིང་སྐྱིད་པ་ལ། །

			སང་ཡ་ཡི་དཀར་པོ་དུང་གི་རི། །

			དུང་ལ་དཀར་པོའི་ཆུ་མིག་ལྡམ་མ་ལྡེམ། །

			ཆུ་མིག་འདི་ནི་འཐུང་ཞིང་དགའ་བ་ལ། །

			ཆུ་མིག་འདི་ནི་འཐུང་ཞིང་སྐྱིད་པ་ལ། །

			སྐྱིད་པོ་འདི་ལ་བསམ་ནས་གླུ་ཞིག་ལེན། །

			སྐྱིད་པོ་འདི་ལ་བསམ་ཏེ་བྲོ་ཞིག་ཁྲབ། །

			༡༧༽   རི་ཞིག་རི་བྲག་ཡག་པས།

			རི་ཞིག་རི་བྲག་ཡག་པས། །གནས་ཆེན་རྩིབ་རིའི་རི་ལ། །

			དཔའ་བོ་དཔའ་མོའི་འཚོག་ས། །དཔའ་བོས་གྲལ་མགོ་སྐྱོང་ཡོད། །

			དཔའ་མོས་གྲལ་མཇུག་སྐྱོང་ཡོད། །མ་གཅིག་གྲུབ་པ་རྒྱབ་ས། །

			མ་གཅིག་གྲུབ་པ་རྒྱབ་པའི། །གནས་ཆེན་རྩིབ་རིའི་རི་ལ། །

			མགོན་པོ་མཐོ་དྲག་ཐལ་ཏེ། །མཐོ་རིས་སྐྲས་པ་བཙུགས་ཡོད། །

			མགོན་པོ་མཚར་དྲག་ཐལ་ཏེ། །དར་གྱི་ཡོལ་ལོ་བཅད་ཡོད། །

			གངས་དང་གཡའ་མོའི་མཚམས་ལ། །ལ་ཆེའི་(ཁ་བ་)བཙུགས་ཡོད། །

			ལ་ཆེའི་(ཁ་བའི)་ནང་ལ། །མ་ལས་མཚར་བ་མི་འདུག །

			༡༨༽  སྨྱུག་མ་ལགས་སོ།

			སྨྱུག་མ་ལགས་སོ། །

			སྨྱུག་ལོ་ཡག་པས་རྩ་རི་སྦུག་གི་སྨྱུག་མ། 

			རྩེ་མོ་ལགས་སོ། །

			རྩ་བའི་བླ་མའི་ཕྱག་སྨྱུག་མཉེས་པ་ཡོད་དོ། །

			སྐེད་པ་ལགས་སོ། །

			མགོ་འདྲེན་དཔོན་པོའི་ཕྱག་རྟགས་མཉེས་པ་ཡོད་དོ། ། 

			རྩ་བ་ལགས་སོ། །

			སྟག་ཤར་གཞོན་པོའི་ཕྱག་གླིང་མཉེས་པ་ཡོད་དོ། །

			གཟིམ་ཆུང་ཀ་བཞི་དུང་བརྒྱད། །བླ་མས་བཀའ་ཆོས་གནང་ས། །

			དགོན་གྱི་ཆོས་ར་གྲུ་བཞི། །

			ཀུན་བཟང་(ཀུན་གྱིས་)ཕྱག་འཚལ་གནང་ས། །

			དབྱར་གྱི་གནམ་སྤང་ཤོང་ཤོང་།  །གཞོན་གཞོན་ཁྲུ་མ་རྒྱབ་ས།

			༡༩༽  ཤར་གྱི་དྲོད་ཆེན་ཉི་མ།

			ཤར་གྱི་དྲོད་ཆེན་ཉི་མ། །མ་ཤར་སོང་ཟེར་ན། །

			ནུབ་ཀྱི་གངས་རི་དཀར་པོ། །ག་ལ་ཞུ་བ་ཡོད་དོ། །

			ནུབ་ཀྱི་གངས་རི་དཀར་པོ། །མ་ཞུ་སོང་ཟེར་ན། །

			མདོ་ཡི་གཙང་ཆབ་སྔོན་མོ། །ག་ལ་རྒྱུ་བ་ཡོད་དོ། །

			མདོའི་གཙང་ཆུ་སྔོན་མོ། མ་རྒྱུ་སོང་ཟེར་ན། །

			མཚོ་ཞིག་རྒྱ་མཚོ་ཆེན་པོ། །ག་ལ་འཁྱིལ་བ་ཡོད་དོ། །

			མཚོ་ཞིག་རྒྱ་མཚོ་ཆེན་པོ། །མ་འཁྱིལ་སོང་ཟེར་ན། །

			ཤིང་ཞིག་ཙན་དན་སྡོང་པོ། །ག་ལ་འཁྲུངས་པ་ཡོད་དོ། །

			ཤིང་ཞིག་ཙན་དན་སྡོང་པོ། །མ་འཁྲུངས་སོང་ཟེར་ན། །

			བྱ་ཞིག་ཁུ་དབྱུག་སྔོན་མོ། །ག་ལ་ཆགས་པ་ཡོད་དོ། །

			བྱ་ཞིག་ཁུ་དབྱུག་སྔོན་མོ། །མ་ཆགས་སོང་ཟེར་ན། །

			དབྱར་དང་དགུན་གྱི་དབྱེ་བ། །ག་ལ་ཕྱེ་བ་ཡོད་དོ། །

			དབྱར་དང་དགུན་གྱི་དབྱེ་བ། །མ་ཕྱེ་སོང་ཟེར་ན། །

			སྔོན་མོ་ནས་ཀྱི་བང་མཛོད། །ག་ལ་བརྒྱང་པ་ཡོད་དོ། །

			སྔོན་མོ་ནས་གྱི་བང་མཛོད། །མི་བརྒྱང་སོང་ཟེར་ན། །

			ཨ་མ་ཆང་མའི་ཆང་བཙོས། །ག་ལ་རྒྱུག་པ་ཡོད་དོ། །

			ཨ་མ་ཆང་མའི་ཆང་བཙོས། །མ་རྒྱུག་སོང་ཟེར་ན། །

			སྟག་ཤར་གཞོན་པའི་ཉམས་བཟང་། །ག་ལ་བདེ་བ་ཡོད་དོ། །

			༢༠༽  ཕུད་གཅིག་མཆོད་དང་།

			མཆོད་དང་མཆོད་དང་རྒྱ་མཚོའི་ཁ་ནས་མཆོད། །

			རྒྱ་ནག་རྒྱལ་པོའི་རྒྱ་ཞྭ་ཚང་ཡོད། །

			གྷོར་ཁ་རྒྱལ་པོའི་ལས་དོན་གྲུབ་ཡོད། །

			ངང་པ་མཚོ་ལ་འབབ་པ་འདྲ། །

			ངང་ཕྲུག་སྐྱིད་ཉལ་རྒྱབ་པ་འདྲ། །

			ཞབས་གཅིག་གཡས་པ་ཁྲོལ་ལོ། །

			སྔ་ན་སྔ་བའི་སྔ་ཆད་ཡོད། །

			ཕྱི་ན་ཕྱི་བའི་ཕྱི་ཆད་ཡོད། །

			ཞབས་གཅིག་གཡས་པ་ཁྲོལ་ལོ། །

			རྒྱ་མཚོ་མཐོ་རུ་མིན་པ་དམའ་རུ་འགྲོ་ས་མེད། །

			རྒྱ་ནག་རྒྱལ་པོའི་རྒྱ་ཞྭ་ཚང་ཡོད། །

			གྷོར་ཁ་རྒྱལ་པོའི་ལས་དོན་གྲུབ་ཡོད། །

			ངང་པ་མཚོ་ལ་འབབ་པ་འདྲ། །

			ངང་ཕྲུག་སྐྱིད་ཉལ་རྒྱབ་པ་འདྲ། །

			ཞབས་གཅིག་གཡས་པ་ཁྲོལ་ལོ། །

			སྔ་ན་སྔ་བའི་སྔ་ཆད་ཡོད། །

			ཕྱི་ན་ཕྱི་བའི་ཕྱི་ཆད་ཡོད། །

			ཞབས་གཅིག་གཡས་པ་ཁྲོལ་ལོ། །

			རྒྱ་མཚོ་མཐོ་རུ་མིན་པ་དམའ་རུ་འགྲོ་ས་མེད། །

			༢༡༽  ཆང་གཅིག་ཆང་ཁ་ཞིམ་པ།

			ཆང་གཅིག་ཆང་ཁ་ཞིམ་པས། །ནས་ཆང་མངར་མོ་ཞིམ་པས། །

			ཡབ་ཆེན་ཨ་ཕའི་བློ་གཏད། །ནས་ཆང་འདི་ལ་བཅོལ་ཡོད། །

			ཇ་གཅིག་ཇ་ཁ་ཞིམ་པས། །རྒྱ་ཇ་ཁམས་བག་ཞིམ་པས། །

			ཡུམ་ཆེན་ཨ་མའི་བློ་གཏད། །རྒྱ་ཇ་འདི་ལ་བཅོལ་ཡོད། །

			རྩྭ་གཅིག་རྩྭ་ཁ་ཞིམ་པས། །སྤང་རྩྭ་རམ་བུ་ཞིམ་པས། །

			ཁྱུང་དཀར་མཛོ་བོའི་བློ་གཏད། །སྤང་རྩྭ་འདི་ལ་བཅོལ་ཡོད། །

			ཆུ་གཅིག་ཆུ་ཁ་ཞིམ་པས། །ལོ་ཆུ་མངར་མོ་ཞིམ་པས། །

			ཉ་ཆུང་གསེར་མིག་བློ་གཏད། །ལོ་ཆུ་འདི་ལ་བཅོལ་ཡོད། །

			༢༢༽  ཆང་སའི་གཞས། ལ་འོད་གཞོང་ལོ།

			ལ་འོད་གཞོང་ལོ། །ཁང་པ་གསེར་བཟང་ནང་ལ། །

			ལ་འོད་གཞོང་ལོ། །མགྲོན་པོ་ནོར་བུ་བཞུགས་ཡོད། །

			ལ་འོད་གཞོང་ལོ། །མགྲོན་པོ་ནོར་བུའི་དྲུང་ལ། །

			ལ་འོད་གཞོང་ལོ། །གསེར་གྱི་ཅོག་རྩེ་རྒྱབ་ཡོད། ། 

			ལ་འོད་གཞོང་ལོ། །ཅོག་རྩེ་གསེར་ཅོག་སྒང་ལ། །

			ལ་འོད་གཞོང་ལོ། །ཞལ་ལུ་དངུལ་དཀར་བཙུགས་ཡོད། །

			ལ་འོད་གཞོང་ལོ། །ཞལ་ལུ་དངུལ་དཀར་ནང་ལ། །

			ལ་འོད་གཞོང་ལོ། །མཆོད་ཆང་གསེར་ཁ་དྭངས་ཡོད། །

			ལ་འོད་གཞོང་ལོ། །མཆོད་མཁན་སྟག་ཤར་གཞོན་པ། །

			ལ་འོད་གཞོང་ལོ། །ཞུ་མཁན་སྨན་ཆུང་བུ་མོ། །

			༢༣༽  བསུ་ཆང་གི་གླུ། ཆང་ཕེབས་སོ།

			ཆང་ཕེབས་སོ། །ཆང་ཕེབས་སོ། །

			ཆང་ཕེབས་པའི་ལམ་ལ་འོ་རྒྱལ། 

			འོ་རྒྱལ་པོ་བྱུང་ན། །སྐུ་ངལ་ཞིག་བསྟེན། །

			ཞལ་སྐྱེམས་པོ་བྱུང་ན། །ཕུད་རེ་མཆོད། །

			ཕུད་ལ་བབ་པ་མེད་ཀྱང། །སིམ་སིམ་རེ་མཆོད། །

			 ༢༤༽  ཆང་སའི་སྒོ་གླུ།

			སྒོ་ཡ་ཟད་འདི་ནི། །གསེར་པོ་གསེར་གྱི་སྒོ། །

			སྒོ་མ་ཟད་འདི་ནི། །སྔོན་པོ་གཡུ་ཡི་སྒོ། །

			སྲམ་ཤིང་གཡས་གཡོན་གཉིས་པོ། །སྔོན་པོའི་མཆོང་ལ་བྱས། །

			སྒོ་གླེགས་གཡས་གཡོན་གཉིས་པོ། །དཀར་པོའི་དུང་ལ་བྱས། །

			སྒོ་དུང་སྒོ་ཡིན་ན་ཕྱེས་ཏེ་འགྲོ། །ཨིལ་ཏོག་7གྲུ་བཞི་འདི་ནི། །

			མཚོ་མོ་འཁྱིིལ་བ་འདྲ། །སྨྱུག་8པ་ང་ནི་ཉ་མོར་སྤྲུལ་ནས་འགྲོ། །

			སྐྲས་པ་སྐྲས་ཐེམ་འདི་ནི། །གུང་ཐིག་སྐྱ་མོ་འདྲ། །

			སྨྱུག་པ་ང་ནི་སྨར་བ་སྨིན་དྲུག་སྤྲུལ་ནས་འགྲོ། །  

			༢༥༽ བཀྲ་ཤིས། རི་ཞིག་ཕ་གི་རི།

			རི་ཞིག་ཕ་གི་རི་ནི་ཅི་ཡི་རི། །རི་ཞིག་ཕ་གི་རི་ནི་གསེར་གྱི་རི། །

			གསེར་བྱ་འགྲོ་མཁན་མ་རེད་སྡོད་མཁན་རེད། བདག་སྡོད་མཁན་རེད། 

			སྡོད་མཁན་གྱི་མི་ལ་བཀྲ་ཤིས་ཤོག །བདག་ལ་བཀྲ་ཤིས་ཤོག །

			བཀྲ་ཤིས་དོན་གྲུབ་གཉིས་ལ་འགྱུར་བ་མེད། །བདག་ལ་འགྱུར་བ་མེད། །

			མི་འགྱུར་བའི་མི་ལ་བཀྲ་ཤིས་ཤོག །བདག་ལ་བཀྲ་ཤིས་ཤོག །

			རི་ཞིག་ཕ་གི་རི་ནི་ཅིའི་རི། རི་ཞིག་ཕ་གི་རི་ནི་གཡུ་ཡི་རི། །

			གཡུ་བྱ་འགྲོ་མཁན་མ་རེད་སྡོད་མཁན་རེད། །བདག་སྡོད་མཁན་རེད། །

			སྡོད་མཁན་གྱི་མི་ལ་བཀྲ་ཤིས་ཤོག །བདག་ལ་བཀྲ་ཤིས་ཤོག །

			བཀྲ་ཤིས་དོན་གྲུབ་གཉིས་ལ་འགྱུར་པ་མེད། །བདག་ལ་འགྱུར་བ་མེད། །

			མི་འགྱུར་བའི་མི་ལ་བཀྲ་ཤིས་ཤོག །བདག་ལ་བཀྲ་ཤིས་ཤོག །

			རི་ཞིག་ཕ་རི་གི་རི་ནི་ཅིའི་རི། །རི་ཞིག་ཕ་གི་རི་ནི་དུང་གི་རི། །

			དུང་བྱ་སྡོད་མཁན་མ་རེད་འགྲོ་མཁན་རེད། །བདག་འགྲོ་མཁན་རེད། །

			འགྲོ་མཁན་གྱི་མི་ལ་བཀྲ་ཤིས་ཤོག །བདག་ལ་བཀྲ་ཤིས་ཤོག །

			བཀྲ་ཤིས་དོན་གྲུབ་གཉིས་ལ་འགྱུར་བ་མེད། །བདག་ལ་འགྱུར་བ་མེད། །

			མི་འགྱུར་བའི་མི་ལ་བཀྲ་ཤིས་ཤོག །བདག་ལ་བཀྲ་ཤིས་ཤོག །

			༢༦༽  བཀྲ་ཤིས་པ་ཤོག

			བཀྲ་ཤིས་པ་ཤོག །གཡང་ཆགས་པ་ཤོག །

			ཕྱོགས་གཅིག་ཤར་གྱི་ཕྱོགས་ནས། །བཀྲ་ཤིས་པ་ཤོག །

			སྤང་ཤོང་བདེ་བའི་ཁ་ལ། །ཤ་བ་སྐྱིད་ཉལ་རྒྱབ་སོང་། །

			ཤ་བ་སྐྱིད་པོ་མ་རེད། །ལུང་བཟང་སྐྱིད་པོ་ཡིན་ནོ། །

			འདི་ནས་ཕར་ཚད་ཕྱིན་པས། །དགོན་ཆེན་གཅིག་དང་མཇལ་བྱུང་། །

			དགོན་ཆེན་དེ་ཡི་ནང་ནས། །གསེར་གྱི་རྒྱ་གླིང་བཏང་བྱུང་། །

			གསེར་གྱི་རྒྱ་གླིང་མ་རེད། །འོ་རང་བླ་མའི་གསུང་བཤད། །

			བླ་མ་བཟང་པོའི་གསུང་བཤད། །

			འདི་ནས་ཕར་ཚད་ཕྱིན་པས། །ཆུ་མིག་གཅིག་དང་མཇལ་བྱུང་། །

			ཆུ་མིག་གཅིག་གི་ནང་ནས། །ཉ་མོའི་གསུང་བཤད་མཇལ་བྱུང་། །

			ཉ་མོ་གསུང་བཤད་མ་རེད། །འོ་རང་དཔོན་པོའི་གསུང་བཤད། །

			དཔོན་པོ་བཟང་པོའི་གསུང་བཤད། །

			༦༽ ཁྲ་མོ་སྤུན་གསུམ་འཛོམ་ཡོད།

			ཡ་གི་སྒང་སྟོད་ས་ལ། །ཁྲ་མོ་སྤུན་གསུམ་འཛོམ་ཡོད། །

			གཅིག་ནི་དྲོད་ཆེན་ཉི་མ། །གཉིས་ནི་དཀར་སང་ཟླ་བ། །

			གསུམ་ནི་སྨར་བ་སྨིན་འབྲུག། །ཁྲ་མོ་སྤུན་གསུམ་འཛོམ་ཡོད། །

			ཡ་གི་བྲག་སྟོད་ས་ལ། །ཁྲ་མོ་སྤུན་གསུམ་འཛོམ་ཡོད། །

			གཅིག་ནི་རྩ་བའི་བླ་མ། །གཉིས་ནི་མགོན་འདྲེན་དཔོན་པོ། །

			གསུམ་ནི་་དྲིན་ཆེན་ཕ་མ། །ཁྲ་མོ་སྤུན་གསུམ་འཛོམ་ཡོད། །

			ཡ་གི་རྫ་སྟོད་ས་ལ། །ཁྲ་མོ་སྤུན་གསུམ་འཛོམ་ཡོད། །

			གཅིག་ནི་སྐལ་བཟང་མེ་ཏོག །གཉིས་ནི་སེར་ཆེན་འབོག་ཏོ། །

			གསུམ་ནི་སྤང་རྒྱན་མེ་ཏོག །ཁྲ་མོ་སྤུན་གསུམ་འཛོམ་ཡོད། །

			༧༽ རི་ཞིག་རི་བྲག་ཡག་པ།

			རི་ཞིག་རི་བྲག་ཡག་པས། །གནས་ཆེན་རྩིབ་རིའི་རི་ལ། །

			དཔའ་བོ་དཔའ་མོའི་འཚོགས་ས། །དཔའ་བོའི་གྲལ་མགོ་འཛིན་ས། །

			མགོན་པོ་འཇམ་དབྱངས་རྡོ་རྗེ། །མགོན་པོ་མཐོ་དྲག་ཐལ་ཏེ། །

			མཐོ་རིས་སྐྲས་པ་བཙུགས་ཡོད། །མགོན་པོ་མཚར་དྲག་ཐལ་ཏེ། །

			དར་གྱི་ཡོལ་ལོ་བཅད་ཡོད། །གངས་དང་གཡའ་མོ་མཚམས་ན། །

			ལ་ཆེའི་ཁ་བ་བཙུགས་ཡོད། །ལ་ཆེའི་ཁ་བའི་ནང་ལ། །

			མ་ཚང་གང་ཡང་མི་འདུག །

			༨༽ གསུངས་དང་བསྐལ་པ་བཟང་སོང་།

			གསུངས་དང་བསྐལ་པ་བཟང་སོང་། །

			ནམ་མཁའ་ཡར་ལ་གཟིགས་པས། །ནོར་བུ་མི་འདུག་མ་གསུངས། །

			ནམ་མཁའི་ཉི་ཟླ་སྐར་གསུམ། །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། །

			ས་གཞི་མར་ལ་གཟིགས་པས། །ནོར་བུ་མི་འདུག་མ་གསུངས། །

			ལོ་ཡག་སྨུག་ཁྲ་ཤིག་ཤིག །ནོར་བུ་མིན་ན་གང་རེད། །

			༩༽ སོ་གཅིག་སོ་གཉིས།

			འདི་འདྲ་རི་ཡི་ཞབས་ལ། །ཆུ་མིག་བརྒྱ་དང་བརྒྱ་རྩ། །

			ཆུ་མིག་ལས་པ་མ་རེད། །མ་དང་མཁའ་འགྲོའི་བདུད་རྩི། །

			འདི་འདྲ་རི་ཡི་སྐེད་ལ། །འདི་འདྲ་ཤུག་སྡོང་ལེགས་པོ། །

			ཤུག་སྡོང་ལས་པ་མ་རེད། །མ་དང་མཁའ་འགྲོའི་གཙུག་ཏོར། །

			འདི་འདྲ་རི་ཡི་མགོ་ལ། །ཁ་བ་བུ་ཡུག་འཚུབ་སོང་། །

			ཁ་བ་བུ་ཡུག་མ་རེད། །མ་དང་མཁའ་འགྲོའི་དར་ཐག །

			འདི་འདྲ་རི་ཡི་བར་ལ། །འདི་འདྲ་སྤང་གཤོང་སྐྱིད་པོ། །

			སྤང་གཤོང་སྐྱིད་པ་མ་རེད། །ཤ་བ་སྐྱིད་ཉལ་རྒྱབ་ས། །

			༡༠༽ སེར་པོ་གསེར་ཁྲིའི་སྟེང་ལ།

			སེར་པོ་གསེར་ཁྲིའི་སྟེང་ལ། །རྩ་བའི་བླ་མ་བཞུགས་ཡོད། །

			རྩ་བའི་བླ་མ་བཞུགས་པས། །གྲྭ་བཙུན་ལས་ཀྱིས་འཛོམ་ཡོད། །

			སྔོན་མོ་གཡུ་ཁྲིའི་སྟེང་ལ། །འགོ་འདྲེན་དཔོན་པོ་བཞུགས་ཡོད། །

			འགོ་འདྲེན་དཔོན་པོ་བཞུགས་པས། །མི་སེར་ལས་ཀྱིས་འཛོམ་ཡོད། །

			དཀར་པོ་དུང་ཁྲིའི་སྟེང་ལ། །ཡབ་ཆེན་ཨ་ཕ་བཞུགས་ཡོད། །

			ཡབ་ཆེན་ཨ་ཕ་བཞུགས་པས། །ཕ་གཞིས་འཕེལ་བ་འཛོམ་ཡོད། །

			དམར་པོ་བྱུ་ཁྲིའི་སྟེང་ལ། །ཡུམ་ཆེན་ཨ་མ་བཞུགས་ཡོད། །

			ཡུམ་ཆེན་ཨ་མ་བཞུགས་པས། །བུ་ཕྲུག་ལས་ཀྱིས་འཛོམ་ཡོད། །

			༡༡༽ ཕུད་ཅིག་ཤིང་རྩེའི་ཁ་ལ།

			ཕུད་ཅིག་ཤིང་རྩེའི་ཁ་9ལ། །སྡོང་པོ་གཅིག་སྐྱེས་གཉིས་སྐྱེས། །

			སྐྱེས་པ་རང་དང་དགའ་བྱུང་། །སྐྱེས་པ་རང་དང་སྐྱིད་བྱུང་། །

			ཕུད་ཅིག་ཤིང་རྩེའི་ཁ་ལ། །ཡལ་ག་གཅིག་སྐྱེས་གཉིས་སྐྱེས། །

			སྐྱེས་པ་རང་ལྟ་དགའ་བྱུང་། །སྐྱེས་པ་རང་ལྟ་སྐྱིད་བྱུང་། །

			ཕུད་ཅིག་ཤིང་རྩེའི་ཁ་ལ། །མེ་ཏོག་གཅིག་ཤར་གཉིས་ཤར། །

			ཤར་བ་རང་ལྟ་དགའ་བྱུང་། །ཤར་བ་རང་ལྟ་སྐྱིད་བྱུང་། །

			ཕུད་ཅིག་ཤིང་རྩེའི་ཁ་ལ། །འབྲས་བུ་གཅིག་སྨིན་གཉིས་སྨིན། །

			སྨིན་པ་རང་ལྟ་དགའ་བྱུང་། །སྨིན་པ་རང་ལྟ་སྐྱིད་བྱུང་། །

			ཞིང་ཆུང་གྲུ་བཞིའི་ནང་ལ། །ལོ་མ་སྣ་གསུམ་བཏབ་ཡོད། །

			ལྗང་པ་གཅིག་སྐྱེས་གཉིས་སྐྱེེས། །སྐྱེས་པ་རང་ལྟ་དགའ་བྱུང་། །

			སྐྱེས་པ་རང་ལྟ་སྐྱིད་བྱུང་། །ཤར་ཕྱོགས་པ་ཡི་རི་ལ། །

			གུ་རུ་པདྨ་འབྱུང་གནས། །གསོལ་བ་སྙིང་ནས་བཏབ་པས། །

			ཐུགས་རྗེ་རྒྱང་ནས་གཟིགས་བྱུང་། །གླང་ཕྲུག་ཤད་པའི་ལོ་ལ། །

			གཉའ་ལ་གཉའ་ཤིང་བཀལ་ནས། །ཨོཾ་མ་ནི་པདྨེ་ཧཱུྃ། །

			༡༢༽ ཨོ་མོ་རེ་རེ།

			ཨོ་མོ་རེ་རེ། ཁྲ་མོ་རེ་རེ། མེ་ཏོག་རེ་རེ། 

			བྱ་ཞིག་མགོ་བོ་ཡག་པས། །སྔོན་མོ་གཡུ་ལ་བྱས། །

			ཨོ་མོ་རེ་རེ། ཁྲ་མོ་རེ་རེ། མེ་ཏོག་རེ་རེ།

			བྱ་ཞིག་མཇིང་པ་ཡག་པས། །དམར་པོ་ཟངས་ལ་བྱས། །

			ཨོ་མོ་རེ་རེ། ཁྲ་མོ་རེ་རེ། མེ་ཏོག་རེ་རེ།

			བྱ་ཞིག་སྐེད་པ་ཡག་པས། །དཀར་པོ་དུང་ལ་བྱས། །

			ཨོ་མོ་རེ་རེ། ཁྲ་མོ་རེ་རེ། མེ་ཏོག་རེ་རེ།

			བྱ་ཞིག་མར་སྟོད་ཡག་པས། །སེར་པོ་གསེར་ལ་བྱས། །

			ཨོ་མོ་རེ་རེ། ཁྲ་མོ་རེ་རེ། མེ་ཏོག་རེ་རེ།

			བྱ་ཞིག་མཇུག་མ་ཡག་པས། །སྨུག་པོ་མཆོང་ལ་བྱས། །

			༡༣༽ ཨ་མ་ལེ་འོ།

			ཨ་མ་ལེ་འོ། །བསམ་པའི་ལྷ་ཁང་བཞེངས་ཡོད། །

			བསམ་པ་འགྲུབ་ཏུ་འགྲུབ་ཏུ། ། 

			ཨ་མ་ལེ་འོ། །ཕུ་ལ་དར་ལྕོག་བཙུགས་ཡོད། །

			བསྟན་པ་དར་དུ་དར་དུ། །

			ཨ་མ་ལེ་འོ། །མདོ་ལ་བསྐལ་བཟང་བཞེངས་ཡོད། །

			བསྐལ་བ་བཟང་དུ་བཟང་དུ། །

			ཨ་མ་ལེ་འོ། །ཡུལ་ལ་ཚེ་དབང་བཙུགས་ཡོད། །

			སྐུ་ཚེ་བརྟན་དུ་བརྟན་དུ། །

			༡༤༽ བྲག་སྟོད་གསེར་ལ།

			བྲག་སྟོད་གསེར་ལ། །གསེར་སྐུ་ཕྱག་ན་རྡོ་རྗེ། །

			བྲག་སྨད་གཡུ་ལ། །གཡུ་ཡི་སྒྲོལ་མ་གསུང་འབྱོན། །

			གསེར་ཟངས་ཟམ་པའི་སྟེང་དུ། །བླ་མའི་འཆིབ་པ་རྒྱུག་ས། །

			ཟམ་པའི་འོག་གི་ཉ་ཆུང་། །ཉ་སོ་ཉམས་ཁ་བདེ་བྱུང་། །

			༡༥༽ ཤར་གྱི་དྲོད་ཆེན་ཉི་མ།

			ཤར་གྱི་དྲོད་ཆེན་ཉི་མ་མི་ཤར་སོང་ཟེར་ན། །

			ནུབ་ཀྱི་གངས་རི་དཀར་པོ་ག་ལ་ཞུ་བ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			ནུབ་ཀྱི་གངས་རི་དཀར་པོ་མི་ཞུ་སོང་ཟེར་ན། །

			མདོ་ཡི་གཙང་ཆུ་སྔོན་མོ་ག་ལ་རྒྱུ་བ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			མདོ་ཡི་གཙང་ཆུ་སྔོན་མོ་མི་རྒྱུ་སོང་ཟེར་ན། །

			མཚོ་ཞིག་རྒྱ་མཚོ་ཆེན་པོ་ག་ལ་འཁྱིལ་བ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			མཚོ་ཞིག་རྒྱ་མཚོ་ཆེན་པོ་མི་འཁྱིལ་སོང་ཟེར་ན། །

			ཤིང་གཅིག་ཙན་དན་སྡོང་པོ་ག་ལ་འཁྲུངས་པ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			ཤིང་གཅིག་ཙན་དན་སྡོང་པོ་མི་འཁྲུངས་སོང་ཟེར་ན། །

			བྱ་ཞིག་ཁུ་དབྱུག་སྔོན་མོ་ག་ལ་ཆགས་པ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			བྱ་ཞིག་ཁུ་དབྱུག་སྔོན་མོ་མ་ཆགས་སོང་ཟེར་ན། །

			དབྱར་དང་དགུན་གྱི་དབྱེ་བ་སུ་ཡིས་འབྱེད་པ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			དབྱར་དང་དགུན་གྱི་དབྱེ་བ་མི་ཕྱེས་སོང་ཟེར་ན། །

			སྔོན་མོ་འབྲུ་ཡི་བང་མཛོད་ག་ལ་བརྒྱང་བ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			སྔོན་མོ་འབྲུ་ཡི་བང་མཛོད་མི་བརྒྱང་སོང་ཟེར་ན། །

			ཨ་མ་ཆང་མའི་ཆང་ཚོང་ག་ལ་རྒྱུག་པ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། བཞི་ལྔ་དྲུག 

			ཨ་མ་ཆང་མའི་ཆང་ཚོང་མི་རྒྱུག་སོང་ཟེར་ན། །

			སྟག་ཤར་གཞོན་པའི་ཞབས་བྲོ་ག་ལ་བརྒྱབ་པ་ཡོད་དོ། །

			ཉི་མ་ལ་དང་ཟླ་བ་ལ་སོགས། །

			གཅིག་གཉིས་གསུམ། བཞི་ལྔ་དྲུག 

			སྟག་ཤར་གཞོན་པའི་ཞབས་བྲོ་མི་བརྒྱབ་སོང་ཟེར་ན། །

			སྨན་ཆུང་བུ་མོའི་དོ་ར་ག་ལ་བཟུང་བ་ཡོད་དོ། །

			ཉི་མ་ལ་དང་ཟླ་བ་ལགས་སོ། །

			གཅིག་གཉིས་གསུམ། །བཞི་ལྔ་དྲུག །

			༡༦༽ ནམ་མཁའ་ཡར་ལ།

			ནམ་མཁའ་ཡར་ལ་སྐར་མས་རྫག་རྫག་རེད། 

			རྫག་རྫག་རེད། །སྔོན་ལ་ཤིས་པ་སྨར་བ་སྨིན་དྲུག་རེད། །

			ས་གཞི་མར་ལ་མི་ཡིས་རྫག་རྫག་རེད། །

			རྫག་རྫག་རེད། སྔོན་ལ་ཤིས་པ་གེ་སར་རྒྱལ་པོ་རེད། །

			རྟ་རྭ་མར་ལ་རྟ་ཡིས་རྫག་རྫག་རེད། །

			རྫག་རྫག་རེད། སྔོན་ལ་ཤིས་པ་འགྲོས་ཆེན་རྐྱང་པོ་རེད། །

			མཛོ་རྭ་གྲུ་བཞི་མཛོ་བོས་རྫག་རྫག་རེད། །

			རྫག་རྫག་རེད། སྔོན་ལ་ཤིས་པ་ཁྱུང་དཀར་མཛོ་བོ་རེད། །

			ལྷ་སའི་བར་སྐོར་སྐུ་ཁམས་བཟངས་སེ་བཟང། །

			བཟངས་སེ་བཟང། སྔོན་ལ་ཤིས་པ་གཡུ་དང་བྱུ་རུའི་རྟེན། 

			གཡུ་དང་བྱུ་རུའི་བསྟན་པ་དར་ལ་ཡོད། །

			༡༧༽ ས་འོག་རོང་གི་གཏིང་ལ།

			ས་འོག་རོང་གི་གཏིང་ལ་འགྲོ། །འབྲུ་སྣ་བརྒྱ་ཡི་འཛོམ་ས། །

			འབྲུ་སྣ་བརྒྱ་པོ་འཛོམས་ཀྱང་། །སྔོན་མོ་ནས་ནི་མི་འབྱོར། ། 

			སྔོན་མོ་ནས་ཤིག་འབྱོར་ན། །སྐྱེས་སའི་ཕ་ཡུལ་ལོག་འགྲོ། ། 

			ས་འོག་རོང་གི་གཏིང་ལ་འགྲོ །ཆུ་སྣ་བརྒྱ་ཡི་འཛོམ་ས། །

			ཆུ་སྣ་བརྒྱ་པོ་འཛོམས་ཀྱང་། །གངས་ཆུ་གཡའ་ཆུ་མི་འབྱོར། །

			གངས་ཆུ་གཡའ་ཆུ་འབྱོར་ན། །སྐྱེས་སའི་ཕ་ཡུལ་ལོག་འགྲོ། ། 

			ས་འོག་རོང་གི་གཏིང་ལ་འགྲོ། །ཤིང་ནགས་བརྒྱ་ཡིའཛོམ་ས། །

			ཤིང་ནགས་བརྒྱ་པོ་འཛོམས་ཀྱང་། །ལྷ་ཤིང་ཤུག་པ་མི་འབྱོར། །

			ལྷ་ཤིང་ཤུག་པ་འབྱོར་ན། །སྐྱེས་སའི་ཕ་ཡུལ་ལོག་འགྲོ། །

			༡༨༽ གྲལ་མགོ་ཡར་ལ།

			གྲལ་མགོ་ཡར་ལ་མི་གཅིག་འདུག །ཡར་འགྲོ་ཅན་གྱི་མི་རེད། །

			ཡར་འགྲོ་རྐྱང་རྐྱང་མིན་པ། །མར་འགྲོ་གཅིག་རྐྱང་མི་འདུག །

			ལུང་བཟང་མར་ལ་མི་གཅིག་འདུག །

			བསོད་བདེ་ཅན་གྱི་མི་རེད། །

			བསོད་བདེ་བསོད་ནམས་བསགས་སེ་བསག །

			གོས་སོགས་ཡར་ལ་གཟིགས་དང་། །

			ལུང་ཆུང་མར་ལ་ཞིང་གཅིག་འདུག །ལོ་ཡག་ཅན་གྱི་ཞིང་རེད། །

			ལོ་ཡི་རྩ་བ་བཙུགས་སེ་བཙུགས། །འབྲུས་སྣ་ཡར་ལ་གཟིགས་དང་། །

			རྟ་རྭ་མར་ལ་རྟ་ཞིག་འདུག །རྟ་ལ་འགྲོས་ཆེན་རྐྱང་རྐྱང་། །

			འགྲོས་ཆེན་རྐྱང་རྐྱང་མིན་པ། །འགྲོས་མེད་གཅིག་ཀྱང་མི་འདུག །

			༡༩༽ སངས་སོ་ལེ་མོ།

			སངས་སོ་ལེ་མོ་མེ་ཏོག་རེ་རེ་འཁྲུངས། །

			གྲལ་མགོ་ཡར་ལ་གསེར་སྐྱོགས་རེ་རེ་མཆོད། །

			གསེར་སྐྱོགས་གསེར་ཁ་དྭངས་བས། །

			སིམ་སིམ་སིམ་ལ་མཆོད། །

			སངས་སོ་ལེ་མོ་མེ་ཏོག་རེ་རེ་འཁྲུངས། 

			གྲལ་སྐེད་ཡར་ལ་དངུལ་སྐྱོགས་རེ་རེ་མཆོད། །

			དངུལ་སྐྱོག་དངུལ་ཁ་དྭངས་བས། །

			སིམ་སིམ་སིམ་ལ་མཆོད། །

			སངས་སོ་ལེ་མོ་མེ་ཏོག་རེ་རེ་འཁྲུངས། 

			གྲལ་མཇུག་མར་ལ་རག་སྐྱོགས་རེ་རེ་མཆོད། །

			རག་སྐྱོགས་རག་ཁ་དྭངས་བས། །

			སིམ་སིམ་སིམ་ལ་མཆོད། །

			༢༠༽ གསུངས་དང་སེ་ལེ་མོ།

			གསུངས་དང་སེ་ལེ་མོ། །

			གངས་སྟོད་ཀྱི་མཐོ་ས་ཡ་རུ་མཇལ་འགྲོ། །

			དམའ་ས་དམའ་རུ་ལོག་ཀྱང་ཤེས་གཞོན་པ་ཚོ། །

			སྒང་སྟོད་དང་དར་སེང་དཀར་མོ། །

			རིགས་པ་འདྲ་ཞིག་རྒྱབ་ཤོག་ཟེར་ན། །

			ཨ་རེ་ཚོ་དང་གཞོན་པ་ཚོ། །

			གཅིག་ཟེར་ན་གཅིག །གཅིག་གཉིས་གསུམ། །

			གསུམ་ཟེེར་ན་གསུམ། །བཞི་ལྔ་དྲུག །

			གསུངས་དང་སེ་ལེ་མོ་། །

			བྲག་སྟོད་ཀྱི་མཐོ་ས་ཡ་རུ་མཇལ་འགྲོ། །

			དམའ་ས་དམའ་རུ་ལོག་ཀྱང་ཤེས་གཞོན་པ་ཚོ། །

			བྲག་སྟོད་དང་བྱ་རྒྱལ་རྒོད་པོ། །

			རིགས་པ་འདྲ་ཞིག་རྒྱབ་ཤོག་ཟེར་ན། །

			ཨ་རེ་ཚོ་དང་གཞོན་པ་ཚོ། 

			གཅིག་ཟེར་ན་གཅིག །གཅིག་གཉིས་གསུམ། །

			གསུམ་ཟེར་ན་གསུམ། །བཞི་ལྔ་དྲུག །

			གསུངས་དང་སེ་ལེ་མོ། །

			རྫ་སྟོད་ཀྱི་མཐོ་ས་ཡ་རུ་མཇལ་འགྲོ། །

			དམའ་ས་དམའ་རུ་ལོག་ཀྱང་ཤེས་གཞན་པ་ཚོ། །

			རིགས་པ་འདྲ་ཞིག་རྒྱབ་ཤོག་ཟེར་ན། །

			ཨ་རེ་ཚོ་དང་གཞོན་པ་ཚོ། 

			གཅིག་ཟེར་ན་གཅིག །གཅིག་གཉིས་གསུམ། །

			གསུམ་ཟེར་ན་གསུམ། །བཞི་ལྔ་དྲུག །

			གསུངས་དང་སེ་ལེ་མོ། །

			སྤང་སྟོད་ཀྱི་མཐོ་ས་ཡ་རུ་མཇལ་འགྲོ །

			དམའ་ས་དམའ་རུ་ལོག་ཀྱང་ཤེས་གཞན་པ་ཚོ། །

			སྤང་སྟོད་དང་ཤ་བ་རོག་ཆུང། །

			རིགས་པ་འདྲ་ཞིག་རྒྱབ་ཤོག་ཟེར་ན། །

			ཨ་རེ་ཚོ་དང་གཞོན་པ་ཚོ། །

			གཅིག་ཟེར་ན་གཅིག །གཅིག་གཉིས་གསུམ། །

			གསུམ་ཟེར་ན་གསུམ། །བཞི་ལྔ་དྲུག །

			གསུངས་དང་སེ་ལེ་མོ། །

			ནགས་སྟོད་ཀྱི་མཐོ་ས་ཡ་རུ་མཇལ་འགྲོ། །

			དམའ་ས་དམའ་རུ་ལོག་ཀྱང་ཤེས་གཞན་པ་ཚོ། །

			ནགས་སྟོད་དང་སྟག་མོ་ཁྲ་འཛོམ། །

			རིགས་པ་འདྲ་ཞིག་རྒྱབ་ཤོག་ཟེར་ན། །

			ཨ་རེ་ཚོ་དང་གཞོན་པ་ཚོ། །

			གཅིག་ཟེར་ན་གཅིག །གཅིག་གཉིས་གསུམ། །

			གསུམ་ཟེར་ན་གསུམ། །བཞི་ལྔ་དྲུག །

			༢༡༽ ཡར་ལ་གཡང་ཆགས་སོ།

			གཡང་ལ་གཡང་ཆགས་སོ། །ཕུ་ཡི་གནས་ཆེན་རི་བོ། །

			གཡང་ལ་གཡང་ཆགས་སོ། །བླ་མའི་བཀའ་ཆོས་ཞུ་ས། །

			གཡང་ལ་གཡང་ཆགས་སོ། །བར་གྱི་གཞི་གླིང་གྲུ་བཞི། །

			གཡང་ལ་གཡང་ཆགས་སོ། །ཆོས་ཀྱི་འཁོར་ལོ་བསྐོར་ས། །

			གཡང་ཆགས་བུ་ཁྲིད་སོ། །གཡང་ལ་གཡང་ཆགས་སོ། །

			མདོ་ཡི་ས་གཞི་བསམ་གཏན། །གཡང་ལ་གཡང་ཆགས་སོ། །

			ཆོས་ཀྱི་སྒྲུབ་པ་རྒྱབ་ས། །གཡང་ཆགས་བུ་ཁྲིད་སོ། །

			༢༢༽ ཆང་ཞིག་ཆང་ཁ་ཞིམ་པ།

			ཆང་ཞིག་ཆང་ཁ་ཞིམ་པ། །འབྲས་ཆང་བསིལ་མ་ཞིམ་པ། །

			ངའི་ཡབ་ཆེན་ཨ་ཕའི་བློ་གཏད། །འདི་ལ་བཅོལ་ནས་བཞག་ཡོད། །

			ཇ་ཞིག་ཇ་ཁ་ཞིམ་པ། །རྒྱ་ཇ་ཁམས་བག་ཞིམ་པ། །

			ངའི་ཡུམ་ཆེན་ཨ་མའི་བློ་གཏད། །འདི་ལ་བཅོལ་ནས་གཞག་ཡོད། །

			རྩ་ཞིག་རྩ་ཁ་ཞིམ་པ། །སྤང་རྩ་རམ་བུ་ཞིམ་པ། །

			ངའི་ཁྱུང་དཀར་མཛོ་བོའི་བློ་གཏད། །འདི་ལ་བཅོལ་ནས་བཞག་ཡོད། །

			ཆུ་ཞིག་ཆུ་ཁ་ཞིམ་པ། །ལོ་ཆུ་མངར་མོ་ཞིམ་པ། །

			ངའི་ཉ་ཆུང་སེར་མོའི་བློ་གཏད། །འདི་ལ་བཅོལ་ནས་བཞག་ཡོད། །

			༢༣༽ ཨ་རེ་ཚོ།

			ཨ་རེ་ཚོ། 

			ཡར་ལུང་པའི་སྦུག་ལ་ཕ་རྒན་ཁོག་གཉིས། །

			ཕ་རྒན་ཁོག་གཉིས་ལ་བུ་སྤུན་གསུམ་འཁྲུངས། །

			བུ་སྤུན་གསུམ་འཁྲུངས་པས་བཀྲ་རེ་ཤིས། །གཡང་རེ་ཆགས། 

			ཨ་རེ་ཚོ། 

			བུ་ཆེ་ཤོས་དེ་ནི་གྲོང་པ་བཟུང་། །

			གྲོང་གྲོང་མགོ་ཟིན་པས་བཀྲ་རེ་ཤིས། །གཡང་རེ་ཆག། 

			ཨ་རེ་ཚོ། 

			བུ་བར་བ་དེ་ནི་ཆོས་ལ་བརྫངས། །

			ཆོས་ཆོས་མགོ་ཐོན་པས་བཀྲ་རེ་ཤིས། །གཡང་རེ་ཆགས། །

			ཨ་རེ་ཚོ། 

			བུ་ཆུང་ཤོས་དེ་ནི་ཚོང་ལ་བརྫངས། །

			ཚོང་ཚོང་མགོ་ཐོན་པས་བཀྲ་རེ་ཤིས། །གཡང་རེ་ཆགས། །

			ཨ་རེ་ཚོ། 

			རྟ་རྒོད་མ་ཞིག་ལ་རྟེའུ་གསུམ་འཁྲུངས། །

			རྟེའུ་གསུམ་འཁྲུངས་པས་བཀྲ་རེ་ཤིས། །གཡང་རེ་ཆགས། །

			ཨ་རེ་ཚོ། 

			རྟ་དཀར་པོ་དེ་ནི་ལྷ་ལ་ཕུལ། །

			ལྷ་ལྷ་རྟ་མཉེས་པས་བཀྲ་རེ་ཤིས། །དབྱངས་རེ་ཆགས། །

			ཨ་རེ་ཚོ། 

			རྟ་དམར་པོ་དེ་ནི་བཙན་ལ་ཕུལ། །

			བཙན་བཙན་རྟ་མཉེས་པས་བཀྲ་རེ་ཤིས། །དབྱངས་རེ་ཆགས། །

			ཨ་རེ་ཚོ། 

			རྟ་ནག་པོ་དེ་ནི་བདུད་ལ་། །

			བདུད་བདུད་རྟ་མཉེས་པས་བཀྲ་རེ་ཤིས། །དབྱངས་རེ་ཆགས། །

			༢༤༽ པིད་ཟླ་བ་གཅིག་དང་ཟླ་བ་གཉིས།

			ཨ་རེ་ཚོ། པིད་10ཟླ་བ་གཅིག་དང་ཟླ་བ་གཉིས། །

			པིད་ཟླ་བ་གསུམ་གྱི་ཚེས་མགོ་རེ། །

			ང་དང་སྤང་རི་རེ་རེ་ཕྲད་པས་དགའ་བ་ལ། །

			སྤང་ལ་མེ་ཏོག་སྣ་གསུམ་འཛོམ་པས་སྐྱིད་པ་ལ། །

			མེ་ཏོག་སྣ་གསུམ་འཛོམ་པའི་མཆོད་པ་ཕུལ། །

			དགའ་བའི་བཀྲ་ལ་ཤིས་ཤོག །

			སྤྱི་བོའི་གཙུག་ཏུ་བཞུགས་ཡོད། །

			གུ་རུ་པདྨ་འབྱུང་གནས། །

			རྗེ་བཙུན་མི་ལ་རས་པ། །

			ཙུམ་གྱི་ཡུལ་དུ་ཕེབས་ནས། །

			ས་གཞི་བྱིན་གྱིས་བརླབས་སོང་། །

			དགའ་བ་ལ་དང་དགའ་བ། །

			སྐྱིད་པ་ལ་དང་སྐྱིད་པ། །

			སངས་རྒྱས་བསྟན་པ་དར་སོང་། །

			འཛམ་གླིང་ཞི་བདེ་གནས་སོང་། །

			དགའ་སྐྱིད་ལྡན་པའི་གླུ་ཞིག། །

			བཀྲ་ཤིས་མཆོད་པ་འབུལ་ལོ། །

			༢༽ དུང་ལ་དཀར་པོའི་འཁྲུངས་ས།

			དུང་ལ་དཀར་པོའི་འཁྲུངས་ས། །

			རྒྱ་མཚོའི་གཏིང་ནས་འཁྲུངས། །

			དབྱངས་ལ་དཀར་པོའི་ཕེབས་ས། །

			ལ་ལུང་གཉིས་ནས་ཕེབས། །

			དུང་ལ་དཀར་པོའི་བཞུགས་ས། །

			མཆོད་ཁྲིའི་སྟེང་ལ་བཞུགས་ཡོད། །

			དབྱངས་ལ་དཀར་པོའི་བཞུགས་ས། །

			མཆོད་ཁྲིའི་སྟེང་ལ་བཞུགས་ཡོད། །

			དུང་ལ་དཀར་པོའི་འབུད་མཁན། །

			གྲྭ་བཙུན་གཉིས་ཀྱིས་འབུད་ཡོད། །

			དབྱངས་ལ་དཀར་པོའི་འབུད་མཁན། །

			བཙུན་ཆུང་གཉིས་ཀྱིས་འབུད་ཡོད། །

			གསུང་སྐད་ཨང་ཀི་དང་པོ། །

			སྟེང་ཕྱོགས་ལྷ་ལ་འབུལ། །

			ལྷ་དབང་པོ་བརྒྱ་བྱིན་གྱི་སྙན་ལ་ཁྲོ་ལོ་ལོ། །

			གསུང་སྐད་ཨང་ཀི་གཉིས་པ། །

			བར་ཕྱོགས་བཙན་ལ་འབུལ། །

			བཙན་གཉན་པ་དྲག་ཅན་གྱི་སྙན་ལ་ཁྲོ་ལོ་ལོ། །

			གསུང་སྐད་ཨང་ཀི་གསུམ་པ། །

			འོག་ཕྱོགས་ཀླུ་ལ་འབུལ་ཡོད། །

			ཀླུ་དགའ་བོ་འཇོག་པའི་སྙན་ལ་ཁྲོ་ལོ་ལོ། །

			༣༽ བཀྲ་ཤིས་པའི་ལོ།

			བཀྲ་ཤིས་པའི་ལོ་ལ། སེར་པོ་གསེར་ཁྲིའི་རི་ལ། །

			གསེར་གྱི་རྗེ་བཙུན་སྒྲོལ་མ། །མཇལ་དུ་འགྲོ །

			བཀྲ་ཤིས་པའི་ལོ་ལ། །སྔོན་མོ་གཡུ་ཁྲིའི་རི་ལ། །

			གཡུ་ཡི་རྗེ་བཙུན་སྒྲོལ་མ། །མཇལ་དུ་འགྲོ །

			བཀྲ་ཤིས་པའི་ལོ་ལ། དཀར་པོ་དུང་ཁྲིའི་རི་ལ། །

			དུང་ཆོས་རྭ་གྲུ་བཞི། །མཇལ་དུ་འགྲོ། །

			༤༽ འོ་རང་དགོན་པའི་རྒྱབ་རི།

			འོ་རང་དགོན་པའི་རྒྱབ་རི། །རྒྱབ་རི་བྲག་ལ་བྱས་ཡོད། །

			འོ་རང་དགོན་པའི་མདུན་རི། །མདུན་རི་མཚོ་ལ་བྱས་ཡོད། །

			འོ་རང་དགོན་པའི་གཡས་རི། །གཡས་རི་སྤང་ལ་བྱས་ཡོད། །

			འོ་རང་དགོན་པའི་གཡོན་རི། །གཡོན་རི་ནགས་ལ་བྱས་ཡོད། །

			འོ་རང་དགོན་པའི་ཟུར་བཞི། །ཟུར་བཞི་མདའ་ལས་དྲང་བ། །

			༥༽ ཕུད་ཅིག་ཤིང་རྩེའི་ཁ་ལ།

			ཕུད་ཅིག་ཤིང་རྩེའི་ཁ་ལ། །སྡོང་པོ་གཅིག་སྐྱེས་གཉིས་སྐྱེས། །

			སྐྱེས་པ་རང་དང་དགའ་བྱུང་། །སྐྱེས་པ་རང་དང་སྐྱིད་བྱུང་། །

			ཡལ་ཀ་གཅིག་རྒྱས་གཉིས་རྒྱས། །

			རྒྱས་པ་རང་དང་དགའ་བྱུང་། །རྒྱས་པ་རང་དང་སྐྱིད་བྱུང་། །

			མེ་ཏོག་གཅིག་ཤར་གཉིས་ཤར། །

			ཤར་བ་རང་དང་དགའ་བྱུང་། །ཤར་བ་རང་དང་སྐྱིད་བྱུང་། །

			འབྲས་བུ་གཅིག་སྨིན་གཉིས་སྨིན། །

			སྨིན་པ་རང་དང་དགའ་བྱུང་། །སྨིན་པ་རང་དང་སྐྱིད་བྱུང་། །

			ནུབ་ཕྱོགས་ཨོ་རྒྱན་ཡུལ་ལ། །གུ་རུ་པདྨ་འབྱུང་གནས། །

			གསོལ་བ་སྙིང་གནས་བཏབ་ཡིན། །ཐུགས་རྗེ་རྒྱང་ནས་གཟིགས་བྱུང། །

			༦༽ གསེར་བཟང་ཁྲ་མོ།

			ཁང་པ་ནི་ཁང་པ་ནི། །གསེར་བཟང་ཁྲ་མོ་གསེར་ལ་བྱས། །

			གསེར་ལ་གསེར་གྱི་དཔའ་ཁྲི12། །

			གསེར་གྱི་ནི་གསེར་གྱི་ནི། །

			དཔའ་ཁྲིའི་ནང་ལ་སུ་དང་བཞུགས། །

			བླ་མ་འདྲ་ཞིག་བཞུགས་ཡོད། །

			ཕྱི་ཡི་ནི་ཕྱི་ཡི་ནི། །

			བཀྲ་ཤིས་རྟགས་བརྒྱད་ཕྱི་ལ་ཤིག །

			ཕྱི་ལ་ཤིག་ཙམ་གནང་དང་། །ནང་ལ་རེད། །

			ཕྱི་ལ་ཤིག་ཙམ་གནང་དང་། །

			ནང་གི་ནི་ནང་གི་ནི། །

			གཡུང་དྲུང་ལད་མོ་ནང་ལ་རེད། །

			ནང་ལ་རུག་ཙམ་གནང་དང་། །ནང་ལ་རེད། །

			ནང་ལ་རུག་ཙམ་གནང་དང་། །

			ཞབས་བྲོ་ནི་ཞབས་བྲོ་ནི། །

			ཕྱི་ནང་གཉིས་པོའི་ཨང་ལ་བས། །

			ཨང་ཀི་ཕྲད་ལ་རྒྱབ་ཤོག །

			ཁང་པ་ནི་ཁང་པ་ནི། །

			གཡུ་བཟང་ཁྲ་མོ་གཡུ་ལ་བྱས། །

			གཡུ་ལ་གཡུ་ཡི་དཔའ་ཁྲི། །

			གཡུ་ཡི་ནི་གཡུ་ཡི་ནི། །

			དཔའ་ཁྲིའི་ནང་ལ་སུ་དང་བཞུགས། །

			དཔོན་པོ་འདྲ་ཞིག་བཞུགས་ཡོད། །

			ཕྱི་ཡི་ནི་ཕྱི་ཡི་ནི། །

			བཀྲ་ཤིས་རྟགས་བརྒྱད་ཕྱི་ལ་ཤིག །

			ཕྱི་ལ་ཤིག་ཙམ་གནང་དང་། །ནང་ལ་རེད། 

			ཕྱི་ལ་ཤིག་ཙམ་གནང་དང་།

			ནང་གི་ནི་ནང་གི་ནི། །

			གཡུང་དྲུང་ལད་མོ་ནང་ལ་རེད། །

			ནང་ལ་རུག་ཙམ་གནང་དང་། །ནང་ལ་རེད། 

			ནང་ལ་རུག་ཙམ་གནང་དང་། །

			ཞབས་བྲོ་ནི་ཞབས་བྲོ་ནི། །

			ཕྱི་ནང་གཉིས་པོའི་ཨང་ལ་བས། །

			ཨང་ཀི་ཕྲད་ལ་རྒྱབ་ཤོག །

			ཁང་པ་ནི་ཁང་པ་ནི། །

			དུང་བཟང་ཁྲ་མོ་དུང་ལ་བྱས། །

			དུང་ལ་དུང་གི་དཔའ་ཁྲི། །

			དུང་གི་ནི་དུང་གི་ནི། །

			དུང་གི་དཔའ་ཁྲིའི་ནང་ལ་སུ་དང་བཞུགས་། །

			ཡབ་ཆེན་ཨ་ཕབཞུགས་ཡོད། །

			ཕྱི་ཡི་ནི་ཕྱི་ཡི་ནི། །

			བཀྲ་ཤིས་རྟགས་བརྒྱད་ཕྱི་ལ་ཤིག །

			ཕྱི་ལ་ཤིག་ཙམ་གནང་དང་། །ནང་ལ་རེད། 

			ཕྱི་ལ་ཤིག་ཙམ་གནང་དང་། །

			ནང་གི་ནི་ནང་གི་ནི། །

			གཡུང་དྲུང་ལད་མོ་ནང་ལ་རེད། །

			ནང་ལ་རུག་ཙམ་གནང་དང་། །ནང་ལ་རེད། 

			ནང་ལ་རུག་ཙམ་གནང་དང་། །

			ཞབས་བྲོ་ནི་ཞབས་བྲོ་ནི། །

			ཕྱི་ནང་གཉིས་པོའི་ཨང་ལ་འབད། །

			ཨང་ཀི་ཕྲད་ལ་རྒྱབ་ཤོག །

			༧༽ གསེར་སྐུ་ཕྱག་ན་རྡོ་རྗེ།

			ཡར་ལ་སེར་པོ་ན་གསེར་སྐུ་ཕྱག་ན་རྡོ་རྗེ། །

			གཡས་པ་ལྷ་རྒྱལ་ལོ་ལྷ་རྒྱལ་ལགས་སོ། །

			ཡར་ལ་ལྷ་ཡི་དབང་པོ་བརྒྱ་བྱིན། །

			གཡོན་མ་ཀླུ་རྒྱལ་ལོ་ཀླུ་རྒྱལ་ལགས་སོ། །

			ཡར་ལ་ཀླུ་ཡི་དགའ་བོ་འཇོག་པོ། 

			ལྷ་རྒྱལ་ཀླུ་རྒྱལ་གཉིས་པོ་ལགས་སོ། །

			ཡར་ལ་འགྱུར་བ་ཡོང་ས་མི་འདུག །

			ཡར་ལ་སྔོན་མོ་ན་སྒྲོལ་མ་གསུང་འབྱོན། །

			ཡར་ལ་གཡུ་ཡི་སྒྲོལ་མ་གསུང་འབྱོན། །

			གཡས་པ་ལྷ་རྒྱལ་ལོ་ལྷ་རྒྱལ་ལགས་སོ། །

			ཡར་ལ་ལྷ་ཡི་དབང་པོ་བརྒྱ་བྱིན། །

			གཡོན་མ་ཀླུ་རྒྱལ་ལོ་ཀླུ་རྒྱལ་ལགས་སོ། །

			ཡར་ལ་ཀླུ་ཡི་དགའ་བོ་འཇོག་པོ། །

			ལྷ་རྒྱལ་ཀླུ་རྒྱལ་གཉིས་པོ་ལགས་སོ། །

			ཡར་ལ་འགྱུར་བ་ཡོང་ས་མི་འདུག །

			ཡར་ལ་དཀར་པོ་ན་འཕགས་པ་སྤྱན་རས་གཟིགས་དབང་།

			གཡས་པ་ལྷ་རྒྱལ་ལོ་ལྷ་རྒྱལ་ལགས་སོ། །

			ཡར་ལ་ལྷ་ཡི་དབང་པོ་བརྒྱ་བྱིན། །

			གཡོན་མ་ཀླུ་རྒྱལ་ལོ་ཀླུ་རྒྱལ་ལགས་སོ། །

			ཡར་ལ་ཀླུ་ཡི་དགའ་བོ་འཇོག་པོ། །

			ལྷ་རྒྱལ་ཀླུ་རྒྱལ་གཉིས་པོ་ལགས་སོ། །

			ཡར་ལ་འགྱུར་བ་ཡོང་ས་མི་འདུག །།

			༨༽ ཨ་མ་ལགས།

			ཨ་མ་ལགས། ཆུ་གཅིག་པདྨ་འདབ་བརྒྱད། །

			ཁྲ་མོ་ལེ་ཤིག་ཤིག །ཆུ་མགོ་གྱེན་ལ་རྒྱུ།

			ཨ་མ་ལགས། སྟག་ཆུ་ཟིལ་བའི་གངས་ལ་ཡོད། །

			ཁྲ་མོ་ལེ་ཤིག་ཤིག །ཡོན་ཆབ་མཉེས་པ་ཡོད་དོ། །

			ཨ་མ་ལགས། །མཁའ་འགྲོ་ཡེ་ཤེས་མཚོ་རྒྱལ་ལ། །

			ཁྲ་མོ་ལེ་ཤིག་ཤིག །མོས་པ་གཏིང་ནས་སྐྱེས་སོང་། །

			༩༽ དགའ་སྐྱིད་ལྡན་པའི་གླུ་དབྱངས།

			དགའ་བ་ལ་དང་དགའ་བྱུང་། །

			སྐྱིད་པ་ལ་དང་སྐྱིད་འབྱུང་། །

			དགའ་སྐྱིད་ལྡན་པའི་གླུ་དབྱངས། །

			བཀྲ་ཤིས་མཆོད་པ་འབུལ་ལོ། །

			༡༠༽ དབུས་རི་རྒྱལ་ལྷུན་པོ།

			དབུས་རི་རྒྱལ་ལྷུན་པོ་སྔོན་མོ་ནང་ལ། །

			སྔོན་པོ་གཡུ་ཡི་མཆོད་རྟེན་བཞེངས་པ་ཡོད། །

			འདི་ཀོ་སུ་དང་སུ་ཡིས་བཞེངས་པ་མིན། །

			འདི་ཀོ་མགོ་ཁྲིད་དཔོན་པོས་བཞེངས་པ་ཡིན། །

			དབུས་རི་རྒྱལ་ལྷུན་པོ་དཀར་པོ་ནང་ལ། །

			དཀར་པོ་དུང་གི་མཆོད་རྟེན་བཞེངས་པ་ཡོད། །

			འདི་ཀོ་སུ་དང་སུ་ཡིས་བཞེངས་པ་མིན། །

			འདི་ཀོ་ཡབ་ཆེན་ཨ་ཕས་བཞེངས་པ་ཡིན། ། 

			༡༡༽ དཔྱིད་གསུམ་དཔྱིད། 

			དཔྱིད་གསུམ་དཔྱིད་ཀྱི་དང་པོ་ན། །

			ང་དང་སྤང་རི་རེ་ལ་མེ་ཏོག་འཛོམ། །

			མེ་ཏོག་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་སེར་ཆེན་འབོག་ཏོས་ཆོད། །

			ཡང་བསྐྱར་འདི་ལ་སེར་ཆེན་འབོག་ཏོས་ཆོད། །

			དབྱར་གསུམ་དང་དབྱར་གྱི་དང་པོ་ན། །

			ང་དང་ལུང་པ་རེ་ལ་ཆུ་སྣ་འཛོམ། །

			ཆུ་སྣ་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་མ་གཙང་དབྱར་ཁས་ཆོད། །

			ཡང་བསྐྱར་འདི་ནས་མ་གཙང་དབྱར་ཁས་ཆོད། །

			སྟོན་གསུམ་དང་སྟོན་གྱི་དང་པོ་ན། །

			ང་དང་ཞིང་མོ་རེེ་ལ་འབྲུ་སྣ་འཛོམ། །

			འབྲུ་སྣ་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་སྔོན་མོ་ནས་ཀྱིས་ཆོད། །

			ཡང་བསྐྱར་འདི་ནི་སྔོན་མོ་ནས་ཀྱིས་ཆོད། །

			དགུན་གསུམ་དང་དགུན་གྱི་དང་པོ་ན། །

			ང་དང་གངས་རི་རེ་ལ་སེང་གེ་རེ། །

			གངས་རི་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ནི་གངས་དཀར་ཏི་སེས་ཆོད། །

			ཡང་བསྐྱར་འདི་ནི་གངས་དཀར་ཏི་སེས་ཆོད། །

			༡༢༽ ས་འོག་རོང་གི་གཏིང་ལ།

			ས་འོག་རོང་གི་གཏིང་ལ། །ཆུ་སྣ་བརྒྱ་དང་བརྒྱ་རྩ། །

			ཆུ་སྣ་བརྒྱ་པོ་འབྱོར་ཀྱང་། །གངས་ཆུ་དཀར་པོ་མི་འབྱོར། །

			གངས་ཆུ་དཀར་པོ་འབྱོར་ན། །གངས་དཀར་རྩེ་ལ་ལོག་འགྲོ། །

			ས་འོག་རོང་གི་གཏིང་ལ། །འབྲུ་སྣ་བརྒྱ་དང་བརྒྱ་རྩ། །

			འབྲུ་སྣ་བརྒྱ་པོ་འབྱོར་ཀྱང་། །སྔོ་མོ་ནས་ཀྱང་མི་འབྱོར། །

			སྔོ་མོ་ནས་ཤིག་འབྱོར་ན། །སྐྱེས་སའི་ཕ་ཡུལ་ལོག་འགྲོ །

			ས་འོག་རོང་གི་གཏིང་ལ། །ཤིང་སྣ་བརྒྱ་དང་བརྒྱ་རྩ། །

			ཤིང་སྣ་བརྒྱ་པོ་འབྱོར་ཀྱང་། །ལྷ་ཤིང་ཤུག་པ་མི་འབྱོར། །

			ལྷ་ཤིང་ཤུག་པ་འབྱོར་ན། །བྲག་གི་སྐེད་ལ་ལོག་འགྲོ །

			༡༣༽ ཞི་བ་ཡར་ལ་བཞུགས།

			ཞི་བ་ཡར་ལ་བཞུགས། །ཞི་བ་གངས་སྟོད་ལ་བཞུགས། །

			གངས་སྟོད་མཐོན་པོ་ལ་བཞུགས། །མགྲོན་པོ་ཡར་ལ་བཞུགས་ཡོད། །

			མགྲོན་པོ་དར་སེང་ལ་བཞུགས། །དར་སེང་དཀར་མོ་བཞུགས་ཡོད། །

			ཞི་བ་ཡར་ལ་བཞུགས། ཞི་བ་བྲག་སྟོད་ལ་བཞུགས། 

			བྲག་སྟོད་མཐོན་པོ་ལ་བཞུགས། །མགྲོན་པོ་ཡར་ལ་བཞུགས། 

			མགྲོན་པོ་བྱ་རྒྱལ་ལ་བཞུགས། །བྱ་རྒྱལ་རྒོད་པོ་ལ་བཞུགས། །

			ཞི་བ་ཡར་ལ་བཞུགས། །ཞི་བ་རྫ་སྟོད་ལ་བཞུགས། །

			རྫ་སྟོད་མཐོན་པོ་ལ་བཞུགས། །མགྲོན་པོ་ཡར་ལ་བཞུགས། །

			མགྲོན་པོ་འབྲོང་ཆུང་ལ་བཞུགས། །འབྲོང་ཆུང་དཀར་མོ་ལ་བཞུགས། །

			ཞི་བ་ཡར་ལ་བཞུགས། །ཞི་བ་ནགས་སྟོད་ལ་བཞུགས། །

			ནགས་སྟོད་མཐོན་པོ་ལ་བཞུགས། །མགྲོན་པོ་ཡར་ལ་བཞུགས། །

			མགྲོན་པོ་སྟག་མོ་ལ་བཞུགས། །སྟག་མོ་ཁྲ་འཛོམས་ལ་བཞུགས། །

			ཞི་བ་ཡར་ལ་བཞུགས། །ཞི་བ་སྤང་སྟོད་ལ་བཞུགས། །

			སྤང་སྟོད་མཐོན་པོ་ལ་བཞུགས། །མགྲོན་པོ་ཡར་ལ་བཞུགས། །

			མགྲོན་པོ་ཤྭ་བ་ལ་བཞུགས། །ཤྭ་བ་རོག་ཆུང་ལ་བཞུགས། །

			ལྡུམ་རྭའི་མར་ལ་ལྡུམ་རྭའི་མར་ལ། །

			བྱ་ཐང་གཤོག་སྒྲ་ལས་སོ། །

			དར་དཀར་པོ་གཅིག་ནི། །

			འགྱུར་བ་ཡོང་ས་མི་འདུག །

			རྨ་བྱས་སྐོར་ར་གཡས་སྐོར་རྒྱབ་ཟེར་ན། །

			འཇོལ་མོས་སྐོར་ར་གཡོན་སྐོར་ལ་བརྒྱབ། །

			ཁྱེད་དགའ་བའི་སྐོར་ར་གཡས་སྐོར་ལ་རྒྱབ་ཟེར་ན། །

			ང་རང་སྐྱིད་པའི་སྐོར་ར་གཡོན་སྐོར་ལ་རྒྱབ། །

			ཁྱེད་བྱ་ཆུང་པདྨ་དགའ་རེ་ཆགས་ཟེར་ན། །

			ང་བྱ་ཆུང་པདྨ་གཡང་རེ་ཆགས། །

			༡༤༽ ལ་ཕྱི་གངས་ལ་རས་པ་བཞུགས།

			ལ་ཕྱི་གངས་ལ་རས་པ་བཞུགས། །

			བུ་ཆུང་ཆོས་ལ་འགྲོ་ན་ཆོས་ལམ་ཡོད། །

			བོམ་13ཆུང་ཆོས་ལ་འགྲོ་ན་སྐལ་བ་ཡོད། །

			ཆོས་ཤིག་ཞུ་བའི་སྙིང་པོ་བླ་མར་ཞུ། །

			བླ་མ་གར་གཙང་ལ་ཞུ། །

			སྒྲུབ་པ་བརྒྱབ་པ་ཟེར་ན་གཡའ་དང་གངས་ལ་བརྒྱབ། །

			སྒྲུབ་ཆུ་འཐུང་བ་ཟེར་ན་འོ་མའི་མཚོ་ལ་འཐུང་། །

			ཆོས་ཤིག་དམ་ཆོས་པུ་ཏི་མདུན་ལ་ལེན། །

			ལས་ལ་ངན་པའི་སྡིག་སྒྲིབ་རྒྱབ་ལ་བསྐྱུར། །

			རྒྱ་ཚོས་བཙོས་པའི་ཨ་མ་དཀའ་ལས་བྱུང་། །

			སྔོ་ཚོས་བཙོས་པའི་ཨ་མ་དཀའ་ལས་བྱུང་། །

			སེར་ཚོས་བཙོས་པ་འདི་ནི་བླ་མའི་དྲུང་ལ་འབུལ། །

			༡༥༽ གཡང་ལ་གཡང་ཆགས་སོ།

			གཡང་ལ་གཡང་ཆགས་སོ། །ཕུ་ཡི་གནས་ཆེན་དགོན་པ། །

			བླ་མས་བཀའ་ཆོས་གནང་ས། །བར་གྱི་གཞི་གླིང་གྲུ་བཞི། །

			ཆོས་ཀྱི་འཁོར་ལོ་སྐོར་ས། །མདོ་ཡི་ས་གཞི་བསམ་གཏན། །

			གཞོན་གཞོན་འཕྲུག་མ་བརྒྱབ་ས། །གཡང་ལ་གཡང་ཆགས་སོ། །

			༡༦༽ དགོན་པ་གསེར་ཟངས་བཞེངས་ཡོད།

			ཡ་གི་བྲག་གི་སྐེད་ལ། །དགོན་པ་གསེར་ཟངས་བཞེངས་ཡོད། །

			དགོན་པའི་རྒྱབ་ལ་སྐྱེས་པའི། །ཤིང་གཅིག་ལྷ་ཤིང་ཤུག་པ། །

			ཤུག་པ་དྲི་མཆོག་ཞིམ་པས། །དགོན་པའི་བསང་སྣ་འཛོམ་བྱུང་། །

			དགོན་པའི་མདུན་ལ་སྐྱེས་པའི། །མེ་ཏོག་སྣ་མའི་སྣ་ཚོགས། །

			མེ་ཏོག་ལྷ་ལ་ཕུལ་བས། །ལྷ་ཁང་འོད་ཀྱིས་གང་སོང་། །

			མགུལ་དར་ཡར་ལ་ཕུལ་བས། །ལྗགས་མདུད་མར་ལ་གནང་བྱུང་། །

			ལྗགས་མདུད་སྐེ་ལ་བཏགས་ནས། །རང་ཡུལ་ཕྱོགས་ལ་ལོག་འགྲོ །

			༡༧༽ ཨ་མ་ལགས།

			ཨ་མ་ལགས། །སེར་པོ་གསེར་ལ་བཞེངས་ཡོད། །

			ཁྲ་མོ་ལེ་ཤིག་ཤིག །གསེར་སྐུ་ཕྱག་ན་རྡོ་རྗེ། །

			ཨ་མ་ལགས། །སྔོན་མོ་གཡུ་ལ་བཞེངས་ཡོད། །

			ཁྲ་མོ་ལེ་ཤིག་ཤིག། །གཡུ་ཡི་སྒྲོལ་མ་གསུང་བྱོན། །

			ཨ་མ་ལགས། དཀར་པོ་དུང་ལ་བཞེངས་ཡོད། །

			ཁྲ་མོ་ལེ་ཤིག་ཤིག །དུང་གི་སྤྱན་རས་གཟིགས་ཡིན། །

			༡༨༽ ཙུམ་གྱི་གྲོང་སྡེ་མཐོང་བྱུང་།

			སྒང་གི་ལ་ནས་བལྟས་པས། །ཙུམ་གྱི་གྲོང་སྡེ་མཐོང་བྱུང་། །

			གསུང་ལ་ཆེ། 

			གྲོང་སྡེ་གཡང་ཆགས་བདེ་བས། །གནས་དགོན་བྱིན་བརླབས་ཆེས་སོ། །

			གསུང་ལ་ཆེ། 

			རྨུ་ནས་ཟངས་དུང་བཏང་ཡོད། །རྭ་ཆེན་རྒྱ་གླིང་བཏང་ཡོད། 

			གསུང་ལ་ཆེ། 

			བར་གྱི་དགོན་པ་ལྷ་ཁང་། །དུང་དང་རྔ་ཁྲིས་ཁེངས་སོང་། །

			གསུང་ལ་ཆེ། 

			དགའ་བ་ལ་དང་དགའ་བྱུང་། །སྐྱིད་པ་ལ་དང་སྐྱིད་བྱུང་། །

			གསུང་ལ་ཆེ། 

			དགའ་སྐྱིད་ལྡན་པའི་གླུ་དབྱངས། །བཀྲ་ཤིས་མཆོད་པ་འབུལ་ལོ། །

			གསུང་ལ་ཆེ། 

			༡༩༽ ཁྱེད་རྣམ་པ་གངས་སྟོད་ཀྱི་མཐོན་པོ།

			ཁྱེད་རྣམ་པ་གངས་སྟོད་ཀྱི་མཐོན་པོ། །

			ངེད་རྣམ་པ་དར་སེང་གི་དཀར་མོ། །

			མཇལ་ཡོང་བསམ་པ་ཞིག་མ་བྱུང་། །

			གངས་སྟོད་ཀྱི་མཐོ་ས་ཡར་ལ་མཇལ་བྱུང་། །

			མཇལ་བའི་སྨོན་ལམ་གཅིག་བརྒྱབ་ཡོད། །

			དགའ་བའི་བཀྲ་ལ་ཤིས་པ་ཤོག། །

			འཛོམ་པའི་གཡང་ལ་ཆགས་པ་ཤོག །

			ཁྱེད་རྣམ་པ་བྲག་སྟོད་ཀྱི་མཐོན་པོ། །

			ངེད་རྣམ་པ་བྱ་རྒྱལ་གྱི་རྒོད་པོ། །

			མཇལ་ཡོང་བསམ་པ་ཞིག་མ་བྱུང་། །

			བྲག་སྟོད་ཀྱི་མཐོ་ས་ཡར་ལ་མཇལ་བྱུང་། །

			མཇལ་བའི་སྨོན་ལམ་གཅིག་བརྒྱབ་ཡོད། །

			དགའ་བའི་བཀྲ་ལ་ཤིས་པ་ཤོག། །

			འཛོམ་པའི་གཡང་ལ་ཆགས་པ་ཤོག །

			ཁྱེད་རྣམ་པ་རྫ་སྟོད་ཀྱི་མཐོན་པོ། །

			ངེད་རྣམ་པ་འབྲོང་ཆུང་གི་རིགས་ལྔ། །

			མཇལ་ཡོང་བསམ་པ་ཞིག་མ་བྱུང་། །

			རྫ་སྟོད་ཀྱི་མཐོ་ས་ཡར་ལ་མཇལ་འབྱུང་། །

			མཇལ་བའི་སྨོན་ལམ་གཅིག་བརྒྱབ་ཡོད། །

			དགའ་བའི་བཀྲ་ལ་ཤིས་པ་ཤོག །

			སྐྱིད་པའི་གཡང་ལ་ཆགས་པ་ཤོག །

			༢༠༽ མཆོད་པ་ཡར་མཆོད། 

			མཆོད་པ་ལ་ཡར་མཆོད། །

			ཡར་མཆོད་རྩ་བའི་བླ་མ་མཆོད། །

			རྩ་བའི་བླ་མས་མི་མཆོད་ཟེར་ན། །

			གྲྭ་བཙུན་འཛོམ་པོ་སུ་དང་སུ་ཡིས་མཆོད། །

			མཆོད་པ་ལ་ཡར་མཆོད། །

			ཡར་མཆོད་འགོ་འདྲེན་དཔོན་པོ་མཆོད། །

			འགོ་འདྲེན་དཔོན་པོས་མི་མཆོད་ཟེར་ན། །

			ཁམས་གསུམ་དབང་འདུས་སུ་དང་སུ་ཡིས་མཆོད། །

			མཆོད་པ་ལ་ཡར་མཆོད། །

			ཡར་མཆོད་ཡབ་ཆེན་ཨ་ཕ་མཆོད། །

			ཡབ་ཆེན་ཨ་ཕས་མི་མཆོད་ཟེར་ན། །

			ཕ་གཞིས་འཛོམ་པོ་སུ་དང་སུ་ཡིས་མཆོད། །

			མཆོད་པ་ལ་ཡར་མཆོད། །

			ཡར་མཆོད་ཡུམ་ཆེན་ཨ་མ་མཆོད། །

			ཡུམ་ཆེན་ཨ་མས་མི་མཆོད་ཟེར་ན། །

			བུ་ཕྲུག་སྐྱོང་དར་སུ་དང་སུ་ཡིས་མཆོད། །

			༢༡༽ འོ་ན་རིམ་པས་སོ།

			འོ་ན་རིམ་པས་སོ། །

			དང་པོ་གཡང་མོ་14ག་ནས་བྱུང་། །ཨ་ཕས་ཟེར་རེ་ཚོ་། །

			དང་པོ་གཡང་མོ་རྒྱ་ནས་བྱུང་། །ཨ་ཕས་ཟེར་རེ་ཚོ། །

			རྒྱ་ནས་བོད་ལ་བཏང་ཟེར་ན། །

			འོ་ན་རིམ་པས་སོ། །

			བོད་ཀྱི་ཕྱག་རྒྱ་ཆེན་པོ། །བཀྲ་རེས་ཤིས། དབྱངས་རེ་ཆགས། 

			འོ་ན་རིམ་པས་སོ། །

			གཡང་མོ་གངས་ལ་བཏང་ཟེར་ན། །ཨ་ཕས་ཟེར་རེ་ཚོ། །

			གངས་ལ་ཉི་མ་ཤར་བ་འདྲ། །

			འོ་ན་རིམ་པས་སོ། །

			གཡང་མོ་གཟེ་ལ་བཏང་ཟེར་ན། །ཨ་ཕས་ཟེར་རེ་ཚོ། 

			གཟེ་ལ་ཁ་བས་གཡོག་པ་འདྲ། །

			འོ་ན་རིམ་པས་སོ། །

			གཡང་མོ་འཕྲང་ལ་བཏང་ཟེར་ན། །ཨ་ཕས་ཟེར་རེ་ཚོ། 

			འཕྲང་ལ་མུ་ཏིག་རྒྱུས་པ་འདྲ། །

			འོ་ན་རིམ་པས་སོ། །

			གཡང་མོ་སྤང་ལ་བཏང་ཟེར་ན། །ཨ་ཕས་ཟེར་རེ་ཚོ། །

			སྤང་ལ་སེ་ར་འབབ་པ་འདྲ། །

			འོ་ན་རིམ་པས་སོ། །

			གཡང་མོ་ཆུ་ལ་བཏང་ཟེར་ན། །ཨ་ཕས་ཟེར་རེ་ཚོ། 

			ཆུ་ལ་ཉ་མོ་འཁྱུགས་པ་འདྲ། །

			༢༢༽ ཚེ་སྔོན་བསོད་ནམས་བསགས་པ།

			ཚེ་སྔོན་བསོད་ནམས་བསགས་པས། །ད་རེས་མི་ལུས་ཐོབ་བྱུང་། །

			སངས་རྒྱས་བསྟན་པ་མཇལ་བྱུང་། །དམ་པའི་ཆོས་དང་འཕྲད་བྱུང་། །

			མ་ཎི་དུང་གི་འཁོར་ལོས། །ཆོས་ཀྱི་འུར་སྒྲ་བསླངས་སོང་། །

			ཏིང་ཏིང་གསུང་སྒྲ་སྒྲོག་བྱུང་། །རྒྱལ་བའི་གསུང་གི་བཀའ་འགྱུར། །

			ད་དུང་མུ་ཏིག་ཕྲེང་བ། །ཁྱོད་ཀྱི་བཀའ་ཡང་བསྒྲུབ་ཆོག །

			༢༣༽ བླ་མ་མཇལ་ཡོང་སེམས་ལ་བྱུང་།

			བླ་མ་བཟང་པོ་མཇལ་ཡོང་སེམས་ལ་བྱུང་། །

			བླ་མ་བཟང་པོ་གསེར་ཁྲིའི་སྟེང་ལ་བཞུགས། །

			བཟང་བཟང་བུ་མོ་གཡང་རེ་ཆགས། །

			བུ་མོའི་མགོ་གཡུ་བཀྲ་རེ་ཤིས། །

			དཔོན་པོ་བཟང་པོ་མཇལ་ཡོང་སེམས་ལ་བྱུང་། །

			དཔོན་པོ་བཟང་པོ་གཡུ་ཁྲིའི་སྟེང་ལ་བཞུགས། །

			བཟང་བཟང་བུ་མོ་གཡང་རེ་ཆགས། །

			བུ་མོའི་མགོ་གཡུ་བཀྲ་རེ་ཤིས། །

			ཡབ་ཆེན་ཨ་ཕ་མཇལ་ཡོང་སེམས་ལ་བྱུང་། །

			ཡབ་ཆེན་ཨ་ཕ་དུང་ཁྲིའི་སྟེང་ན་བཞུགས། །

			བཟང་བཟང་བུ་མོ་གཡང་རེ་ཆགས། །

			བུ་མོའི་མགོ་གཡུ་བཀྲ་རེ་ཤིས། །

			ཡུམ་ཆེན་ཨ་མ་མཇལ་ཡོང་སེམས་ལ་བྱུང་། །

			ཡུམ་ཆེན་ཨ་མ་བྱུ་ཁྲིའི་སྟེང་ལ་བཞུགས། །

			བཟང་བཟང་བུ་མོ་གཡང་རེ་ཆགས། །

			བུ་མོའི་མགོ་གཡུ་བཀྲ་རེ་ཤིས། །

			༢༤༽ ལུང་བཟང་ཡར་ལ།

			ལུང་བཟང་ཡར་ལ་གྲོང་གཅིག་འདུག །

			ཡར་འགྲོ་ཅན་གྱི་གྲོང་རེད། །

			ཡར་འགྲོ་རྐྱང་རྐྱང་མིན་པ། །

			མར་འགྲོ་གཅིག་ཀྱང་མི་འདུག །

			གྲལ་མགོ་ཡར་ལ་མི་ཞིག་འདུག །

			བསོད་བདེ་ཅན་གྱི་མི་རེད། །

			བསོད་བདེ་བསོད་ནམས་བསགས་སེ་བསགས། །

			གོས་སོགས་ཡར་ལ་གཟིགས་དང་། །

			ལུང་ཆུང་མར་ལ་ཞིང་གཅིག་འདུག །

			ལོ་ཡག་ཅན་གྱི་ཞིང་རེད། །

			ལོ་ཡི་རྩ་བ་བཙུགས་སེ་བཙུགས། །

			འབྲུ་སྣ་ཡར་ལ་གཟིགས་དང་། །

			རྟ་རྭ་མར་ལ་རྟ་ཞིག་འདུག །

			རྟ་ལ་འགྲོས་ཆེན་རྐྱང་རྐྱང་། །

			འགྲོས་ཆེན་རྐྱང་རྐྱང་མིན་པ། །

			འགྲོས་མེད་གཅིག་ཀྱང་མི་འདུག །

			༢༥༽ བྲག་སྟོད་འདྲེས་མའི་རི།

			བྲག་སྟོད་འདྲེས་མའི་རི་ལ། །

			རྨུ་ཡི་གཡས་སྐོར་རྒྱབ་ཤོག །

			གསུངས་རོགས་གནང་དང་། །

			བསྐལ་བཟང་ལྷ་ཁང་བཞེངས་ཡོད། །

			བསྐལ་པ་བཟང་དུ་བཟང་དུ། །

			གསུངས་རོགས་གནང་། །

			བདེ་ཆེན་ལྷ་ཁང་བཞེངས་ཡོད་། །

			བདེ་བ་ཅན་དུ་ཅན་དུ། །

			གསུངས་རོགས་གནང་། །

			བསམ་གྲུབ་ལྷ་ཁང་བཞེངས་ཡོད། །

			བསམ་པ་འགྲུབ་ཏུ་འགྲུབ་ཏུ། །

			གསུངས་རོགས་གནང་། །

			རྭ་ཆེན་དགོན་པའི་ནང་ལ། །

			གསེར་གྱི་བཞུགས་ཁྲི་རྒྱབ་ཡོད། །

			གསེར་གྱི་བཞུགས་ཁྲིའི་ཁ་ལ། །

			ངག་དབང་མཁྱེན་རབ་བཞུགས་ཡོད། །

			༢༦༽ སྐྱབས་རྗེ་གོང་མའི་ཐུགས་རྗེ།

			སེམས་ཅན་སྲོག་གཅོད་མེད་པ། །

			སྐྱབས་རྗེ་གོང་མའི་ཐུགས་རྗེ། །

			ཙུམ་ཡུལ་བཀྲ་ཤིས་ལོ་ལེགས། །

			ངག་དབང་ཁྱེན་རབ་ཐུགས་རྗེ། །

			ད་དུང་མུ་མཐུད་ཡོད་པ། །

			ཁྱེད་ཀྱི་བཀའ་བཞིན་སྒྲུབ་ཆོག །

			༢༧༽ ཨ་རེ་ཚོ།

			ཨ་རེ་ཚོ། ཡ་གི་ལུང་པའི་ཕུ་ལ། །

			ཕ་མ་རྒས་ཁོག་གཉིས་ལ་བུ་གསུམ་ཡོད། །

			གཡང་རེ་ཆགས། །

			ཨ་རེ་ཚོ། བུ་ཆེ་ཤོས་འདི་ནི་གྲོང་པ་བཟུང་དུ་བཅུག །

			གྲོང་གྲོང་མགོ་ཐོན་པས། །སྐྱིད་ཅིག་འདུག 

			གཡང་རེ་ཆགས།

			ཨ་རེ་ཚོ། བུ་གསུམ་བར་པ་འདི་ནི་ཆོས་ལ་འགྲོ། 

			ཆོས་ཆོས་མགོ་ཐོན་པས། །སྐྱིད་ཅིག་འདུག 

			གཡང་རེ་ཆགས། 

			ཨ་རེ་ཚོ། །བུ་ཆུང་ཤོས་འདི་ནི་ཚོང་ལ་འགྲོ། །

			ཚོང་ཚོང་མགོ་ཐོན་པས། །སྐྱིད་ཅིག་འདུག །

			གཡང་རེ་ཆགས། །

			༢༨༽ གསུངས་ཟེར་ན་སོ།

			གསུངས་ཟེར་ན་སོ་ཡ། །བཏབ་པའི་ལོ་ཏོག་སྣ་གསུམ་ཡོད། །

			མ་བཏབ་ལོ་ཏོག་སྣ་གསུམ་ཡོད། །འདི་བ་གསུམ་པོ་བཤད་ལ་ཤོག །

			གསུངས་ལ་ཟེར་ན་སོ་ཡ། །བཏབ་པའི་ལོ་ཏོག་སྣ་གསུམ་ཏེ། །

			བྲུ་དང་བྲའུ་སྲན་མ་གསུམ། །འདི་བ་གསུམ་པོ་ལོས་ཀྱང་ཤེས། །

			གསུངས་ཟེར་ན་སོ་ཡ། །མ་བཏབ་ལོ་ཏོག་སྣ་གསུམ་ཡོད། །

			འདི་བ་གསུམ་པོ་བཤད་ལ་ཤོག །

			གསུངས་ཟེར་ན་སོ་ཡ། །མ་བཏབ་ལོ་ཏོག་སྣ་གསུམ་ཏེ། །

			ཤ་མོ་རུག་པ་རམ་བུ་གསུམ། །འདི་བ་གསུམ་པོ་ལོས་ཀྱང་ཤེས། །

			གསུངས་ཟེར་ན་སོ་ཡ། །བྲིས་པའི་ཡིག་དཀར་སྣ་གསུམ་ཡོད། །

			མ་བྲིས་ཡི་གེ་སྣ་གསུམ་ཡོད། །འདི་གསུམ་པོ་བཤད་ལ་ཤོག །

			གསུངས་ཟེར་ན་སོ་ཡ། །བྲིས་པའི་ཡི་གེ་སྣ་གསུམ་ཏེ། །

			རྒྱ་ཡིག་བོད་ཡིག་ཧོར་ཡིག་གསུམ། །འདི་བ་གསུམ་པོ་ལོས་ཀྱང་ཤེས། །

			གསུངས་ལ་ཟེར་ན་སོ་ཡ། །མ་བྲིས་ཡི་གེ་སྣ་གསུམ་ཡོད། །

			འདི་བ་གསུམ་པོ་བཤད་ལ་ཤོག །

			གསུངས་ལ་ཟེར་ན་སོ་ཡ། །མ་བྲིས་ཡི་གེ་སྣ་གསུམ་ཏེ། །

			སྟག་པགས་དོམ་པགས་གཟིག་པགས་གསུམ། །འདི་བ་གསུམ་པོ་ལོས་ཀྱང་ཤེས། །

			གསུངས་ལ་ཟེར་ན་སོ་ཡ། །བཙོས་པའི་ཚོས་སྣ་སྣ་གསུམ་ཡོད། །

			མ་བཙོས་ཚོས་སྣ་སྣ་གསུམ་ཡོད། །འདི་བ་གསུམ་པོ་བཤད་ལས་ཤོག །

			གསུངས་ལ་ཟེར་ན་སོ་ཡ། །བཙོས་པའི་ཚོས་སྣ་སྣ་གསུམ་ཏེ། །

			རྒྱ་ཚོས་སྔོ་ཚོས་གསེར་ཚོས་གསུམ། །འདི་བ་གསུམ་པོ་ལོས་ཀྱང་ཤེས། །

			གསུངས་ལ་ཟེར་ན་སོ་ཡ། །མ་བཙོས་ཚོས་སྣ་སྣ་གསུམ་ཏེ། །

			འདི་བ་གསུམ་པོ་བཤད་ལས་ཤོག །

			གསུངས་ལ་ཟེར་ན་སོ་ཡ། །མ་བཙོས་ཚོས་སྣ་སྣ་གསུམ་ཏེ། །

			གཡུ་དང་བྱུ་རུ་སྤོས་ཤེལ་གསུམ། །འདི་བ་གསུམ་པོ་ལོས་ཀྱང་ཤེས། །

			གསུངས་ལ་ཟེར་ན་སོ་ཡ། །བརྡུང་བའི་མཚོན་ཆ་སྣ་གསུམ་ཡོད། །

			མ་བརྡུང་མཚོན་ཆ་སྣ་གསུམ་ཡོད། །འདི་བ་གསུམ་པོ་བཤད་ལ་ཤོག །

			གསུངས་ལ་ཟེར་ན་སོ་ཡ། །བརྡུང་བའི་མཚོན་ཆ་སྣ་གསུམ་ཏེ། །

			མདའ་དང་མདེའུ་མེ་མདའ་གསུམ། །འདི་བ་གསུམ་པོ་ལོས་ཀྱང་ཤེས། །

			གསུངས་ལ་ཟེར་ན་སོ་ཡ། །མ་བརྡུང་མཚོན་ཆ་སྣ་གསུམ་ཡོད། །

			འདི་བ་གསུམ་པོ་བཤད་ལ་ཤོག །

			གསུང་ལ་ཟེར་ན་སོ་ཡ། །མ་བརྡུང་མཚོན་ཆ་སྣ་གསུམ་ཏེ། །

			གཡག་རུ་གཙོད་རུ་འབྲོང་རུ་གསུམ། །འདི་བ་གསུམ་པོ་ལོས་ཀྱང་ཤེས། ། 

			༢༩༽ བྱང་རི་གཅིག་རི་གཉིས།

			བྱང་རི་གཅིག་རི་གཉིས་རི་གསུམ། །

			རི་དེ་གསུམ་གྱི་བཤད་པ་བཤད་ལ་ཤོག །

			རི་དེ་གསུམ་གྱི་བཤད་པ་བཤད་རྒྱུ་མེད་ན། །

			མི་བོ་ང་ལ་ཕྱག་གསུམ་ཕུལ་ལ་ཤོག །

			རི་དེ་གསུམ་གྱི་བཤད་པ་ལོས་ཀྱང་ཤེས། །

			རི་གཅིག་ནི་གསེར་པོ་གསེར་གྱི་རི། །

			རི་གཉིས་ནི་སྔོན་པོ་གཡུ་ཡི་རི། །

			རི་གསུམ་ནི་དཀར་པོ་དུང་གི་རི། །

			མི་བོ་ཁྱེད་ལ་ཕྱག་གསུམ་གང་ཡང་མེད། །

			བྱང་རི་གཅིག་རི་གཉིས་རི་གསུམ། །

			ཤིང་དེ་གསུམ་གྱི་བཤད་པ་བཤད་ལ་ཤོག །

			ཤིང་དེ་གསུམ་གྱི་བཤད་པ་བཤད་རྒྱུ་མེད་ན། །

			མི་བོ་ང་ལ་ཕྱག་གསུམ་ཕུལ་ལ་ཤོག །

			ཤིང་དེ་གསུམ་གྱི་བཤད་པ་ལོས་ཀྱང་ཤེས། །

			ཤིང་གཅིག་ནི་ལྷ་ཤིང་ཤུག་པ་ཡིན། །

			ཤིང་གཉིས་ནི་ཕོ་ཤིང་སྟག་པ་ཡིན། །

			ཤིང་གསུམ་ནི་མོ་ཤིང་གླང་མ་ཡིན། །

			མི་བོ་ཁྱོད་ལ་ཕྱག་གསུམ་གང་ཡང་མེད། །

			བྱང་རི་གཅིག་རི་གཉིས་རི་གསུམ། །

			བྱ་དེ་གསུམ་གྱི་བཤད་པ་བཤད་ལ་ཤོག །

			བྱ་དེ་གསུམ་གྱི་བཤད་པ་བཤད་རྒྱུ་མེད་ན། །

			མི་བོ་ང་ལ་ཕྱག་གསུམ་ཕུལ་ལ་ཤོག །

			བྱ་དེ་གསུམ་གྱི་བཤད་པ་ལོས་ཀྱང་ཤེས། །

			བྱ་གཅིག་ནི་ཐང་དཀར་རྒོད་པོ་ཡིིན། །

			བྱ་གཉིས་ནི་ཁུ་དབྱུག་སྔོན་མོ་ཡིན། །

			བྱ་གསུམ་ནི་རྨ་བྱ་འཇོལ་མོ་ཡིན། །

			མི་བོ་ཁྱོད་ལ་ཕྱག་གསུམ་གང་ཡང་མེད། །

			བྱང་རི་གཅིག་རི་གཉིས་རི་གསུམ། །

			གསུང་དེ་གསུམ་གྱི་བཤད་པ་བཤད་ལ་ཤོག །

			གསུང་དེ་གསུམ་གྱི་བཤད་པ་བཤད་རྒྱུ་མེད་ན། །

			མི་བོ་ང་ལ་ཕྱག་གསུམ་ཕུལ་ལ་ཤོག །

			གསུང་དེ་གསུམ་གྱི་བཤད་པ་ལོས་ཀྱང་ཤེས། །

			གསུང་གཅིག་ནི་བླ་མ་བཟང་པོའི་གསུང་། །

			གསུང་གཉིས་ནི་འགོ་འདྲེན་དཔོན་པོ་གསུང་། །

			གསུང་གསུམ་ནི་དྲིན་ཆེན་ཕ་མའི་གསུང་། །

			མི་བོ་ཁྱེད་ལ་ཕྱག་གསུམ་གང་ཡང་མེད། །

			༣༠༽ རྒྱ་ནག་ལ་ཡི་མེ་ཏོག

			རྒྱ་ནག་ལ་ཡི་མེ་ཏོག །མེ་ཏོག །

			མདོ་ལ་དྲེས་མི་མེ་ཏོག་ཡག་བས། །

			ས་གཞི་འོད་ཀྱིས་གང། །

			རྒྱ་ནག་ལ་ཡི་མེ་ཏོག །མེ་ཏོག། །

			བར་ལ་སྟོབས་ལྡན་མེ་ཏོག་ཡག་བས། །

			ཆོས་ཁང་འོད་ཀྱིས་གང་། །

			རྒྱ་ནག་ལ་ཡི་མེ་ཏོག །མེ་ཏོག །

			ཕུ་ལ་སྤང་རྒྱན་མེ་ཏོག་ཡག་བས། །

			སྤང་གཤོང་འོད་ཀྱིས་གང་སོང་། །

			༣༡༽ བཀྲ་ཤིས་མཆོད་པ་འབུལ་བ།

			སྤ་མ་བ་ལུ་ཤུག་པས། །

			རི་ལུང་བསང་དྲིས་ཁེངས་སོང། །

			འབབ་པའི་གངས་ཆུ་རྫ་ཆུ། །

			བདུད་རྩི་བྲོ་བ་འདྲ་བྱུང་། །

			གཡས་གཡོན་རྩི་ཤིང་ནགས་ཚལ། །

			ཐང་ཀའི་རི་མོ་འདྲ་བྱུང་། །

			སྤང་གི་རྩྭ་དང་མེ་ཏོག །

			སྟག་གདན་གཟིག་གདན་འདྲ་བྱུང་། །

			དགའ་བ་ལ་དང་དགའ་བྱུང་། །

			སྐྱིད་པ་ལ་དང་སྐྱིད་བྱུང་། །

			དགའ་སྐྱིད་ལྡན་པའི་གླུ་དབྱངས། །

			བཀྲ་ཤིས་མཆོད་པ་འབུལ་ལོ། །

			༣༢༽ བཀྲ་ཤིས་པའི་བསྐལ་བཟང་།

			བཀྲ་ཤིས་པའི་བསྐལ་བཟང་། །

			བྲག་དཀར་རྟ་སོ་མཇལ་ལོ་གཡས་ཕྱོགས་ན། །

			བྲག་དམར་ཁྱུང་ལུང་མཇལ་ལོ་གཡོན་ཕྱོགས་ན། །

			རྟ་ཞིག་ཕོ་རྟ་རྣམས་ལ་གསེར་སྒ་རྒྱབ། །

			རྒོད་མ་རྟེའུ་ཨ་མ་གཡུ་སྒ་རྒྱབ། །

			འདི་ཡི་སྟེང་དུ་བཞུགས་མཁན་མི་ཞིག་འདུག །

			དབང་ཕྱུག་མི་ལ་རས་པ་ངོ་མཚར་ཆེ། །

			བཀྲ་ཤིས་པའི་བསྐལ་བཟང་། །

			༣༣༽ བཀྲ་ཤིས་པ་ཤོག

			བཀྲ་ཤིས་པ་ཤོག །གཡང་ཆགས་པ་ཤོག། །

			ཕྱོགས་གཅིག་ནི་ཤར་གྱི་ཕྱོགས་ནས། །

			བཀྲ་ཤིས་པ་ཤོག། །ཤར་ལ་ནི་རྡོ་རྗེ་སེམས་དཔའ། །

			གཡང་ཆགས་པ་ཤོག །

			བཀྲ་ཤིས་པ་ཤོག །གཡང་ཆགས་པ་ཤོག །

			ཕྱོགས་གཅིག་ནི་ལྷོ་ཡི་ཕྱོགས་ནས། །བཀྲ་ཤིས་པ་ཤོག །

			ལྷོ་ལ་ནི་རིན་ཆེན་འབྱུང་ལྡན། །གཡང་ཆགས་པ་ཤོག །

			བཀྲ་ཤིས་པ་ཤོག །གཡང་ཆགས་པ་ཤོག །

			ཕྱོགས་གཅིག་ནི་ནུབ་ཀྱི་ཕྱོགས་ནས། །བཀྲ་ཤིས་པ་ཤོག །

			ནུབ་ལ་ནི་སྣང་བ་མཐའ་ཡས། །གཡང་ཆགས་པ་ཤོག །

			བཀྲ་ཤིས་པ་ཤོག། །གཡང་ཆགས་པ་ཤོག །

			ཕྱོགས་གཅིག་ལ་བྱང་གི་ཕྱོགས་ནས། །བཀྲ་ཤིས་པ་ཤོག །

			གཡས་ཕྱོགས་ནས་བླ་མ་བཟང་སོང་། །

			གཡོན་ཕྱོགས་ནས་དཔོན་པོ་བཟང་སོང་། །

			བླ་མ་དཔོན་པོའི་བར་ནས། །

			གྲྭ་བཙུན་གནས་བཟོད་བདེ་བྱུང་། །

			དགའ་བ་ཡར་འགྲོ། །

			གཡས་ཕྱོགས་ནས་ཨ་ཕ་བཟང་སོང་། །

			གཡོན་ཕྱོགས་ནས་ཨ་མ་བཟང་སོང་། །

			ཕ་དང་མའི་བར་ནས། །

			བུ་ཕྲུག་གནས་བཟོད་བདེ་བྱུང་། །

			དགའ་བ་ཡར་འགྲོ །

			༩༽ ཡ་གི་བྲག་གི་སྐེད་ལ།

			ཡ་གི་བྲག་གི་སྐེད་ལ། །དགོན་པ་གསེར་ཟངས་དགོན་པ། །

			དགོན་པའི་རྒྱབ་ལ་སྐྱེས་པའི། །ཤིང་ཞིག་ལྷ་ཤིང་ཤུག་པ། །

			ཤུག་པ་དྲི་མཆོག་ཞིམ་པས། །དགོན་པའི་བསང་སྣ་འཛོམ་པས། །

			ཡ་གི་བྲག་གི་སྐེད་ལ། །དགོན་པ་གསེར་ཟངས་དགོན་པ། །

			དགོན་པའི་མདུན་ལ་སྐྱེས་པའི། །མེ་ཏོག་སྣ་མའི་སྣ་ཚོགས། །

			མེ་ཏོག་ལྷ་ལ་ཕུལ་བས། །ལྷ་ཁང་འོད་ཀྱིས་གང་སོང་། །

			༡༠༽ ཕུ་ཡ་ཡི།

			ཕུ་ཡ་ཡི་སེར་པོ་གསེར་ལ་བྱས། །

			གསེར་སེར་པོའི་དར་ལྕོག་ལྷེབས་སེ་ལྷེབ། །

			དུས་ད་ལོ་མིན་པ་སང་ཕོད་རེད། །

			སང་ཡང་ཡང་མཇལ་བའི་སྨོན་ལམ་རྒྱབ། །

			ཕུ་ཡ་ཡི་དཀར་པོ་དུང་ལ་བྱས། །

			དུང་དཀར་པོའི་དར་ལྕོག་ལྷེབས་སེ་ལྷེབ། །

			དུས་ད་ལོ་མིན་པ་སང་ཕོད་རེད། །

			སང་ཡང་ཡང་མཇལ་བའི་སྨོན་ལམ་རྒྱབ། །

			ཕུ་ཡ་ཡི་སྔོན་པོ་གཡུ་ལ་བྱས། །

			གཡུ་སྔོན་པོའི་དར་ལྕོག་ལྷེབས་སེ་ལྷེབ། །

			དུས་ད་ལོ་མིན་པ་སང་ཕོད་རེད། །

			སང་ཡང་ཡང་མཇལ་བའི་སྨོན་ལམ་རྒྱབ། །

			༡༡༽ དེ་རིང་ལྟས་པའི་ཉི་མ།

			དེ་རིང་ལྟས་པའི་ཉི་མ་ཤར་ཕྱོགས་ན། །

			ཤར་རྡོ་རྗེ་སེམས་དཔའ་ཡིད་བཞིན་ནོར། །

			རྡོ་རྗེ་སེམས་དཔའ་ཡིད་བཞིན་ནོར། །

			དེ་རིང་ལྟས་པའི་ཉི་མ་ལྷོ་ཕྱོགས་ན། །

			ལྷོ་རིན་ཆེན་འབྱུང་ལྡན་ཡིད་བཞིན་ནོར། 

			རིན་ཆེན་འབྱུང་ལྡན་ཡིད་བཞིན་ནོར། །

			དེ་རིང་ལྟས་པའི་ཉི་མ་ནུབ་ཕྱོགས་ན། །

			ནུབ་སྣང་བ་མཐའ་ཡིད་བཞིན་ནོར། །

			སྣང་བ་མཐའ་ཡས་ཡིད་བཞིན་ནོར། །

			དེ་རིང་ལྟས་པའི་ཉི་མ་བྱང་ཕྱོགས་ན། །

			བྱང་དོན་ཡོད་གྲུབ་པ་ཡིད་བཞིན་ནོར། །

			དོན་ཡོད་གྲུབ་པའི་ཡིད་བཞིན་ནོར། །

			༡༢༽ ཁྲ་མོ་ལ་ཤིག་ཤིག། 

			ཨ་མ་ལགས། །ཕུ་ལ་དར་ལྕོག་བཙུགས་ཡོད། །

			ཁྲ་མོ་ལ་ཤིག་ཤིག །བསྟན་པ་དར་དུ་དར་དུ། །

			ཨ་མ་ལགས། །(བར་ལ)བསམ་གྲུབ་ལྷ་ཁང་བཞེངས་ཡོད། །

			ཁྲ་མོ་ལ་ཤིག་ཤིག །བསམ་པ་གྲུབ་ཏུ་གྲུབ་ཏུ། །

			ཨ་མ་ལགས། །མདོ་ལ་བསྐལ་བཟང་བཞེངས་ཡོད། །

			ཁྲ་མོ་ལ་ཤིག་ཤིག །བསྐལ་བ་བཟང་དུ་བཟང་དུ། ། 

			༡༣༽ གྲལ་མགོ་ཡར་ལ།

			གྲལ་མགོ་ཡར་ལ་བཞུགས། །གསེར་སྐྱོགས་རེ་རེ་མཆོད། །

			གསེར་སྐྱོགས་གསེར་ཁ་དྭངས་བས། །སིམ་སིམ་སིམ་ལ་མཆོད། །

			སིལ་སིལ་སིལ་ལིའི་མེ་ཏོག །

			གྲལ་སྐེད་ཡར་ལ་བཞུགས། །དངུལ་སྐྱོགས་རེ་རེ་མཆོད་དང་། །

			དངུལ་སྐྱོག་དངུལ་ཁ་དྭངས་བས། །སིམ་སིམ་སིམ་ལ་མཆོད། །

			སིལ་སིལ་སིལ་ལིའི་མེ་ཏོག །

			གྲལ་མཇུག་ཡར་ལ་བཞུགས། །རག་སྐྱོགས་རེ་རེ་མཆོད། །

			རག་སྐྱོགས་ར་ཁ་དྭངས་ལ་བས། །སིམ་སིམ་སིམ་ལ་མཆོད། །

			སིལ་སིལ་སིལ་ལིའི་མེ་ཏོག །

			༡༤༽ བསྐལ་བཟང་ངོ་།

			བསྐལ་བཟང་ངོ་། །

			མགྲོན་པོ་པད་མའི་མགྲོན་པོ། །ལྷོད་ཅིང་ལྷོད་ལ་བཞུགས་དང་། །

			སྟེང་ཕྱོགས་ལྷ་ནས་ཕེབས་བྱུང་། །མགྲོན་པོ་ལྷ་ལས་མཚར་བ། །

			མཆོད་ཆང་གསེར་ཁ་དྭངས་ཡོད། །ཞལ་ལུ་དངུལ་དཀར་དྭངས་ཡོད། །

			ཆང་ལ་བབ་པ་ཡོད་ན། །སིམ་སིམ་སིམ་ལ་མཆོད། །

			༡༥༽ ཆང་གཅིག་ཕེབས་སོ།།

			ཆང་གཅིག་ཕེབས་སོ་ཕེབས་སོ། །ཆང་ཕེབས་པའི་ལམ་ལ། །

			ཕ་མ་ཡབ་ཡུམ་གཉིས་པོ། །གངས་དཀར་རྩེ་ནས་ཕེབས་བྱུང་། །

			འོ་རྒྱལ་པོོ་བྱུང་ན། །སྐུ་ངལ་ཞིག་བསྟེན་དང་། །

			ཆང་ལ་འབབ་པ་བྱུང་ན། །སིམ་སིམ་སིམ་ལ་མཆོད་འགྲོ། །

			ཞལ་ལ་མཉེས་པོ་བྱུང་ན། །སིམ་སིམ་སིམ་ལ་མཆོད་འགྲོ། །

			༡༦༽ རྒྱ་མཚོའི་ཁ་ནས་མཆོད།

			རྒྱ་མཚོའི་ཁ་ནས་མཆོད། །

			རྒྱ་མཚོ་མཐོ་རུ་མིན་པ། །

			དམའ་རུ་འགྲོ་ས་མིན་འདུག །

			རྒྱ་ནག་རྒྱལ་པོ་རྒྱ་ཇ་འཛོམ་ཡོད། །

			གྷོར་ཁ་རྒྱལ་པོ་རས་ཆ་འཛོམ་ཡོད། །

			གཡས་ལ་གསེར་ཁྲི་བཏགས་ཡོད། །

			གཡོན་ལ་གཡུ་ཁྲི་བཏགས་ཡོད། །

			ངང་པ་མཚོ་ལ་འབབ་པ་འདྲ། །

			༡༧༽ མཆོད་ཆང་རེ་རེ་མཆོད།

			མཆོད་ཆང་རེ་རེ་མཆོད། །

			འབྲས་ཆང་སིང་མ་མ་མཆོད། །

			འབྲས་ཆང་སིང་མ་མ་མཆོད་ན། །

			ཨ་མ་ཆང་མ་དཀའ་ལས་ཚ་རོགས་རེད། །

			རྒྱ་ཇ་རེ་རེ་མཆོད། །

			ཁམས་བག་རེ་རེ་མཆོད། །

			རྒྱ་ཇ་ཁམས་བག་མ་མཆོད་ན། །

			ཨ་ཁུ་དྲེལ་པ་དྲེལ་ལ་ཕེབས་ནས་དཀའ་ལས་ཚ་རོགས་རེད། 

			དབུས་སྣམ་རེ་རེ་མནབ། །

			སྤུ་རུག་རེ་རེ་མནབ། །

			དབུས་སྣམ་སྤུ་རུག་མ་མནབ་ན། །

			ཨ་ཁུ་འབྲོག་པ་བལ་ལ་བལ་ཐག་བརྒྱབ་པ་དཀའ་ལས་ཚ་རོགས་རེད། 

			༡༨༽ ཆང་ཞིག་ཆང་ཁ་ཞིམ་པ།

			ཆང་ཞིག་ཆང་ཁ་ཞིམ་པ། །འབྲས་ཆང་བསིལ་མ་ཞིམ་པ། །

			ཡབ་ཆེན་ཨ་ཕའི་བློ་གཏད། །འབྲས་ཆང་དི་ལ་བཅོལ་ཡོད། །

			ཇ་ཞིག་ཇ་ཁ་ཞིམ་པ། །རྒྱ་ཇ་ཁམས་བག་ཞིམ་པ། །

			ཡུམ་ཆེན་ཨ་མའི་བློ་གཏད། །རྒྱ་ཇ་འདི་ལ་བཅོལ་ཡོད། །

			རྩྭ་ཞིག་རྩྭ་ཁ་ཞིམ་པ། །རམ་བུ་སྤང་རྩ་ཞིམ་པ། །

			ཁྱུང་དཀར་མཛོ་མོའི་བློ་གཏད། །རམ་རྩ་འདི་ལ་བཅོལ་ཡོད། །

			ཆུ་ཞིག་ཆུ་ཁ་ཞིམ་པ། །གངས་ཆུ་རྫ་ཆུ་ཞིམ་པ། །

			ཉ་ཆུང་སེར་མོའི་བློ་གཏད། །ཆུ་མོ་འདི་ལ་བཅོལ་ཡོད། །

			༡༩༽ གསུངས་དང་བསྐལ་པ་བཟང་སོང་།

			གསུངས་དང་བསྐལ་པ་བཟང་སོང་། །བསྟན་པ་དར་སོང་། 

			ནམ་མཁའ་ཡར་ལ་གཟིགས་དང་། ནོར་བུ་མི་འདུག་མ་གསུངས། །

			ནམ་མཁའི་ཉི་ཟླ་སྐར་གསུམ། །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། །བསྟན་པ་དར་སོང་། །

			ས་གཞི་མར་ལ་གཟིགས་དང་། །ནོར་བུ་མི་འདུག་མ་གསུངས། །

			ལོ་ཡག་སྨུག་ཁྲ་ཤིག་ཤིག །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། །བསྟན་པ་དར་སོང་། །

			རྩ་བའི་བླ་མའི་དྲུང་ལ། །ནོར་བུ་མི་འདུག་མ་གསུངས། །

			ཆོས་ཤིག་དམ་ཆོས་པུ་ཏི། །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། །བསྟན་པ་དར་སོང་། །

			མགོ་འདྲེན་དཔོན་པོའི་དྲུང་ལ། །ནོར་བུ་མི་འདུག་མ་གསུངས། །

			ཁམས་གསུམ་དབང་ལ་འདུས་པ། །ནོར་བུ་མིན་ན་གང་རེད། །

			གསུངས་དང་བསྐལ་པ་བཟང་སོང་། །བསྟན་པ་དར་སོང་། །

			ཡབ་ཆེན་ཨ་ཕའི་དྲུང་ལ། །ནོར་བུ་མི་འདུག་མ་གསུངས། །

			ཕ་གཞིས་འཕེལ་དབང་འཛོམ་པོ། །ནོར་བུ་མིན་ན་གང་རེད། །

			༢༠༽ གཡས་ལ་ལྕང་དཀར། 

			གཡས་ལ་ལྕང་དཀར་བཙུགས་ཡོད། ལྕང་དཀར་དཀར་ཁྲ་ཤིག་ཤིག །

			གཡོན་ལ་ལྕང་མ་བཙུགས་ཡོད། །ལྕང་མ་སྨུག་ཁྲ་ཤིག་ཤིག །

			ལྕང་དང་ལྕང་མའི་བར་ལ། །ཀླུ་མོའི་ཀླུ་ཁང་བཞེངས་ཡོད། །

			ཀླུ་མོའི་ཀླུ་ཁང་ཁ་ལ། །གསེར་གྱི་དར་ལྕོག་བཙུགས་ཡོད། ། 

			༢༡༽ འཛམ་གླིང་སའི་སྟེང་།

			འཛམ་གླིང་ས་ཡི་སྟེང་ལ། །ཤིན་ཏུ་བསྐལ་བ་བཟང་སོང། 

			གཅིག་སྟོང་གོ་དྲུག་ལོ་ལ། །ཙུམ་ཡུལ་རྭ་ཆེན་དགོན་དུ། །

			བཛྲ་གུ་རུ་དུང་གྲུབ། །ག་ཆད་མེད་པ་སྒྲུབ་སོང་། །

			ཤི་གསོན་མེད་པ་ཀུན་ལ། །བསོད་ནམས་ཚད་མེད་བསགས་སོང་། །

			དགའ་བ་སྐྱིད་པའི་ངང་ནས། །དབང་དང་དངོས་གྲུབ་ཐོབ་བྱུང་། །

			དགུང་ང་ནམ་མཁའ་ཐོག་ལ། །སྤྲིང་དཀར་ལང་ལོང་ཡོད་འདུག །

			སྤྲིན་སེར་ཉི་ཟེར་སྟེང་ལ། །ལྷོ་ནུབ་སྲིན་པོའི་ཡུལ་ནས། །

			གུ་རུ་པདྨ་འབྱུང་གནས། །བདག་སོགས་འགྲོ་བའི་མགོན་དུ། །

			ཟིལ་བ་ཁྲོམ་མེར་ཕེབས་བྱུང་། །གསོལ་བ་སྨོན་ལམ་བཏབ་དང་། །

			ཕྱག་དང་མཆོད་པ་ཕུལ་དང་། །འདི་ཕྱི་གཉིས་ཀྱི་སྐྱབས་གནས། །

			གུ་རུ་པདྨ་མཁྱེན་མཁྱེན། །སྐྱིད་སྡུག་ལས་ངན་ཅི་བྱུང་། །

			ཐུགས་རྗེ་སྤྱན་གྱིས་གཟིགས་ཤིག །བྱམས་བརྩེ་སྙིང་རྗེ་ཆེན་པོ། །

			ལས་ངན་ཉམ་ཐག་འགྲོ་རྣམས། །སྡུག་བསྔལ་ནད་ལས་གྲོལ་སོང་། །

			སྤྱིར་ནི་འཛམ་གླིང་ཡོངས་ལ། །ལྷག་པར་སྦས་ཡུལ་ཙུམ་འདིར། །

			སངས་རྒྱས་བསྟན་པ་དར་ཤོག། །ལོ་ཕྱུགས་རྟག་ཏུ་ལེགས་ཤོག །

			ཚེ་རིང་དབང་ཐང་རླུང་རྟ། །བདེ་སྐྱིད་ཕུན་སུམ་ཚོགས་ཤོག །

			གནས་ཆེན་སྦས་ཡུལ་སྐྱིད་ལུང་། །རང་རེ་ཙུམ་གྱི་ཡུལ་ཆུང་། །

			ས་གཞི་པདྨ་འདབ་བརྒྱད། །ནམ་མཁའ་འཁོར་ལོ་རྩིབ་བརྒྱད། །

			མཐའ་མ་གངས་རིའི་མུ་ཁྱུད། །ཡུལ་ཆུང་གཡུ་ཡི་གཞོང་པ། །

			རི་བྲག་རྫ་དང་ཤིང་ནགས། །སྤང་གཤོང་སྐྱིད་པའི་སྐྱིད་ལུང་། །

			རྗེ་བཙུན་མི་ལའི་བྱིན་བརླབས། །ཕུག་རོན་ཕུག་པའི་གནས་ཆེན། །

			འབྲུག་པ་སྐྱབས་རྗེས་བཞེངས་པའི། །རྭ་ཆེན་བྱང་ཆུབ་ཆོས་གླིང་། །

			༢༢༽ སྦས་ཡུལ་སྐྱིད་མོ་ལུང་།

			སྦས་ཡུལ་སྐྱིད་མོ་ལུང་ལ། །ས་གཙང་ཆུ་གཙང་རླུང་གཙང་། །

			གནའ་བ་ར་རྒོད་སྙང་སོགས། །རི་དྭགས་སྣ་མའི་སྣ་ཚོགས། །

			གྱི་ཐང་འཇོལ་མོའི་ཚོགས་ཀྱིས།།གསུང་དབྱངས་སྙན་སྐད་སྒྲོགས་བྱུང་། །

			སྤྱང་ཁུ་གསའ་མཁན་གཟིག་གིས།།བརྗིད་ཉམས་འུར་སྒྲས་ཁེངས་སོང་། །

			དབྱར་ཁ་སྤང་ཁ་སྐྱིད་པ། །མེ་ཏོག་དཀར་སེར་དམར་ལྗང་། །

			ཤ་མོ་ཤིང་ཏོག་འདྲ་མིན། །སྔོ་ཚལ་མར་དང་ཕྱུ་ར། །

			རྩམ་པ་ཟས་སྣ་འཛོམ་པ། །བཅུད་དང་བྲོ་བ་ཆེ་སོང་། །

			འདི་འདྲ་ཉམས་ང་གནས་སོ། །སིངྷི་དུང་ལྔ་སྒྲུབ་བྱུང་། ། 

			 ༢༣༽ རྒྱལ་པོ་ལྕགས་རི།

			རྒྱལ་པོ་ལྕགས་རིའི་ནང་ལ། །རྟ་བོ་ཞིག་འདུག་ཟེར། །

			ཕྱི་ལ་ཤིག །ནང་ལ་རུག །རྟ་བོ་རྟིང་དཀར་སྤམ་ལ་བས། །

			འདི་འདྲའི་རྟ་བོའི་སྒང་ལ། །མི་ཆེན་ཞིག་འདུག་ཟེར། །

			ཁམས་གསུམ་དབང་འདུས། །ཕྱི་ལ་ཤིག །ནང་ལ་རུག །

			ཁམས་གསུམ་དབང་འདུས་སྤམ་ལ་བས། །

			འདི་འདྲའི་མི་ཆེན་གྱི་སྙན་ལ། །གསེར་ཀོང་ཞིག་འདུག་ཟེར། །

			གསེར་ཕྲ་གཡུ་ཕྲ་སྤམ་ཡོད། །ཕྱི་ལ་ཤིག །ནང་ལ་རུག །

			གསེར་ཕྲ་གཡུ་ཕྲ་སྤམ་ལ་བས། །

			འདི་འདྲའི་མི་ཆེན་གྱི་མགུལ་ལ།།གཟི་འཁོར་སྨུག་ཆུང་ཞིག་འདུག་ཟེར། །

			གཟི་སྒོར་བསྟན་པ་བཙུགས་ཡོད། །ཕྱི་ལ་ཤིག །ནང་ལ་རུག །

			གཟི་འཁོར་སྨུག་ཆུང་སྤམ་ལ་བས། །

			འདི་འདྲའི་མི་ཆེན་གྱི་ལུས་ལ། །ཕྱུ་བ་ཞིག་འདུག་ཟེར། །

			ཕྱུ་བ་སྨུག་ཆུང་ཞིག་འདུག །ཕྱི་ལ་ཤིག །ནང་ལ་རུག །

			སྤུ་རུག་དབུས་སྣམ་སྤམ་ལ་བས། །

			འདི་འདྲའི་མི་ཆེན་གྱི་ཞབས་ལ། །ཟོན་པ་ཞིག་འདུག་ཟེར། 

			ཟོན་པ་འཇའ་མ་ཞིག་འདུག །ཕྱི་ལ་ཤིག །ནང་ལ་རུག །

			ཟོན་པ་འཇའ་མ་སྤམ་བས། །

			གླུ་ཡི་རྩ་བ་བཙུགས་ཡོད། །གླུ་ཡི་རྩ་བ་བཙུགས་ས། །

			ནུབ་ཀྱི་ཕྱོགས་ནས་བཙུགས། །ནུབ་སྣང་བ་མཐའ་ཡས། །

			གཞས་ལ་མཉེས་པར་མཛོད། །གསུང་ལ་འགྱུར་ཞིག་གནོངས། །

			གླུ་ཡིས་རྩ་བ་བཙུགས་ཡོད། །གླུ་ཡི་རྩ་བ་བཙུགས་ས། །

			བྱང་གི་ཕྱོགས་ནས་བཙུགས་ཡོད། །བྱང་དོན་ཡོད་གྲུབ་པ། །

			གཞས་ལ་མཉེས་པར་མཛོད། །གསུང་ལ་འགྱུར་ཞིག་གནོངས། །

			གླུ་ཡི་རྩ་བ་བཙུགས་ཡོད། །གླུ་ཡི་རྩ་བ་བཙུགས་ས། །

			དབུས་ཀྱི་ཕྱོགས་ནས་བཙུགས། །དབུས་ལ་རྣམ་པར་སྣང་མཛད། །

			གཞས་ལ་མཉེས་པར་མཛོད། །གསུང་ལ་འགྱུར་ཞིག་གནོངས། །

			གཅིག་བྱས་པ་གཅིག་བྱས་པ། །

			རྩ་བའི་བླ་མའི་ཆོས་ར་ལ་ཡིན་པ་ཟེར་ན་དགའ་ཤོག །

			ཆོས་ར་ཡིན་པ་ཟེར་ན་སྐྱིད་ཤོག །

			གཉིས་བྱས་པ་གཉིས་བྱས་པ། །

			འགོ་འདྲེན་དཔོན་པོའི་ཁྲིམས་ར་ཡིན་པ་ཟེར་ན་དགའ་ཤོག །

			ཁྲིམས་ར་ཡིན་པ་ཟེར་ན་སྐྱིད་ཤོག །

			གསུམ་བྱས་པ་གསུམ་བྱས་པ། །

			ཡབ་ཆེན་ཨ་ཕའི་ཕ་གཞིས་ཡིན་པ་ཟེར་ན་དགའ་ཤོག། །

			ཕ་གཞིས་ཡིན་པ་ཟེར་ན་སྐྱིད་ཤོག །

			བཞི་བྱས་པ་བཞི་བྱས་པ། །

			ཡུམ་ཆེན་ཨ་མའི་ནུ་ཞོ་ཡིན་པ་ཟེར་ན་དགའ་ཤོག། །

			ནུ་ཞོ་ཡིན་པ་ཟེར་ན་སྐྱིད་ཤོག །

			ལྔ་བྱས་པ་ལྔ་བྱས་པ། །

			ཇོ་ཇོ་མིང་པོའི་གྲོགས་པོ་ཡིན་པ་ཟེར་ན་དགའ་ཤོག །

			གྲོགས་པོ་ཡིན་པ་ཟེར་ན་སྐྱིད་ཤོག །

			དྲུག་བྱས་པ་དྲུག་བྱས་པ། །

			ཨ་ཅེ་ནུ་མོའི་གཉེན་ཚན་ཡིན་པ་ཟེར་ན་དགའ་ཤོག །

			གཉེན་ཚན་ཡིན་པ་ཟེར་ན་སྐྱིད་ཤོག །

			༢༽ མེ་ཏོག་ཤར་ལ་ཡོད། 

			མེ་ཏོག་གཅིག་པ་ཤར་ལ་ཡོད། །

			རྩ་བའི་བླ་མའི་དྲུང་ལ་འབུལ་རྒྱུ་ཡིན། །

			ཡང་དག་པའི་ཆོས་ལ་སྐྱབས་སུ་མཆི།།

			ཨཱ་ལ་ཨོཾ་བསང་ལ་མ་ཎི་པདྨེ་ཧཱུྃ། །

			མེ་ཏོག་གཉིས་པ་ཤར་ལ་ཡོད། །

			མགོ་འདྲེན་དཔོན་པོའི་དྲུང་ལ་འབུལ་རྒྱུ་ཡོད། །

			ཡང་དག་པའི་ཆོས་ལ་སྐྱབས་སུ་མཆི། །

			ཨཱ་ལ་ཨོཾ་བསང་ལ་མ་ཎི་པདྨེ་ཧཱུྃ། །

			མེ་ཏོག་གསུམ་པ་ཤར་ལ་ཡོད། །

			ཡབ་ཆེན་ཨ་ཕའི་དྲུང་ལ་འབུལ་རྒྱུ་ཡོད། །

			ཡང་དག་པའི་ཆོས་ལ་སྐྱབས་སུ་མཆི། །

			ཨཱ་ལ་ཨོཾ་བསང་ལ་མ་ཎི་པདྨེ་ཧཱུྃ། །

			མེ་ཏོག་བཞི་པ་ཤར་ལ་ཡོད། །

			ཡུམ་ཆེན་ཨ་མའི་དྲུང་ལ་འབུལ་རྒྱུ་ཡོད། །

			ཡང་དག་པའི་ཆོས་ལ་སྐྱབས་སུ་མཆི། །

			ཨཱ་ལ་ཨོཾ་བསང་ལ་མ་ཎི་པདྨེ་ཧཱུྃ། །

			མེ་ཏོག་ལྔ་པ་ཤར་ལ་ཡོད། །

			ཇོ་ཇོ་མིང་པོའི་དྲུང་དུ་འབུལ་རྒྱུ་ཡོད། །

			ཡང་དག་པའི་ཆོས་ལ་སྐྱབས་སུ་མཆི། །

			ཨཱ་ལ་ཨོཾ་བསང་ལ་མ་ཎི་པདྨེ་ཧཱུྃ། །

			མེ་ཏོག་དྲུག་པ་ཤར་ལ་ཡོད། །

			ཨ་ཅེ་ནུ་མོའི་དྲུང་དུ་འབུལ་རྒྱུ་ཡོད། །

			ཡང་དག་པའི་ཆོས་ལ་སྐྱབས་སུ་མཆི། །

			ཨཱ་ལ་ཨོཾ་བསང་ལ་མ་ཎི་པདྨེ་ཧཱུྃ། །

			༣༽ ཆོས་ཞིག་ཞུ་བ།

			གངས་སྟོད་ལ་བཞུགས་པའི། །དར་སེང་གི་དཀར་མོ། །

			དར་སེང་འདི་རུ་མི་སྡོད། །དམ་པའི་ལྷ་ཆོས་བྱེད་འགྲོ། །

			ཆོས་ཞིག་ཞུ་བ་ཟེར་ན། །བླ་མ་བཟང་པོའི་དྲུང་ནས་ཞུས། །

			སྒྲུབ་པ་རྒྱབ་པ་ཟེར་ན། །གནས་ཆེན་རི་ལ་བརྒྱབ་འགྲོ། །

			ཆོས་ལ་ཆོས་རྒྱགས་མི་དགོས། །བསང་དང་བ་ལུས་ཆོག་འགྲོ། །

			ཁྱིམ་མཚེས་གཡས་གཡོན་མི་དགོས། །ལྷ་བྱ་གོང་མོས་ཆོག་འགྲོ། །

			བྲག་སྟོད་ལ་བཞུགས་པའི། །བྱ་རྒྱལ་གྱི་རྒོད་པོ། །

			རྒོད་པོ་འདི་རུ་མི་སྡོད། །དམ་པའི་ལྷ་ཆོས་བྱེད་འགྲོ། །

			ཆོས་ཞིག་ཞུ་བ་ཟེར་ན། །བླ་མ་བཟང་པོའི་དྲུང་ནས་ཞུས། །

			སྒྲུབ་པ་རྒྱབ་པ་ཟེར་ན། །གནས་ཆེན་རི་ལ་རྒྱབ་འགྲོ། །

			ཆོས་ལ་ཆོས་རྒྱགས་མི་དགོས། །བསང་དང་བ་ལུས་ཆོག་འགྲོ། །

			ཁྱིམ་མཚེས་གཡས་གཡོན་མི་དགོས། །ལྷ་བྱ་གོང་མོས་ཆོག་འགྲོ། །

			སྤང་སྟོད་ལ་བཞུགས་པའི། །ཤ་བ་རོག་ཆུང་། །

			ཤ་བ་འདི་རུ་མི་སྡོད། །དམ་པའི་ལྷ་ཆོས་བྱེད་འགྲོ། །

			ཆོས་ཞིག་ཞུ་བ་ཟེར་ན། །བླ་མ་བཟང་པོའི་དྲུང་ནས་ཞུས། །

			སྒྲུབ་པ་རྒྱབ་པ་ཟེར་ན། །གནས་ཆེན་རི་ལ་རྒྱབ་འགྲོ། །

			ཆོས་ལ་ཆོས་རྒྱགས་མི་དགོས། །བསང་དང་བ་ལུས་ཆོག་འགྲོ། །

			ཁྱིམ་མཚེས་གཡས་གཡོན་མི་དགོས། །ལྷ་བྱ་གོང་མོས་ཆོག་འགྲོ། །

			ནགས་སྟོད་ལ་བཞུགས་པའི། །གླ་བ་སྨུག་ཆུང་། །

			གླ་བ་འདི་རུ་མི་སྡོད། །དམ་པའི་ལྷ་ཆོས་བྱེད་འགྲོ། །

			ཆོས་ཞིག་ཞུ་བ་ཟེར་ན། །བླ་མ་བཟང་པོའི་དྲུང་ནས་ཞུས། །

			སྒྲུབ་པ་རྒྱབ་པ་ཟེར་ན། །གནས་ཆེན་རི་ལ་རྒྱབ་འགྲོ། །

			ཆོས་ལ་ཆོས་རྒྱགས་མི་དགོས། །བསང་དང་བ་ལུས་ཆོག་འགྲོ། །

			ཁྱིམ་མཚེས་གཡས་གཡོན་མི་དགོས། །ལྷ་བྱ་གོང་མོས་ཆོག་འགྲོ། །

			ཡུལ་སྟོད་ལ་བཞུགས་པའི། །ཕ་མ་ནི་ཡབ་ཡུམ། །

			བུ་ཆུང་ཕ་མའི་དྲུང་ནས། །དམ་པའི་ལྷ་ཆོས་བྱེད་འགྲོ། །

			ཆོས་ཞིག་ཞུ་བ་ཟེར་ན། །བླ་མ་བཟང་པོའི་དྲུང་ནས་ཞུས། །

			སྒྲུབ་པ་རྒྱབ་པ་ཟེར་ན། །གནས་ཆེན་རི་ལ་རྒྱབ་འགྲོ། །

			ཆོས་ལ་ཆོས་རྒྱགས་མི་དགོས། །བསང་དང་བ་ལུས་ཆོག་འགྲོ། །

			ཁྱིམ་མཚེས་གཡས་གཡོན་མི་དགོས། །ལྷ་བྱ་གོང་མོས་ཆོག་འགྲོ། །

			༤༽ མདང་སུམ་ཉལ་བ།

			མདང་སུམ་ཉལ་བའི་རྨི་ལམ་འདི། །

			རྨི་ལམ་ངན་པ་མ་བྱུང་བཟང་པོ་འབྱུང། །

			འབྲས་དཀར་པོའི་ཁ་ལ། །

			མདའ་དར་དཀར་པོ་བཙུགས་པ་རྨིས། །

			མདའ་དར་སྣ་ལྔ་གཅིག་ནི། །

			མཐོ་བའི་གངས་ལ་བཙུགས། །

			ངའི་བླ་མའི་སྐུ་ཚེ་དེ་གངས་ལས་མཐོ་བར་ཤོག །

			མདའ་དར་སྣ་ལྔ་གཅིག་ནི། །

			སྲ་བའི་བྲག་ལ་བཙུགས། །

			ངའི་བླ་མའི་སྐུ་སྲོག་དེ་བྲག་ལས་སྲ་བར་ཤོག །

			མདའ་དར་སྣ་ལྔ་གཅིག་ནི། །

			འཐུག་པའི་ནགས་ལ་བཙུགས། 

			ངའི་བླ་མའི་སྐུ་ཡོན་དེ་ནགས་ལས་འཐུག་པར་ཤོག །

			མདའ་དར་སྣ་ལྔ་གཅིག་ནི། །

			རིང་བའི་ཆུ་ལ་བཙུགས། །

			ངའི་བླ་མའི་སྐུ་རྒྱུད་དེ་ཆུ་ལས་རིང་བར་ཤོག ། 

			༥༽ འཆི་བར་མི་འཚེར་སུ་ཡང་མེད། 

			ཤར་གསུམ་ཤར་གྱི་རི་ལ་ཕྱིན་དུས་ན། །

			ཤར་དུ་རྡོ་རྗེ་སེམས་དཔའ་བཞུགས་ལ་འདུག །

			རྒྱབ་ཏུ་མི་རྟག་འཆི་བ་ནམ་མཁའི་གློག་དང་འདྲ། །

			གློག་ད་ལྟ་འཁྱུག་ཀྱང་ད་ལྟ་མེད། །

			ནམ་འཆི་ཆ་ནི་མི་འདུག་བླ་མ་དུས་གསུམ་སངས་རྒྱས་བསྒོམ། །

			འཆི་བ་སྲོག་ལ་མི་འཚེར་ནམ་མཁའི་བྱ་ཡང་མེད། །

			འཆི་དུས་སྔ་ཕྱི་མེད་པ་བླ་མས་ཐུགས་རྗེ་གཟིགས། །

			ལྷོ་གསུམ་ལྷོ་ཡི་རི་ལ་ཕྱིན་དུས་ན། །

			ལྷོ་ལ་རིན་ཆེན་འབྱུང་ལྡན་བཞུགས་ལ་འདུག །

			རྒྱབ་ཏུ་མི་རྟག་འཆི་བ་སྤང་གི་འཇའ་དང་འདྲ། །

			འཇའ་མཁའ་མདོག་མཚར་ཡང་ད་ལྟ་ཡལ། །

			ནམ་འཆི་ཆ་ནི་མི་འདུག་བླ་མ་དུས་གསུམ་སངས་རྒྱས་བསྒོམ། །

			འཆི་བའི་སྲོག་ལ་མི་འཚེར་ས་ཡི་འབུ་ཡང་མེད། །

			འཆི་དུས་སྔ་ཕྱི་མེད་པ་བླ་མས་ཐུགས་རྗེ་གཟིགས། །

			ནུབ་གསུམ་ནུབ་ཀྱི་རི་ལ་ཕྱིན་དུས་ན། །

			ནུབ་ལ་སྣང་བ་མཐའ་ཡས་བཞུགས་ལ་འདུག །

			རྒྱབ་ཏུ་མི་རྟག་འཆི་བ་ཐག་རིང་མགྲོན་པོ་འདྲ། །

			མགྲོན་པོ་ད་ལྟ་ཡོད་ཀྱང་ད་ལྟ་འགྲོ། །

			ནམ་འཆི་ཆ་ནི་མི་འདུག་བླ་མ་དུས་གསུམ་སངས་རྒྱས་བསྒོམ། །

			འཆི་བའི་སྲོག་ལ་མི་འཚེར་བླ་མ་དཔོན་ཡང་མེད། །

			འཆི་དུས་སྔ་ཕྱི་མེད་པ་བླ་མས་ཐུགས་རྗེ་གཟིགས། །

			བྱང་གསུམ་བྱང་གི་རི་ལ་ཕྱིན་དུས་ན། །

			བྱང་དུ་དོན་ཡོད་གྲུབ་པ་བཞུགས་ལ་འདུག །

			རྒྱབ་ཏུ་མི་རྟག་འཆི་བ་བྲག་གི་བྲག་ཆ་འདྲ། །

			བྲག་སྐད་ད་ལྟ་གྲགས་ཀྱང་ད་ལྟ་ཡལ། །

			ནམ་འཆི་ཆ་ནི་མི་འདུག་བླ་མ་དུས་གསུམ་སངས་རྒྱས་བསྒོམ། །

			འཆི་བའི་སྲོག་ལ་མི་འཚེར་འཛམ་གླིང་ཀུན་ལ་མེད། །

			འཆི་དུས་སྔ་ཕྱི་མེད་པ་བླ་མས་ཐུགས་རྗེ་གཟིགས། །

			དབུས་གསུམ་དབུས་ཀྱི་རི་ལ་ཕྱིན་དུས་ན། །

			དབུས་ལ་རྣམ་པར་སྣང་མཛད་བཞུགས་ལ་འདུག །

			རྒྱབ་ཏུ་མི་རྟག་འཆི་བ་ཆུ་ཡི་ཆུ་བུར་འདྲ། །

			ཆུ་བུར་ད་ལྟ་ཡོད་ཀྱང་ད་ལྟ་མེད། །

			ནམ་འཆི་ཆ་ནི་མི་འདུག་བླ་མ་དུས་གསུམ་སངས་རྒྱས་བསྒོམ། །

			འཆི་བའི་སྲོག་ལ་མི་འཚེར་སུ་ཡང་མེད། །

			འཆི་དུས་སྔ་ཕྱི་མེད་པ་བླ་མས་ཐུགས་རྗེ་གཟིགས། །

			༦༽ རས་ཆུང་ཆོས་ལ་འགྲོ། 

			རས་ཆུང་དབུ་ལ་སྤམ་པས་ཞྭ་མོ་སྤམ། །

			ཞྭ་མོ་ལྕགས་འདའ་མི་དགོས་དགོངས་པ་ཞུ། །

			ཨོ་རྒྱན་པད་ཞྭ་གྱོན་ནས་ཆོས་ལ་འགྲོ། །

			དགྲ་དང་ལས་རླུང་སྤང་ནས་ཆོས་ལ་འགྲོ །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			རས་ཆུང་སྙན་ལ་སྤམ་པས་གསེར་ཀོང་སྤམ། 

			གསེར་ཀོང་གཡུ་ཕྲ་མི་དགོས་དགོངས་པ་ཞུ། 

			སྙུ་གུ་སྙན་ལ་གསུར་15ནས་ཆོས་ལ་འགྲོ། །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			རས་ཆུང་མགུལ་ལ་སྤམ་པས་གཟི་འཁོར་སྤམ། །

			གཟི་འཁོར་སྨུག་ཆུང་མི་དགོས་དགོངས་པ་ཞུ། །

			བྷོ་དྷི་ཙིཏྟ་བསྣམས་ནས་ཆོས་ལ་འགྲོ། །

			དགྲ་དང་ལས་རླུང་སྤང་ནས་ཆོས་ལ་འགྲོ། །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			རས་ཆུང་སྐུ་ལ་སྤམ་པས་འབུ་རས་སྤམ་པ། །

			འབུ་རས་དཀར་ཆུང་མི་དགོས་དགོངས་པ་ཞུ། །

			ཆོས་གོས་སེར་པོ་གྱོན་ནས་ཆོས་ལ་འགྲོ། །

			དགྲ་དང་ལས་རླུང་སྤང་ནས་ཆོས་ལ་འགྲོ། །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			རས་ཆུང་ཕྱག་ལ་སྤམ་པས་སོར་གདུབ་སྤམ། །

			སོར་གདུབ་གཟི་ཕྲ་མི་དགོས་དགོངས་པ་ཞུ། །

			ཤོག་གུ་ཤོག་སྟོང་ཁྱེར་ནས་ཆོས་ལ་འགྲོ། །

			དགྲ་དང་ལས་རླུང་སྤང་ནས་ཆོས་ལ་འགྲོ། །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			རས་ཆུང་ལུས་ལ་སྤམ་པས་ཕྱུ་པ་སྤམ། 

			ཕྱུ་པ་སྤུ་རུག་མི་དགོས་དགོངས་པ་ཞུ། །

			བཤམ་ཐབས་སྨུག་པོ་གྱོན་ནས་ཆོས་ལ་འགྲོ། །

			དགྲ་དང་ལས་རླུང་སྤང་ནས་ཆོས་ལ་འགྲོ། །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			རས་ཆུང་སྐེད་ལ་སྤམ་པས་ཀའུ་ཀོང་སྐྱ་སྤམ། །

			ཀའུ་ཀོང་སྐྱ་མི་དགོས་དགོངས་པ་ཞུ། །

			སྐ་རགས་སེར་སྐྱ་བཅིངས་ནས་ཆོས་ལ་འགྲོ། །

			དགྲ་དང་ལས་རླུང་སྤང་ནས་ཆོས་ལ་འགྲོ། །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			རས་ཆུང་ཞབས་ལ་སྤམ་པས་ཀོ་བརྩེགས་སྤམ། 

			ཀོ་བརྩེགས་འཇའ་མ་མི་དགོས་དགོངས་པ་ཞུ། །

			ཟོན་པ་སྤྲེའུ་ལྷམ་གྱོན་ནས་ཆོས་ལ་འགྲོ། །

			དགྲ་དང་ལས་རླུང་སྤང་ནས་ཆོས་ལ་འགྲོ། །

			གནས་བཟོད་བདེ་མོ་བྱས་ནས་ཆོས་ལ་འགྲོ། །

			༧༽ མཆོད་རྟེན་ཆེན་པོ། 

			ཡམ་བུ་མཚོ་མོའི་ཁ་ལ་ནི། །

			མཆོད་རྟེན་ཆེན་པོ་བཞེངས་ལ་ཡོད། །

			མཆོད་རྟེན་ཆེན་པོ་ཞབས་ནས་བཞེངས། །

			ཞབས་ཁྲི་རྡོ་ཡིས་བཞེངས་ནས་ཡོད། །

			མཆོད་རྟེན་ཆེན་པོ་སྐེད་ནས་བཞེངས། །

			སྐེད་པ་དུང་གིས་བཞེངས་ནས་ཡོད། །

			མཆོད་རྟེན་ཆེན་པོའི་རྩེ་ནས་བཞེངས། །

			རྩེ་མོ་གསེར་གྱིས་བཞེངས་ནས་ཡོད། །

			མཆོད་རྟེན་ཆེན་པོའི་སྐོར་བ་ལ། །

			སྐོར་བ་གཡས་ལ་རྒྱབ་ནས་འགྲོ། །

			ཡབ་ཆེན་ཨ་ཕའི་སྒྲིབ་པ་དག །

			སྐོར་བ་གཡོན་ལ་རྒྱབ་ནས་འགྲོ། །

			ཡུམ་ཆེན་ཨ་མའི་སྒྲིབ་པ་དག །

			མཆོད་རྟེན་ཆེན་པོའི་སྐོར་བ་ལ། །

			སྐོར་བ་གཡས་གཡོན་རྒྱབ་ནས་འགྲོ། །

			གཞོན་པ་ང་ཡི་སྒྲིབ་པ་དག ། 

			༨༽ ཡ་གི་བྲག་སྟོད།

			ཡ་གི་བྲག་སྟོད་སྐེད་ལ། །

			དགོན་པ་གསེར་ཟངས་བཞེངས་འདུག །

			བླ་མ་སུ་ཡིས་བཞེངས་སོང་། །

			འདི་འདྲ་དགོན་པ་མཚར་བ། །

			རྩ་བའི་བླ་མས་བཞེངས་སོང་། །

			འདི་འདྲ་དགོན་པའི་མདུན་ལ། །

			མེ་ཏོག་སྣ་ཚོགས་སྐྱེས་འདུག །

			འདི་འདྲའི་མེ་ཏོག་ཡག་པོ། །

			མེ་ཏོག་སུ་ཡིས་བཙུགས་སོང་། །

			འདི་འདྲའི་མེ་ཏོག་ཡག་པོ། །

			གྲྭ་བཙུན་འཛོམ་པས་བཙུགས་ཡིན། །

			འདི་འདྲ་དགོན་པའི་རྒྱབ་ལ། །

			སྟག་པ་གླང་མ་སྐྱེས་འདུག །

			སྟག་པ་གླང་མའི་སྐྱེ་ས། །

			གནས་བཟང་གང་ནས་ཡིན་པ། །

			འདི་འདྲས་གནས་ཆེན་མཆོག་ལ། །

			གུས་པས་ཕྱག་གསུམ་འཚལ་ཡོད། །

			འདི་འདྲ་དགོན་པའི་གཡས་གཡོན། །

			ཤུག་པ་བ་ལུ་སྐྱེས་འདུག །

			ཤུག་པ་བ་ལུའི་དྲི་བསང་། །

			སྟེང་ཕྱོགས་ལྷ་ལ་འབུལ་ཡོད། །

			འདི་འདྲ་བླ་མའི་ཕྱོགས་ནས། །

			བཀྲ་ཤིས་སྨོན་ལམ་ཞུས་ཡོད། །

			༩༽ དགོན་པ་གསེར་ཟངས།

			ཡ་གི་བྲག་གི་སྐེད་ལ། །དགོན་པ་གསེར་ཟངས་ཁྲ་མོ། །

			འདི་འདྲ་དགོན་པའི་རྒྱབ་ལ། །ལྷ་ཤིང་ཤུག་པ་བཙུགས་ཡོད། །

			འདི་འདྲ་དགོན་པའི་གཡས་ལ། །ཕོ་ཤིང་སྟག་པ་བཙུགས་ཡོད། །

			འདི་འདྲ་དགོན་པའི་གཡོན་ལ། །མོ་ཤིང་གླང་མ་བཙུགས་ཡོད། །

			དགོན་པའི་མདུན་ལ་སྐྱེས་པའི། །མེ་ཏོག་སྣ་མའི་སྣ་ཚོགས། །

			ཞིང་གསུམ་ལ་མཆོད་པ་འབུལ། །འདི་འདྲ་དགོན་པའི་ནང་ལ། །

			གསེར་གྱི་ཁྲི་ཞིག་ལ་རྒྱབ་ཡོད། །གསེར་གྱི་ཁྲི་ཞིག་ཁ་ལ། །

			སྟག་གདན་གཟིག་གདན་བཏིང་ཡོད། །སྟག་གདན་གཟིག་གདན་ཁ་ལ། །

			བླ་མ་དམ་པ་སངས་རྒྱས་བཞུགས་ཡོད། །

			༡༠༽ ལ་གཅིག་མ་མོའི་ལ།

			ལ་གཅིག་མ་མོའི་ལ་ལ་མཐོ་མདོག་མེད། །

			དེ་ལས་རྩ་བའི་བླ་མའི་དབུ་ཕངས་མཐོ། །

			ཐང་གཅིག་དཔལ་ཁུད་ཐང་ལ་བདེ་མདོག་མེད། །

			དེ་ལས་རྩ་བའི་བླ་མའི་ཆོས་རྭ་བདེ། །

			དངུལ་གྱི་མེ་ལོང་གཉིས་ལ་དཀར་མདོག་མེད། །

			དེ་ལས་རྩ་བའི་བླ་མའི་སྐུ་མདངས་དཀར། །

			གྲི་ཞིག་སྙུང་གྲི་ཁ་ཟུར་རྣོ་མདོག་མེད། །

			དེ་ལས་རྩ་བའི་བླ་མའི་གདམས་ངག་རྣོ། །

			ཤེལ་ཀ་ར་བུ་རམ་མངར་མདོག་མེད། །

			དེ་ལས་རྩ་བའི་བླ་མའི་བདུད་རྩི་མངར། །

			༡༡༽ བསྐལ་པ་བཟང་སོང། 

			བསྐལ་པ་བཟང་སོང་། (བསྐལ་པ་བཟང་པོའི་བཟང་ཤོང་།) །

			བླ་མ་བསྐལ་པ་བཟང་སོང། །བསྟན་པ་དར་སོང་། 

			(བསྟན་པ་དར་བའི་དར་ཤོང་།) །

			གྲྭ་བཙུན་བསྟན་པ་དར་སོང་། །བསྐལ་པ་བཟང་སོང་། 

			བསྐལ་པ་བཟང་བའི་བཟང་ཤོང་། །

			དཔོན་པོ་བསྐལ་པ་བཟང་སོང་། །བསྟན་པ་དར་སོང་། 

			བསྟན་པ་དར་བའི་དར་ཤོང་། །མི་སེར་བསྟན་པ་དར་སོང་། །

			བསྐལ་པ་བཟང་སོང་། བསྐལ་པ་བཟང་བའི་བཟང་ཤོང་། །

			ཕ་མའི་བསྐལ་པ་བཟང་སོང་། །བསྟན་པ་དར་སོང་། 

			བསྟན་པ་དར་བའི་དར་ཤོང་། །བུ་ཕྲུག་བསྟན་པ་དར་སོང་། །

			བསྐལ་པ་བཟང་སོང་། བསྐལ་པ་བཟང་བའི་བཟང་ཤོང་། །

			༡༢༽ གླུ་དང་གར་གྱི་མཆོད་པ། 

			ཕྱོགས་གཅིག་ཤར་གྱི་ཕྱོགས་ལ་ཕྱིན་ལ་ཡོད། །

			ཤར་ལ་རྡོ་རྗེ་སེམས་དཔའ་བཞུགས་ལ་ཡོད། །

			རྒྱབ་དུ་མི་རྟག་འཆི་བ་ཡོང་བཞིན་འདུག །

			མདུན་དུ་གླུ་དང་གར་གྱི་མཆོད་པ་འབུལ། །

			ཕྱོགས་གཅིག་ལྷོ་ཡི་ཕྱོགས་ལ་ཕྱིན་ལ་ཡོད། །

			ལྷོ་རིན་ཆེན་འབྱུང་ལྡན་བཞུགས་ལ་ཡོད། །

			རྒྱབ་དུ་མི་རྟག་འཆི་བ་ཡོང་བཞིན་འདུག །

			མདུན་དུ་གླུ་དང་གར་གྱི་མཆོད་པ་འབུལ། །

			ཕྱོགས་གཅིག་ནུབ་ཀྱི་ཕྱོགས་ལ་ཕྱིན་ལ་ཡོད། །

			ནུབ་སྣང་བ་མཐའ་ཡས་བཞུགས་ལ་ཡོད། །

			རྒྱབ་དུ་མི་རྟག་འཆི་བ་ཡོང་བཞིན་འདུག །

			མདུན་དུ་གླུ་དང་གར་གྱི་མཆོད་པ་འབུལ། །

			ཕྱོགས་གཅིག་བྱང་གི་ཕྱོགས་ལ་ཕྱིན་ལ་ཡོད། །

			བྱང་ལ་དོན་ཡོད་གྲུབ་པ་བཞུགས་ལ་ཡོད། །

			རྒྱབ་དུ་མི་རྟག་འཆི་བ་ཡོང་བཞིན་འདུག །

			མདུན་དུ་གླུ་དང་གར་གྱི་མཆོད་པ་འབུལ། །

			ཕྱོགས་གཅིག་དབུས་ཀྱི་ཕྱོགས་ལ་ཕྱིན་ལ་ཡོད། །

			དབུས་ལ་རྣམ་པར་སྣང་མཛད་བཞུགས་ལ་ཡོད། 

			རྒྱབ་དུ་མི་རྟག་འཆི་བ་ཡོང་བཞིན་འདུག །

			མདུན་དུ་གླུ་དང་གར་གྱི་མཆོད་པ་འབུལ། །

			༡༣༽ ཡ་གི་བྲག་གི་སྐེད་ལ། 

			ཡ་གི་བྲག་གི་སྐེད་ལ། །དགོན་པ་གསེར་ཟངས་བཞེངས་ཡོད། །

			གསེར་ཟངས་དགོན་པའི་ནང་ལ། །རྩ་བའི་བླ་མ་བཞུགས་ཡོད། །

			ཆོས་གྲལ་གནང་སོང་ཟེར་ན། །གྲྭ་བཙུན་ནང་ལ་འཛོམས་གནང་། 

			ཆོས་གྲལ་མི་གནང་ཟེར་ན། །གྲྭ་བཙུན་ཕྱི་ལ་ཤིག་གནང་། །

			ཡ་གི་བྲག་གི་སྐེད་ལ། ཁང་པ་གཡུ་ཡི་བཞེེངས་ཡོད། །

			གཡུ་ཡི་ཁང་པའི་ནང་ལ། །འགོ་འདྲེན་དཔོན་པོ་བཞུགས་ཡོད། །

			ཁྲིམས་གྲལ་གནང་སོང་ཟེར་ན། །མི་སེར་ནང་ལ་འཛོམས་གནང་། །

			ཁྲིམས་གྲལ་མི་གནང་ཟེར་ན། །མི་སེར་ཕྱི་ལ་ཤིག་གནང་། །

			ཡ་གི་བྲག་གི་སྐེད་ལ། །ཁང་པ་དུང་གིས་བཞེངས་ཡོད། །

			དུང་གི་ཁང་པའི་ནང་ལ། །ཡབ་ཆེན་ཨ་ཕ་བཞུགས་ཡོད། །

			ཕ་གཞིས་གནང་སོང་ཟེར་ན། བུ་ཕྲུག་ནང་ལ་འཛོམས་གནང་། །

			ཕ་གཞིས་མི་གནང་ཟེར་ན། །བུ་ཕྲུག་ཕྱི་ལ་ཤིག་གནང་། །

			ཡ་གི་བྲག་གི་སྐེད་ལ། །ཁང་པ་བྱུ་རུས་བཞེངས་ཡོད། །

			བྱུ་རུའི་ཁང་པའི་ནང་ལ། །ཡུམ་ཆེན་ཨ་མ་བཞུགས་ཡོད། །

			ནུ་ཞོ་གནང་སོང་ཟེར་ན། །བུ་ཕྲུག་ནང་ལ་འཛོམ་གནང་། །

			ནུ་ཞོ་མི་གནང་ཟེར་ན། །བུ་ཕྲུག་ཕྱི་ལ་ཤིག་གནང་། །

			༡༤༽ དགོན་ཆེན་ལ་སོགས།

			དགོན་ཆེན་ལ་སོགས་ཁྲ་མའི་ནང་ལ། །རྩ་བའི་བླ་མ་བཞུགས་ཡོད། །

			ཆོས་གྲལ་ཡོད་དོ་གསུངས་ན། །ཁ་བཏགས་སེར་པོ་ཁྱེར་ནས། །

			རྩ་བའི་བླ་མ་མཇལ་འགྲོ། །ཆོས་གྲལ་ཡོད་དོ་མི་གནང་ཟེར་ན། །

			ཞག་གསུམ་སྡོད་པའི་གནས་ཞག །ལོ་གསུམ་སྡོད་པའི་གནས་སྐོར། །

			རྒྱལ་ཁང་ལ་སོགས་ཁྲ་མའི་ནང་ལ། །འགོ་འདྲེན་དཔོན་པོ་བཞུགས་ཡོད། 

			ཁྲིམས་གྲལ་ཡོད་དོ་གསུངས་ན། །ཁ་བཏགས་དཀར་པོ་ཁྱེར་ནས། །

			འགོ་འདྲེན་དཔོན་པོ་མཇལ་འགྲོ། །ཁྲིམས་གྲལ་ཡོད་དོ་མི་གནང་ཟེར་ན། །

			ཞག་གསུམ་སྡོད་པའི་ཁྲིམས་ཞུས། །ལོ་གསུམ་སྡོད་པའི་ཁྲིམས་དག །

			ཡུལ་ཆེན་ལ་སོགས་ཁྲ་མའི་ནང་ལ། །ཡབ་ཆེན་ཨ་ཕ་བཞུགས་ཡོད། །

			ཡུམ་ཆེན་ཨ་མ་བཞུགས་ཡོད། །ཕ་གཞིས་ཡོོད་དོ་གསུངས་ན། །

			ཞག་གསུམ་སྡོད་པའི་ཕ་ཡི་དྲིན། །ཞག་གསུམ་སྡོད་པའི་མ་ཡི་དྲིན། །

			ཕ་གཞིས་ཡོད་དོ་མ་གནང་ཟེར་ན། །ཞག་གསུམ་སྡོད་ནས་ཆོས་ལ་འགྲོ། 

			ལོ་གསུམ་སྡོད་ནས་སྒྲུབ་པ་མཛད། །

			༡༥༽ ཁང་པ་གསེར་ཟངས་ཁྲ་མོ། 

			ཁང་པ་གསེར་ཟངས་ཕྲ་མོ། །གསེར་གྱི་རབ་གསལ་བཅུག་ཡོད། །

			གསེར་གྱིི་རབ་གསལ་ནང་ལ། །སུ་མི་འདྲ་ཞིག་བཞུགས་འདུག །

			རྩ་བའི་བླ་མ་བཞུགས་ཡོད། །

			ཁང་པ་གཡུ་བཟང་ཁྲ་མོ། །གཡུ་ཡི་རབ་གསལ་བཅུག་ཡོད། །

			གཡུ་ཡི་རབ་གསལ་ནང་ལ། །སུ་མི་འདྲ་ཞིག་བཞུགས་འདུག །

			འགོ་འདྲེན་དཔོན་པོ་བཞུགས་ཡོད། །

			ཁང་པ་དུང་བཟང་ཁྲ་མོ། །དུང་གི་རབ་གསལ་བཅུག་ཡོད། །

			དུང་གི་རབ་གསལ་ནང་ལ། །སུ་མི་འདྲ་ཞིག་བཞུགས་འདུག །

			ཡབ་ཆེན་ཨ་ཕ་བཞུགས་ཡོད། །

			ཁང་པ་བྱུར་བཟང་ཁྲ་མོ། །བྱུ་རུའི་རབ་གསལ་བཅུག་ཡོད། །

			བྱུ་རུའི་རབ་གསལ་ནང་ལ། །སུ་མི་འདྲ་ཞིག་བཞུགས་འདུག །

			ཡུམ་ཆེན་ཨ་མ་བཞུགས་ཡོད། །

			༡༦༽ གསུངས་དང་ཨ་མ་ལགས།

			གསུངས་དང་ཨ་མ་ལགས། །ཆོས་གྲལ་འདི་རུ་འཛོམ་ཡོད། །

			ཆོས་གྲལ་འདི་རུ་འཛོམ་པ། །རྩ་བའི་བླ་མའི་སྐུ་དྲིན། །

			གསུངས་དང་ཨ་མ་ལགས། །ཁྲིམས་ར་འདི་རུ་འཛོམ་ཡོད། །

			ཁྲིམས་ར་འདི་རུ་འཛོམ་པ། འགོ་འདྲེན་དཔོན་པོའི་སྐུ་དྲིན། །

			གསུངས་དང་ཨ་མ་ལའོ། །ཁུངས་དང་རུས་པ་བཟང་ཡོད། །

			ཁུངས་དང་རུས་པ་བཟང་བ། །ཡབ་ཆེན་ཨ་ཕའི་སྐུ་དྲིན། །

			གསུངས་དང་ཨ་མ་ལགས།། །ནུ་ཞོ་མངར་མོ་བཏུང་ཡོད། །

			ནུ་ཞོ་མངར་མོ་སྟེར་མཁན། །ཡུམ་ཆེན་ཨ་མའི་སྐུ་དྲིན། །

			གསུངས་དང་ཨ་མ་ལགས། །ཕྱི་ཡི་དགྲ་བོ་བཏུལ་ཡོད། །

			ཕྱི་ཡི་དགྲ་བོ་འདུལ་མཁན། །ཇོ་ཇོ་མིང་པོའི་སྐུ་དྲིན། །

			གསུངས་དང་ཨ་མ་ལགས། །ནང་ལ་གཉེན་ཚན་སྐྱོང་ཡོད། །

			ནང་ལ་གཉེན་ཚན་སྐྱོང་མཁན། །ཨ་ཅེ་ནུ་མོའི་སྐུ་དྲིན། །

			༡༧༽ ཕུ་ཡ་གིའི་ཕུ་ལ།

			ཕུ་ཡ་གིའི་ཕུ་ལ། །སེར་པོ་གསེར་ལ་བྱས། །

			གསེར་ལ་འཁན་པའི་དར་ལྕོག །གསེར་པོ་ལྷེབས་སེ་ལྷེབ། །

			དུས་ད་ལོ་མ་རེད་སང་ཕོད་རེད། །

			སང་ཡང་ཡང་མཇལ་བའི་སྨོན་ལམ་ཚིག་གསུམ་བཏབ། །

			དགའ་བ་ཡར་འགྲོ་སྐྱིད་པ་ཡར་འགྲོ། །

			འདི་འདྲ་དགའ་སྐྱིད་འཛོམ་པ། །

			རྩ་བའི་བླ་མའི་དྲུང་ནས་བྱུང་། །

			ཕུ་ཡ་གིའི་ཕུ་ལ། །སྔོན་མོ་གཡུ་ལ་བྱས། །

			གཡུ་ལ་འཁན་པའི་དར་ལྕོག །སྔོན་མོ་ལྷེབས་སེ་ལྷེབ། །

			དུས་ད་ལོ་མ་རེད་སང་ཕོད་རེད། 

			སང་ཡང་ཡང་མཇལ་བའི་སྨོན་ལམ་ཚིག་གསུམ་བཏབ། །

			སང་ཡང་ཡང་མཇལ་བའི་བཀྲ་ཤིས་སྨོན་ལམ་ཡོད། །

			དགའ་བ་ཡར་འགྲོ་སྐྱིད་པ་ཡར་འགྲོ། །

			འདི་འདྲའི་དགའ་སྐྱིད་འཛོམ་པོ། །

			འགོ་འདྲེན་དཔོན་པོའི་དྲུང་ནས་བྱུང་། །

			ཕུ་ཡ་གིའི་ཕུ་ལ། །དཀར་པོའི་དུང་ལ་བྱས། །

			དུང་དཀར་པོའི་དར་ལྕོག །དཀར་པོ་ལྷེབས་སེ་ལྷེབ། །

			དུས་ད་ལོ་མ་རེད་སང་ཕོད་རེད། །

			སང་ཡང་ཡང་མཇལ་བའི་སྨོན་ལམ་ཚིག་གསུམ་བཏབ། །

			སང་ཡང་ཡང་མཇལ་བའི་བཀྲ་ཤིས་སྨོན་ལམ་ཡོད། །

			དགའ་བ་ཡར་འགྲོ་སྐྱིད་པ་ཡར་འགྲོ། །

			འདི་འདྲ་དགའ་སྐྱིད་འཛོམ་པ། །

			ཡབ་ཆེན་ཨ་ཕའི་དྲུང་ནས་བྱུང། །

			ཕུ་ཡ་གིའི་ཕུ་ལ། །དམར་པོ་བྱུ་རུ་ལ་བྱས། །

			བྱུར་དམར་པོའི་དར་ལྕོག །དམར་པོ་ལྷེབས་སེ་ལྷེབ། །

			དུས་ད་ལོ་མ་རེད་སང་ལོ་རེད། །

			སང་ཡང་ཡང་མཇལ་བའི་སྨོན་ལམ་ཚིག་གསུམ་བཏབ། །

			སང་ཡང་ཡང་མཇལ་བའི་བཀྲ་ཤིས་སྨོན་ལམ་ཡོད། །

			དགའ་བ་ཡར་འགྲོ་སྐྱིད་པ་ཡར་འགྲོ ། 

			འདི་འདྲའི་དགའ་སྐྱིད་འཛོམ་པ་ཡུམ་ཆེན་ཨ་མའི་དྲུང་ནས་བྱུང་། །

			༡༨༽ བླ་མའི་དབུ་འཕངས་མཐོན་པོ། 

			བླ་མའི་དབུ་འཕངས་མཐོ་འོ། །གྲྭ་བཙུན་ལ་ཡི་མེ་ཏོག། །

			བླ་མས་བཀའ་ཆོས་གནང་དུས། གྲྭ་བཙུན་རུག་ཚོད་གནང་དང་། །

			དཔོན་པོ་དབུ་འཕངས་མཐོ་འོ། །མི་སེར་ལ་ཡི་མེ་ཏོག །

			དཔོན་པོའི་ཁྲིམས་ར་གནང་དུས། །མི་ཟེར་རུག་ཚོད་གནང་དང་། །

			ཡབ་ཆེན་དབུ་འཕངས་མཐོ་འོ། །བུ་ཆུང་ལ་ཡི་མེ་ཏོག །

			ཡབ་ཆེན་ཕ་གཞིས་གནང་དུས། །བུ་ཆུང་ནང་ལ་ལོག་འགྲོ། །

			ཡུམ་ཆེན་དབུ་འཕངས་མཐོ་འོ། །བོམ་16ཆུང་ལ་ཡི་མེ་ཏོག །

			ཨ་མས་ནོར་གཞོང་གནང་དུས། །བོམ་ཆུང་ནང་ལ་ལོག་འགྲོ། །

			༡༩༽ སྐྱིད་པའི་ཕ་ཡུལ་ཕྱོགས་ལ་ལོག་འགྲོ །

			རས་ཆུང་གངས་སྟོད་ཡར་ལ་ལྟ་རུ་འགྲོ། །

			དར་སེང་དཀར་མོའི་སྐྱིད་སྡུག་ལྟ་རུ་འགྲོ། །

			སྐྱིད་པོ་འདྲ་ཞིག་འབྱུང་ན་ལོ་གསུམ་བསྡོད། །

			སྡུག་པོ་འདྲ་ཞིག་འབྱུང་ན་ལོག་ནས་འགྲོ། །

			སྐྱེས་སའི་ཕ་ཡུལ་ཕྱོགས་ལ་ལོག་ནས་འགྲོ། །

			ཕ་ཡུལ་ཆོས་མཛད་གླིང་ལ་ལོག་ནས་འགྲོ། །

			རས་ཆུང་བྲག་སྟོད་ཡར་ལ་ལྟ་རུ་འགྲོ། །

			བྱ་རྒྱལ་རྒོད་པོའི་སྐྱིད་སྡུག་ལྟ་རུ་འགྲོ། །

			སྐྱིད་པོ་འདྲ་ཞིག་འབྱུང་ན་ལོ་གསུམ་བསྡོད། །

			སྡུག་པོ་འདྲ་ཞིག་འབྱུང་ན་ལོག་ནས་འགྲོ། །

			སྐྱེས་སའི་ཕ་ཡུལ་ཕྱོགས་ལ་ལོག་ནས་འགྲོ། །

			ཕ་ཡུལ་ཆོས་མཛད་གླིང་ལ་ལོག་ནས་འགྲོ། །

			རས་ཆུང་སྤང་སྟོད་ཡར་ལ་ལྟ་རུ་འགྲོ། །

			ཤྭ་བ་རོག་ཆུང་སྐྱིད་སྡུག་ལྟ་རུ་འགྲོ། །

			སྐྱིད་པོ་འདྲ་ཞིག་འབྱུང་ན་ལོ་གསུམ་བསྡོད། །

			སྡུག་པོ་འདྲ་ཞིག་འབྱུང་ན་ལོག་ནས་འགྲོ། །

			སྐྱིད་པའི་ཕ་ཡུལ་ཕྱོགས་ལ་ལོག་ནས་འགྲོ། །

			ཕ་ཡུལ་ཆོས་མཛད་གླིང་ལ་ལོག་ནས་འགྲོ། །

			རས་ཆུང་ནགས་སྟོད་ཡར་ལ་ལྟ་རུ་འགྲོ། །

			གླ་བ་སྨུག་ཆུང་སྐྱིད་སྡུག་ལྟ་རུ་འགྲོ། །

			སྐྱིད་པོ་འདྲ་ཞིག་འབྱུང་ན་ལོ་གསུམ་བསྡོད། །

			སྡུག་པོ་འདྲ་ཞིག་འབྱུང་ན་ལོག་ནས་འགྲོ། །

			སྐྱིད་པའི་ཕ་ཡུལ་ཕྱོགས་ལ་ལོག་ནས་འགྲོ། །

			ཕ་ཡུལ་ཆོས་མཛད་གླིང་ལ་ལོག་ནས་འགྲོ། །

			རས་ཆུང་ཡུལ་སྟོད་ཡར་ལ་ལྟ་རུ་འགྲོ། །

			ཕ་མ་ཡབ་ཡུམ་སྐྱིད་སྡུག་ལྟ་རུ་འགྲོ། །

			སྐྱིད་པོ་འདྲ་ཞིག་འབྱུང་ན་ལོ་གསུམ་བསྡོད། །

			སྡུག་པོ་འདྲ་གཅིག་འབྱུང་ན་ལོག་ནས་འགྲོ། །

			སྐྱིད་པའི་ཕ་ཡུལ་ཕྱོགས་ལ་ལོག་ནས་འགྲོ། །

			ཕ་ཡུལ་ཆོས་མཛད་གླིང་ལ་ལོགས་ནས་འགྲོ། །

			༢༠༽ མཚན་གསུམ་ཉལ་བའི་རྨི་ལམ། 

			སེར་པོ་གསེར་གྱི་རི་ལ། །

			ཨོ་ལོ་འགྲོ་ནི་མི་མྱོང་། །མཚན་གསུམ་ཉལ་བའི་རྨི་ལམ་ནང་། །

			རྩ་བའི་བླ་མ་མཇལ་བྱུང་། །

			སྔོན་མོ་གཡུ་ཡི་རི་ལ། །

			ཨོ་ལོ་འགྲོ་ནི་མི་མྱོང་། །མཚན་གསུམ་ཉལ་བའི་རྨི་ལམ་ནང་། །

			འགོ་འདྲེན་དཔོན་པོ་མཇལ་བྱུང་། །

			དཀར་པོ་དུང་གི་རི་ལ། །

			ཨོ་ལོ་འགྲོ་ནི་མི་མྱོང་། །མཚན་གསུམ་ཉལ་བའི་རྨི་ལམ་ནང་། །

			ཡབ་ཆེན་ཨ་ཕ་མཇལ་བྱུང་། །

			དམར་པོ་བྱུ་རུའི་རི་ལ། །

			ཨོ་ལོ་འགྲོ་ནི་མི་མྱོང། །མཚན་གསུམ་ཉལ་བའི་རྨི་ལམ་ནང་། །

			ཡུམ་ཆེན་ཨ་མ་མཇལ་བྱུང་། ། 

			༢༡༽ ཕ་མའི་དྲིན་ལན། 

			དཔྱིད་གསུམ་དཔྱིད་ཀྱི་རི་ལ་ཕྱིན་ནསཡོད། །

			དཔྱིད་ལ་འབྲུ་སྣ་སྣ་དགུ་བཏབ་ཡོད། །

			བུ་ཆུང་ཨ་མའི་མངལ་དུ་ཆགས་ནས་ཡོད། །

			ཕ་མའི་དྲིན་ལན་ལུས་ལ་བསགས་ནས་ཡོད། །

			དབྱར་གསུམ་དབྱར་གྱི་རི་ལ་ཕྱིན་ནས་ཡོད། །

			དབྱར་དུས་ཤིང་སྣ་སྣ་དགུ་སྐྱེས་ལ་ཡོད། །

			བུ་ཆུང་མ་ཡིས་མངལ་ནས་སྐྱེས་ལ་ཡོད། །

			ཕ་མའི་དྲིན་ལན་རྒྱབ་ལ་ཁྱེར་ནས་ཡོད། །

			སྟོན་གསུམ་སྟོན་ཀའི་རི་ལ་ཕྱིན་ནས་ཡོད། །

			སྟོན་དུས་འབྲུ་སྣ་སྣ་དགུ་ཚོས་ལ་ཡོད། །

			བུ་ཆུང་ཕ་མའི་སྤང་ནས་ཚར་ལ་ཡོད། །

			ཕ་མའི་དྲིན་ལན་སེམས་ལ་བསམ་ནས་ཡོད། །

			དགུན་གསུམ་དགུན་གྱི་རི་ལ་ཕྱིན་ནས་ཡོད། །

			དགུན་དུས་ཤིང་ཏོག་མེ་ཏོག་བསྐམ་ནས་འགྲོ། །

			བུ་ཆུང་སྐྱིད་པའི་མི་ཚེ་ཟད་ནས་འགྲོ། །

			ཕ་མའི་དྲིན་ལན་རྒྱབ་ལ་ཁྱེར་ནས་འགྲོ། །

			ཤི་དུས་སྡུག་བསྔལ་མེད་པ་ཐུགས་རྗེས་གཟིགས། །

			དྲིན་ཆེན་ཕ་མ་མ་དྲན་སུ་ཡང་མེད། །

			དྲིན་ཆེན་ཕ་མའི་དྲིན་ལན་འཇལ་བར་ཤོག །

			ཕྱི་མ་དག་པའི་ཞིང་དུ་སྐྱེས་པར་ཤོག །

			༢༢༽ རྩ་བའི་བླ་མ་ཕྱི་མའི་ཡར་འདྲེན། 

			གངས་སྟོད་མཐོན་པོ་རྒྱས་ཤོག་མཁས་ཤོག །

			མཁས་ལ་ཤིས་པ་ཤོག །

			དར་སེང་དཀར་མོ་དྲུང་ཡིག་མཁས་ལ་དགོས། །

			ཚེ་རིང་སྙུག་གྲོགས་གཞོན་པའི་སྐད་ལ་དགོས། །

			རྒྱ་སྙུག་ཚིགས་གསུམ་དམ་ཆོས་བཞེངས་ལ་དགོས། །

			རྡོ་རྗེ་གཅོད་པ་བར་དོའི་ལམ་གཤེགས་དགོས། །

			རྩ་བའི་བླ་མ་ཕྱི་མའི་ཡར་འདྲེན་དགོས། །

			(བྲག་སྟོད་ལ་བྱ་རྒྱལ་རྒོད་པོ། སྤང་སྟོད་ལ་ཤྭ་བ་རོག་ཆུང་། ནགས་སྟོད་ལ་གླ་བ་སྨུག་ཆུང་། ཡུལ་སྟོད་ལ་ཕ་མ་ཡབ་ཡུམ་རྣམས་གོང་ལྟར་རིགས་འགྲེ་དགོས།)

			༢༣༽ མཐོ་ནི་ནམ་མཁའ་མཐོ་བས། 

			མཐོ་ནི་ནམ་མཁའ་མཐོ་བ། །བཞུགས་ནི་ཉི་ཟླ་བཞུགས་ཡོད། །

			ཉི་ཟླ་བཞུགས་པའི་འོག་ནས། །རྒྱུ་སྐར་གནས་བཟོད་བདེ་བྱུང་། །

			མཐོ་ནི་གསེར་ཁྲི་མཐོ་བ། །བཞུགས་ནི་བླ་མ་བཞུགས་ཡོད། །

			བླ་མ་བཞུགས་པའི་འོག་ནས། །གྲྭ་བཙུན་གནས་བཟོད་བདེ་བྱུང་། །

			མཐོ་ནི་གཡུ་ཁྲི་མཐོ་བ། །བཞུགས་ནི་དཔོན་པོ་བཞུགས་ཡོད། །

			དཔོན་པོ་བཞུགས་པའི་འོག་ནས། །མི་སེར་གནས་བཟོད་བདེ་བྱུང་། །

			མཐོ་ནི་དུང་ཁྲི་མཐོ་བ། །བཞུགས་ནི་ཡབ་ཆེན་བཞུགས་ཡོད། །

			ཡབ་ཆེན་བཞུགས་པའི་འོག་ནས། །ཕ་གཞིས་གནས་བཟོད་བདེ་བྱུང་། །

			མཐོ་ནི་བྱུར་ཁྲི་མཐོ་བ། །བཞུགས་ནི་ཡུམ་ཆེན་བཞུགས་ཡོད། །

			ཡུམ་ཆེན་བཞུགས་པའི་འོག་ནས། །བུ་ཕྲུག་གནས་བཟོད་བདེ་བྱུང་། །

			འདི་ནས་ཕར་ཚད་ཕྱིན་པས། །དགོན་ཆེན་གཅིག་དང་འཕྲད་བྱུང་། །

			དགོན་ཆེན་གཅིག་གི་ནང་ལ། །གསེར་གྱི་རྒྱ་གླིང་བཏང་སོང་། །

			གསེར་གྱི་རྒྱ་གླིང་མ་རེད། །འོ་རང་བླ་མའི་གསུང་སྐད། །

			འདི་ནས་ཕར་ཚད་ཕྱིན་པས། །གཟིམ་ཆུང་གཅིག་དང་འཕྲད་བྱུང་། །

			གཟིམ་ཆུང་གཅིག་གི་ནང་ལ། །གཡུ་ཡི་རྒྱ་གླིང་བཏང་སོང་། །

			གཡུ་ཡི་རྒྱ་གླིང་མ་རེད་། །འོ་རང་དཔོན་པོའི་གསུང་སྐད། །

			འདི་ནས་ཕར་ཚད་ཕྱིན་པས། །ཡུལ་ཆུང་གཅིག་དང་འཕྲད་འབྱུང་། །

			ཡུལ་ཆུང་གཅིག་གི་ནང་ལ། །དུང་གི་རྒྱ་གླིང་བཏང་སོང་། །

			དུང་གི་རྒྱ་གླིང་མ་རེད། །འོ་རང་ཡབ་ཆེན་གསུང་སྐད། །

			འདི་ནས་ཕར་ཚད་ཕྱིན་པས། །ཆུ་མིག་གཅིག་དང་འཕྲད་འབྱུང་། །

			ཆུ་མིག་གཅིག་གི་ནང་ལ། །ཉ་མོའི་གསུང་སྐད་བཏང་སོང་། །

			ཉ་མོའི་གསུང་སྐད་མ་རེད། །འོ་རང་ཡུམ་ཆེན་གསུང་སྐད། །

			འདི་ནས་ཕར་ཚད་ཕྱིན་པས། །སྤང་གཤོང་གཅིག་དང་འཕྲད་འབྱུང་། །

			སྤང་གཤོང་གཅིག་གི་ནང་ལ། །ཤྭ་བ་སྐྱིད་ཉལ་རྒྱབ་ཡོད། །

			ཤྭ་བ་སྐྱིད་པོ་མ་རེད། །འོ་རང་གཉེན་ཚན་སྐྱིད། །

			༢༤༽ རུག་རུག །

			བླ་མ་དུས་གསུམ་སངས་རྒྱས། །ཆོས་ཀྱི་འཁོར་ལོ་བསྐོར་རོ། །

			ཆོས་ཀྱི་འཁོར་ལོ་བསྐོར་སོང་། །དྲིན་ཆེན་མ་དང་མཉམ་པ། །

			བྱ་མོ་གཅིག་གི་སྒོ་ང་། །སྒོ་ང་གས་ཆག་མེད་པ། །

			སྐྱིད་པའི་ཚང་ལ་རུག་རུག །གཤོག་པའི་འོག་ལ་རུག་རུག །

			ཤར་ནས་སྐར་མ་ཤར་བྱུང་། །སྐར་མ་སྨིན་དྲུག་ཤར་བྱུང་། །

			སྨིན་དྲུག་གས་ཆག་མེད་པ། །ནུབ་ཀྱི་ཕྱོགས་ལ་རུག་རུག །

			ཤར་སྟོད་སྐར་ཆེན་ཤར་བྱུང་། །(ནམ་ཚོད་རྗེས་ནི་ཤར་བྱུང་།) །

			རྒྱུ་སྐར་གས་ཆག་མེད་པ། །ནུབ་ཀྱི་ཕྱོགས་ལ་རུག་རུག །

			ཕ་ཡུལ་ཕྱོགས་ནས་ཡོང་སྟེ། །གནས་ཆེན་གཅིག་དང་མཇལ་བྱུང་། །

			འོ་རང་གཉེན་ཚན་འཛོམ་པོ། །ཕ་ཡུལ་ཕྱོགས་ལ་རུག་རུག

			༢༥༽ རྒྱན་ཆ་བཟང་པོ། 

			དབྱར་གྱི་སྤང་གི་རྒྱན་ཆ། །སྤང་རྒྱན་མེ་ཏོག་བྱས་ཡོད། །

			སྤང་རྒྱན་མེ་ཏོག་སྐྱེས་ས། །བྲག་གི་སྐེད་ལ་སྐྱེས་ཡོད། །

			ལྷ་ལ་འབུལ་དགོས་བསམ་ཏེ། །མེ་ཏོག་སེར་བས་བཅོམ་སོང་། །

			འཛམ་གླིང་མི་ཡི་རྒྱན་ཆ། །དམ་པའི་ལྷ་ཆོས་བྱས་ཡོད། །

			དམ་པའི་ལྷ་ཆོས་ཞུ་ས། །བླ་མའི་དྲུང་ནས་ཞུས་ཡོད། །

			ཞུ་དགོས་སེམས་ལ་བསམ་ཏེ། །མི་ཚེ་མཐའ་ནས་རྒས་སོང་། །

			སྟག་ཤར་གཞོན་པའི་རྒྱན་ཆ། །སྨན་ཆུང་བུ་མོར་བྱས་ཡོད། །

			སྨན་ཆུང་བུ་མོའི་བསམ་པ། །ལྷག་བསམ་དུང་ལས་དཀར་བ། །

			མཉམ་དུ་འཛོམ་དགོས་བསམ་བྱུང་། །ལ་ལུང་རྒྱབ་ནས་འགྲོ་སོང་། །

			༢༦༽ གསུངས་དང་བསྐལ་བ་བཟང་སོང་།

			གསུངས་དང་བསྐལ་བ་བཟང་སོང་། །བསྟན་པ་དར་སོང་། 

			ནམ་མཁའ་ཡར་ལ་གཟིགས་དང་། །ནོར་བུ་མི་འདུག་མ་གསུངས། །

			ནམ་མཁའི་ཉི་ཟླ་སྐར་གསུམ་དེ། །ནོར་བུ་མིན་ན་གང་རེད། །

			བཞེས་ལ་སྤོས་བསང་ལ་བཞེས། །

			གསུངས་དང་བསྐལ་བ་བཟང་སོང་། 

			བསྟན་པ་དར་སོང་། ས་གཞི་མར་ལ་གཟིགས་དང་། །

			ནོར་བུ་མི་འདུག་མ་ཟེར། །ས་ཡི་ལོ་ཡག་འཛོམ་པོ་དེ། །

			ནོར་བུ་མིན་ན་གང་རེད། །བཞེས་ལ་སྤོས་བསང་ལ་བཞེས། །

			གསུངས་དང་བསྐལ་བ་བཟང་སོང་། །

			བསྟན་པ་དར་སོང་། རྩ་བའི་བླ་མའི་དྲུང་ལ། །

			ནོར་བུ་མི་འདུག་མ་ཟེར། །བླ་མའི་ཆོས་རྭ་གྲུ་བཞི་དེ། །

			ནོར་བུ་མིན་ན་གང་རེད། །བཞེས་ལ་སྤོས་བསང་ལ་བཞེས། །

			༢༧༽ ཁྲ་མོ་ལ་ཤིག་ཤིག

			གསུངས་དང་ཨ་མ་ལེའོ། །གསེར་པོ་གསེར་གྱི་རི་ལ་འདུག །

			ཁྲ་མོ་ལ་ཤིག་ཤིག །གསེར་གྱི་བསྟན་པ་བཙུགས་ཡོད། །

			གསུངས་དང་ཨ་མ་ལེའོ། །སྔོན་མོ་གཡུ་ཡི་རི་ལ་འདུག། །

			ཁྲ་མོ་ལ་ཤིག་ཤིག །གཡུ་ཡི་བསྟན་པ་བཙུགས་ཡོད། །

			གསུངས་དང་ཨ་མ་ལེའོ། །དཀར་པོ་དུང་གི་རི་ལ་འདུག །

			ཁྲ་མོ་ལ་ཤིག་ཤིག །དུང་གི་བསྟན་པ་བཙུགས་ཡོད། །

			གསུངས་དང་ཨ་མ་ལེའོ། །དམར་པོ་བྱུ་རུའི་རི་ལ་དུག །

			ཁྲ་མོ་ལས་ཤིག་ཤིག །བྱུ་རུའི་བསྟན་པ་བཙུགས་ཡོད། །

			གསུངས་དང་ཨ་མ་ལེའོ། །བསྐལ་པ་བཟང་དུ་བཟང་དུ་ཡོད། །

			ཁྲ་མོ་ལ་ཤིག་ཤིག །བསྟན་པ་དར་དུ་དར་དུ་ཡོད། །

			༢༨༽ གཡུ་ཆུང་བསྟན་པ། 

			གཡུ་ཆུང་བསྟན་པ་མ་བཙུགས། །གཡུ་ཆུང་བསྟན་པ་བཙུགས་ཡོད། །

			གཡུ་ཆུང་བསྟན་པ་བཙུགས་ས། །སྟེང་ཕྱོགས་ལྷ་ལ་བཙུགས་ཡོད། །

			ལྷ་ཡི་དབང་པོ་བརྒྱ་བྱིན། །ཐུགས་སེམས་མཉེས་པ་མཛོད་དང་། །

			གཡུ་ཆུང་བསྟན་པ་མ་བཙུགས། །གཡུ་ཆུང་བསྟན་པ་བཙུགས་ཡོད། །

			གཡུ་ཆུང་བསྟན་པ་བཙུགས་ས། །བར་ཕྱོགས་བཙན་ལ་བཙུགས་ཡོད། །

			བཙན་ལ་ཡ་མ་གཡུ་མཚོ། །ཐུགས་སེམས་མཉེས་པ་མཛོད་དང་། །

			གཡུ་ཆུང་བསྟན་པ་མ་བཙུགས། །གཡུ་ཆུང་བསྟན་པ་བཙུགས་ཡོད། །

			གཡུ་ཆུང་བསྟན་པ་བཙུགས་ས། །འོག་ཕྱོགས་ཀླུ་ལ་བཙུགས་ཡོད། །

			ཀླུ་ལ་གཙུག་ན་རིན་ཆེན། །ཐུགས་སེམས་མཉེས་པ་མཛོད་དང། །

			༢༩༽ རི་རྒྱལ་ལྷུན་པོ།

			རི་རྒྱལ་ལྷུན་པོའི་ཞབས་ནས་བལྟས། །ཆུ་སྣ་བརྒྱ་དང་བརྒྱ་རྩ་། །

			འདི་འདྲ་ཆུ་སྣ་སུ་ཡིས་བཞེས། །ཀླུ་མོ་དུང་སྐྱོང་དཀར་པོས་བཞེས། །

			རི་རྒྱལ་ལྷུན་པོའི་སྐེད་ནས་བལྟས། །ཤིང་སྣ་བརྒྱ་དང་བརྒྱ་རྩ། །

			འདི་འདྲ་ཤིང་སྣ་སུ་ཡིས་གསོལ། །རྗེ་བཙུན་མི་ལ་རས་པས་གསོལ། །

			རི་རྒྱལ་ལྷུན་པོའི་རྩེ་ནས་བལྟས། །ལ་རྩེ་བརྒྱ་དང་བརྒྱ་རྩ། །

			འདི་འདྲ་ལ་རྩེ་སུ་ཡིས་གསོལ། །ཚོང་དཔོན་ནོར་བུ་བཟང་པོས་གསོལ། །

			དགུང་ལོ་ཉི་ཤུ་རྩ་ལྔ། །རྒྱ་ཇ་བོད་ལ་བཏང་ཡོད། །

			༣༠༽ སྤང་རྒྱན་མེ་ཏོག །

			སྐྱིད་པའི་བསོད་ནམས་སྤང་རྒྱན་མེ་ཏོག །

			ཆང་གཅིག་ཆང་ཁ་ཞིམ་བྱུང་། །

			འབྲས་ཆང་སིལ་མ་ཞིམ་བྱུང་། །

			ཡབ་ཆེན་ཨ་ཕའི་བློ་གཏད། །

			འབྲས་ཆང་སིལ་མར་བྱས་ཡོད། །

			སྐྱིད་པའི་བསོད་ནམས་སྤང་རྒྱན་མེ་ཏོོག །

			ཇ་ཞིག་ཇ་ཁ་ཞིམ་བྱུང་། །

			རྒྱ་ཇ་ཁམས་བག་ཞིམ་བྱུང་། །

			ཡུམ་ཆེན་ཨ་མས་བློ་གཏད། །

			རྒྱ་ཇ་ཁམས་བག་བྱས་ཡོད། །

			སྐྱིད་པའི་བསོད་ནམས་སྤང་རྒྱན་མེ་ཏོོག །

			རྩྭ་ཞིག་རྩྭ་ཁ་ཞིམ་བྱུང་། །

			སྤང་རྩྭ་རམ་བུ་ཞིམ་བྱུང་། །

			ཁྱུང་དཀར་མཛོ་མོའི་བློ་གཏད། །

			སྤང་རྩྭ་རམ་བུར་བྱས་ཡོད། །

			༣༡༽ གསུངས་དང་གར་གྱི་ཕྲ་མོ། 

			གསུངས་དང་གར་གྱི་བུ་མོ་ཤིས་པ་ཤོག །

			ཡ་གི་གངས་སྟོད་མཐོན་པོ་ཤིས་པ་ཤོག །

			གངས་སྟོད་དར་སེང་གིས་གཡས་བཞག་གཡོན་བཞག །

			རྒྱན་ཆ་མར་ལ་རུགས་སེ་རུག །

			གསུངས་ཟེར་ན་གཡས་པ། །

			གསུངས་ཟེར་ན་གཡོན་པ། །

			གཡས་པ་གཡོན་པ་རྒྱན་ཆ་མར་ལ་རུགས་སེ་རུག །

			(དེ་ནས་བྲག་སྟོད་བྱ་རྒྱལ་རྒོད་པོ། 

			སྤང་སྟོད་ལ་ཤྭ་བ་རོག་ཆུང་། 

			ནགས་སྟོད་ལ་སྟག་མོ་ཁྲ་འཛོམ། 

			ཡུལ་སྟོད་ལ་ཕ་མ་ཡབ་ཡུམ་རྣམས་གོང་ལྟར་རིགས་འགྲེ་བཏང་བར་བྱའོ། །)

			༣༢༽ དཔྱིད་གཅིག་ཤིང་རྩེའི་ཁ་ལ། 

			དཔྱིད་གཅིག་ཤིང་རྩེའི་ཁ་ལ། །ཡལ་ག་སྐྱེས་པ་ཡོད་དོ། །

			ས་ནས་འདབ་མ་སྐྱེས་ནས། །སྐྱེས་པ་རང་དང་དགའ་ཤོག །

			ཞིང་ཆུང་གྲུ་ཞིའི་ནང་ལ། །འབྲུ་སྣ་སྣ་དགུ་བཏབ་ཡོད། །

			འབྲུ་སྣ་གཅིག་སྐྱེས་གཉིས་སྐྱེས། །སྐྱེས་པ་རང་དང་དགའ་ཤོག །

			གླང་ལ་གཉའ་ཤིང་བཀལ་ནས། །ལས་ངན་བདག་ལ་གཟིགས་དང་། །

			སྤང་ལ་ཟོར་བ་རྒྱབ་ནས། །མི་རྟག་འཆི་ལ་གཟིགས་དང་། །

			དབྱར་གྱི་སྤང་གཤོང་དཀྱིལ་ལ། །མེ་ཏོག་སྣ་དགུ་སྐྱེས་ཡོད། །

			མེ་ཏོག་གཅིག་སྐྱེས་གཉིས་སྐྱེས། །སྐྱེས་པ་རང་དང་དགའ་ཤོག། །

			སྟོན་ཁའི་ཞིང་ཆུང་ཚིགས་ལ། །མེ་ཏོག་སྣ་ཚོགས་ཤར་ཡོད། །

			གུན་ཁའི་ཁ་བ་འབབས་ནས། །མེ་ཏོག་ས་ལ་ལྷུང་སོང་། །

			རྔ་ཡབ་པདྨ་གླིང་ལ། །གུ་རུ་པདྨ་བཞུགས་ཡོད། །

			གསོལ་བ་རྒྱང་ནས་བཏབ་དུས། །ཐུགས་རྗེ་བདག་ལ་གཟིགས་སོང་། །

			༣༣༽ ཤར་གྱི་དྲོད་ཆེན་ཉི་མ།

			ཤར་གྱི་དྲོད་ཆེན་ཉི་མ་མ་ཤར་སོང་ཟེར་ན། །

			ནུབ་ཀྱི་གངས་རི་དཀར་པོ་ག་ལ་ཞུ་བ་ཡོད། །

			ནུབ་ཀྱི་གངས་རི་དཀར་པོ་མ་ཞུ་སོང་ཟེར་ན། །

			མཚོ་གཅིག་མ་ཕམ་གཡུ་མཚོ་ག་ལ་འཁྱིལ་བ་ཡོད། །

			མཚོ་གཅིག་མ་ཕམ་གཡུ་མཚོ་མ་འཁྱིལ་སོང་ཟེར་ན། །

			ཤིང་ཞིག་ཙན་དན་སྡོང་པོ་ག་ལ་འཁྲུངས་པ་ཡོད། །

			ཤིང་ཞིག་ཙན་དན་སྡོང་པོ་མ་འཁྲུངས་སོང་ཟེར་ན། ། 

			བྱ་གཅིག་ཁུ་བྱུག་སྔོན་མོ་ག་ལ་ཆགས་པ་ཡོད། །

			བྱ་གཅིག་ཁུ་བྱུག་སྔོན་མོ་མ་ཆགས་སོང་སེར་ན། །

			དབྱར་གསུམ་དབྱར་གྱི་ཆར་པ་ག་ལ་བབ་པ་ཡོད། །

			དབྱར་གསུམ་དབྱར་གསུམ་གྱི་ཆར་པ་མ་བབ་ན། །

			སྔོན་མོ་ནས་ཀྱི་རྩ་བ་ག་ལ་ཚུགས་པ་ཡོད། །

			༣༤༽ ན་ལ་ཆུང་སེ་ཡོའོ། 

			སྐྱ་རེངས་ནམ་མཁའ་ལང་ནས་འགྲོ། །

			གསེར་གྱི་ཉི་མ་ཤར་ནས་ཡོད། །

			ན་ལ་ཆུང་སེ་ཡོའོ། །ཚེ་ལ་རིང་བ་ཤོག །

			ལུས་འཁྱག་པའི་སྡུག་བསྔལ་ང་ལ་མེད། །

			ཕྱུ་པ་དབུས་སྣམ་སྤུ་རུག་གོན་རྒྱུ་ཡོད། །

			ན་ལ་ཆུང་སེ་ཡོའོ། །ཚེ་ལ་རིང་བ་ཤོག །

			གྲོད་ལྟོགས་པའི་སྡུག་བསྔལ་ང་ལ་མེད། །

			ཨམ་ཕྲག་ནང་གི་ཕྱེ་མ་འགམ་རྒྱུ་ཡོད། །

			ན་ལ་ཆུང་སེ་ཡོའོ། ཚེ་ལ་རིང་བ་ཤོག །

			ཁ་སྐོམ་པའི་སྡུག་བསྔལ་ང་ལ་མེད། །

			ཤེལ་བུམ་ནང་གི་བདུད་རྩི་འཐུང་རྒྱུ་ཡོད། །

			ན་ལ་ཆུང་སེ་ཡོའོ། །ཚེ་ལ་རིང་བ་ཤོག །

			དབུ་འཁྱག་པའི་སྡུག་བསྔལ་ང་ལ་མེད། །

			ཞྭ་མོ་སེར་ཆེན་འབོག་ཏོ་གྱོན་རྒྱུ་ཡོད། །

			ན་ལ་ཆུང་སེ་ཡོའོ། །ཚེ་ལ་རིང་བ་ཤོག །

			དགྲ་ཡོང་བའི་སྡུག་བསྔལ་ང་ལ་མེད། །

			མེ་མདའ་ཨུར་ཤང་ཟུར་དྲུག་བརྒྱབ་རྒྱུ་ཡོད། །

			ན་ལ་ཆུང་སེ་ཡོའོ། །ཚེ་ལ་རིང་བ་ཤོག །

			རྐང་ན་བའི་སྡུག་བསྔལ་ང་ལ་མེད། །

			རྟ་ཕོ་རྟིང་དཀར་བཞོན་རྒྱུ་ང་ལ་ཡོད། ། 

			ན་ལ་ཆུང་སེ་ཡོའོ། །ཚེ་ལ་རིང་བ་ཤོག །

			༣༥༽ དེ་རིང་ལྟས་པའི་ཉིན་མོ། །

			དེ་རིང་ལྟས་པའི་ཉི་མ་ཤར་ཕྱོགས་ན། །

			ཤར་རྡོ་རྗེ་སེམས་དཔའ་ཡེ་ཤེས་ཁང་། །

			གནམ་སྔོན་མོའི་ས་ལ་འབབ་པ་མེད། །

			སྤྲིན་དཀར་པོའི་ས་ལ་འབབ་པ་ཡོད། །

			མེ་ཏོག་སེར་བས་མི་ཁྱེར་ཨ་རོང་(ཏོག་ཙམ)འབྱུང་། །

			འབྲས་བུ་རླུང་གིས་མི་ཁྱེར་སྐྱིད་པོ་འབྱུང་། །

			དེ་རིང་ལྟས་པའི་ཉི་མ་ལྷོ་ཕྱོགས་ན། །

			ལྷོ་རིན་ཆེན་འབྱུང་གནས་ཡེ་ཤེས་ཁང་། །

			གནམ་སྔོན་མོའི་ས་ལ་འབབ་པ་མེད། །

			སྤྲིན་དཀར་པོའི་ས་ལ་འབབ་པ་ཡོད། །

			མེ་ཏོག་སེར་བས་མི་ཁྱེར་ཨ་རོང་འབྱུང་། །

			འབྲས་བུ་རླུང་གིས་མི་ཁྱེར་སྐྱིད་པོ་འབྱུང་། །

			དེ་རིང་ལྟས་པའི་ཉི་མ་ནུབ་ཕྱོགས་ན། །

			ནུབ་སྣང་བ་མཐའ་ཡས་ཡེ་ཤེས་ཁང་། །

			གནམ་སྔོན་མོའི་ས་ལ་འབབ་པ་མེད། །

			སྤྲིན་དཀར་པོའི་ས་ལ་འབབ་པ་ཡོད། །

			མེ་ཏོག་སེར་བས་མི་ཁྱེར་ཨ་རོང་འབྱུང་། །

			འབྲས་བུ་རླུང་གིས་མི་ཁྱེར་སྐྱིད་པོ་འབྱུང་། །

			དེ་རིང་ལྟས་པའི་ཉི་མ་བྱང་ཕྱོགས་ན། །

			བྱང་དོན་ཡོད་གྲུབ་པ་ཡེ་ཤེས་ཁང་། །

			གནམ་སྔོན་མོའི་ས་ལ་འབབ་པ་མེད། །

			སྤྲིན་དཀར་པོའི་ས་ལ་འབབ་པ་ཡོད། །

			མེ་ཏོག་སེར་བས་མི་ཁྱེར་ཨ་རོང་འབྱུང་། །

			འབྲས་བུ་རླུང་གིས་མི་ཁྱེར་སྐྱིད་པོ་འབྱུང་། །

			དེ་རིང་ལྟས་པའི་ཉི་མ་དབུས་ཕྱོགས་ན། །

			དབུས་ལ་རྣམ་པར་སྣང་མཛད་ཡེ་ཤེས་ཁང་། །

			གནམ་སྔོན་མོའི་ས་ལ་འབབ་པ་མེད། །

			སྤྲིན་དཀར་པོའི་ས་ལ་འབབ་པ་ཡོད། །

			མེ་ཏོག་སེར་བས་མི་ཁྱེར་ཨ་རོང་འབྱུང་། ། 

			འབྲས་བུ་རླུང་གིས་མི་ཁྱེར་སྐྱིད་པོ་འབྱུང་། །

			༣༦༽ ཨ་རེ་ཚོ། 

			ཨ་རེ་ཚོ། གནམ་དགུང་ཐང་སྔོན་མོ་མཐོ་བའི་འོག །

			སྤྲིན་དཀར་པོའི་དར་ཐག་གཡབས་སེ་གཡབ། །

			སྤྲིན་དཀར་པོའི་དར་ཐག་མི་གཡབ་ན། །

			གུང་སྔོན་མོའི་ཆར་པ་ག་ལ་འབབ། །

			ཨ་རེ་ཚོ། དགུང་སྔོན་མོའི་ཆར་པ་མི་འབབ་ན། །

			གངས་ལ་ཁ་བ་དཀར་པོ་ག་ལ་ཆགས། །

			ཨ་རེ་ཚོ། གངས་ལ་ཁ་བ་དཀར་པོ་མ་ཆགས་ན། །

			ཆུ་མོ་ཡུར་བའི་ནང་ལ་ག་ལ་རྒྱུ། །

			ཨ་རེ་ཚོ། ཆུ་མོ་ཡུར་བའི་ནང་ལ་མ་རྒྱུ་ན། །

			མཚོ་ཞིག་མ་ཕམ་གཡུ་མཚོ་ག་ལ་འཁྱིལ། །

			མཚོ་ཞིག་མ་ཕམ་གཡུ་མཚོ་མ་འཁྱིལ་ན། །

			ཤིང་ཞིག་ཙན་དན་སྡོང་པོ་ག་ལ་འཁྲུངས། །

			ཤིང་ཞིག་ཙན་དན་སྡོང་པོ་མ་འཁྲུངས་ན། །

			བྱ་གཅིག་ཁུ་དབྱུག་སྔོན་མོ་ག་ལ་ཆགས། །

			བྱ་གཅིག་ཁུ་དབྱུག་སྔོན་མོ་མ་ཆགས་ན། །

			ཁུ་དབྱུག་སྔོན་མོའི་གསུང་སྐད་ག་ལ་འགྱུར། །

			ཁུ་དབྱུག་སྔོན་མོའི་གསུང་སྐད་མ་འགྱུར་ན། །

			སྔོན་མོ་ནས་ཀྱི་རྩ་བ་ག་ལ་ཚུགས། །

			སྔོན་མོ་ནས་ཀྱི་རྩ་བ་མ་ཚུགས་ན། །

			ཨ་མ་ཆང་མའི་ཆང་བཙོང་ག་ལ་བཏང་། །

			ཨ་མ་ཆང་མའི་ཆང་བཙོང་མ་བཏང་ན། །

			སྟག་ཤར་གཞོན་པའི་ཉམས་ཁ་ག་ལ་སྐྱོང་། །

			སྟག་ཤར་གཞོན་པའི་ཉམས་ཁ་མ་སྐྱོང་ན། །

			སྨན་ཆུང་བུ་མོའི་དོ་ར་ག་ལ་འགྲིག །

			༣༧༽ རྒྱ་ཡི་གཏིང་ནས་ཐོན་པའི།

			རྒྱ་ཡི་གཏིང་ནས་ཐོན་པའི། །ནོར་བུ་ཆོས་དུང་དཀར་པོ། །

			ཆོས་དུང་མ་མཉེས་ཟེར་ན། ནོར་བུ་ཡར་ལ་ཕེབས་དང་། 

			མ་ཎིའི་གཟུངས་ལ་པདྨེ་ཧུྃ། །ཨ་མ་ལོ་ཆེན་གཅིག་ལ། །

			མན་དུང་མཉེས་པར་མཛོད། །མན་དུང་མ་མཉེས་ཟེར་ན། །

			ནོར་བུ་རྒྱ་ལ་ལོག་པར། །དཀའ་ལས་ཚ་རྒྱུ་མི་འདུག །

			སྟག་ཤར་གཞོན་པ་གཅིག་ལ། །ཞབས་བྲོ་མཉེས་པར་མཛོད། །

			ཞབས་བྲོ་མ་མཉེས་ཟེར་ན། །ནོར་བུ་ཡར་ལ་ཕེབས་དང་། །

			སྨན་ཆུང་བུ་མོ་གཅིག་ལ། །ལུང་བསྟན་མཉེས་པར་མཛོད། ། 

			ནོར་བུ་རྒྱ་ལ་ལོག་པར། །དཀའ་ལས་ཚ་རྒྱུ་མི་འདུག ། 

			༣༨༽ སེལ་ཆང་དགུ་འཛོམ། 

			ཆང་གངས་སྟོད་ཡར་ལ་བཙོས་པ་ཡོད། །

			ཆང་དར་སེང་མར་ལ་བསྙལ་པ་ཡོད། །

			འབྲས་འབྲུ་སྣ་དགུ་ཡིས་ཐག་པ་ཡོད། །

			ཆུ་ཆུ་སྣ་དགུ་ཡིས་བཙོས་པ་ཡོད། །

			མེ་ཤིང་སྣ་དགུ་ཡིས་བཏང་བ་ཡོད། །

			ཕབ་མ་ཕབ་གསུམ་གྱིས་རྒྱབ་ནས་ཡོད། །

			ཆང་མངར་ཁ་ཞིམ་པོ་འཛོམ་ནས་ཡོད། །

			ཡར་དཀོན་མཆོག་གསུམ་ལ་མཆོད་ནས་ཡོད། །

			མར་ངན་སོང་སྦྱིན་པ་བཏང་ནས་ཡོད། །

			བར་གཉེན་ཚན་འཛོམ་པ་སྐྱོང་ནས་ཡོད། །

			(བྲག་སྟོད་ལ་བྱ་རྒྱལ། སྤང་སྟོད་ལ་ཤྭ་བ་རོག་ཆུང་། ནགས་སྟོད་ལ་གླ་བ་སྨུག་ཆུང་། ཡུལ་སྟོད་ལ་ཕ་མ་ཡབ་ཡུམ་རྣམས་གོང་དང་འདྲ་བར་རིགས་འགྲེ་བཏང་དགོས།)

			༣༩༽ ཕུད་གཅིག་མཆོད་དང་།

			ཕུད་གཅིག་མཆོད་དང་མཆོད་དང། །རྒྱ་མཚོའི་ཁ་ནས་མཆོད་དང་། །

			རྒྱ་མཚོ་མཐོ་རུ་མིན་པ། །དམའ་རུ་འགྲོ་ས་མེད་དོ། །

			ཅོག་ཙེ་དངུལ་གྱི་ཅོག་རྩེ། །ཞལ་ལུ་གསེར་གྱི་ཞལ་ལུ། །

			ཞལ་ལུ་གསེར་གྱི་ནང་ལ། །འབྲས་ཆང་བསིལ་མ་བཅུག་ཡོད། །

			མཆོད་མཁན་རྩ་བའི་བླ་མ། །ཞུ་མཁན་གྲྭ་བཙུན་འཛོམ་པོ། །

			ཕུད་ལ་མཉེས་པ་ཡོད་ན། ནེམས་ཚད་ནེམས་ཚད་བཞེས་དང་། །

			ཕུད་གཅིག་མཆོད་དང་མཆོད་དང། །རྒྱ་མཚོའི་ཁ་ནས་མཆོད་དང་། །

			རྒྱ་མཚོ་མཐོ་རུ་མིན་པ། །དམའ་རུ་འགྲོ་ས་མེད་དོ། །

			ཅོག་ཙེ་དངུལ་གྱི་ཅོག་ཙེ། །ཞལ་ལུ་དངུལ་གྱི་ཞལ་ལུ། །

			ཞལ་ལུ་དངུལ་གྱི་ནང་ལ། །འབྲས་ཆང་བསིལ་མ་བཅུག་ཡོད། །

			མཆོད་མཁན་འགོ་འདྲེན་དཔོན་པོ། །ཞུ་མཁན་མི་སེར་འཛོམ་པོ། །

			ཕུད་ལ་མཉེས་པ་ཡོད་ན། །ནེམས་ཚད་ནེམས་ཚད་བཞེས་དང་། །

			ཕུད་གཅིག་མཆོད་དང་མཆོད་དང། །རྒྱ་མཚོའི་ཁ་ནས་མཆོད་དང་། །

			རྒྱ་མཚོ་མཐོ་རུ་མིན་པ། །དམའ་རུ་འགྲོ་ས་མེད་དོ། །

			ཅོག་ཙེ་དུང་གི་ཅོག་ཙེ། །ཞལ་ལུ་དངུལ་གྱི་ཞལ་ལུ། །

			ཞལ་ལུ་དངུལ་གྱི་ནང་ལ། །འབྲས་ཆང་བསིལ་མ་བཅུག་ཡོད། 

			མཆོད་མཁན་ཡབ་ཆེན་ཨ་ཕ། །ཞུ་མཁན་སྟག་ཤར་གཞོན་པོ། །

			ཕུད་ལ་མཉེས་པ་ཡོད་ན། །ནེམས་ཚད་ནེམས་ཚད་བཞེས་དང་། །

			ཕུད་གཅིག་མཆོད་དང་མཆོད་དང། །རྒྱ་མཚོའི་ཁ་ནས་མཆོད་དང་། །

			རྒྱ་མཚོ་མཐོ་རུ་མིན་པ། །དམའ་རུ་འགྲོ་ས་མེད་དོ། །

			ཅོག་ཙེ་བྱུ་རུའི་ཅོག་ཙེ། །ཞལ་ལུ་དངུལ་གྱི་ཞལ་ལུ། །

			ཞལ་ལུ་དངུལ་གྱི་ནང་ལ། །འབྲས་ཆང་བསིལ་མ་བཅུག་ཡོད། །

			མཆོད་མཁན་ཡུམ་ཆེན་ཨ་མ། །ཞུ་མཁན་སྨན་ཆུང་བུ་མོ། །

			ཕུད་ལ་མཉེས་པ་ཡོད་ན། །ནེམས་ཚད་ནེམས་ཚད་བཞེས་དང་། །

			༤༠༽ མཆོད་པ་ཡར་མཆོད། 

			མཆོད་པ་ཡར་མཆོད་ཡར་ལ་མཆོད། །

			ཡར་མཆོད་རྩ་བའི་བླ་མས་མཆོད། །

			དགའ་བ་ཡར་འགྲོ་སྐྱིད་པ་ཡར་འགྲོ། །

			འདི་འདྲའི་དགའ་སྐྱིད་འཛོམ་པོ་ནི། །

			རྩ་བའི་བླ་མའི་དྲུང་ནས་བྱུང་། །

			མཆོད་པ་ཡར་མཆོད་ཡར་ལ་མཆོད། །

			ཡར་མཆོད་འགོ་འདྲེན་དཔོན་པོས་མཆོད། །

			དགའ་བ་ཡར་འགྲོ་སྐྱིད་པ་ཡར་འགྲོ། །

			འདི་འདྲའི་དགའ་སྐྱིད་འཛོམ་པོ་ནི། །

			འགོ་འདྲེན་དཔོན་པོའི་དྲུང་ནས་བྱུང་། །

			མཆོད་པ་ཡར་མཆོད་ཡར་ལ་མཆོད། །

			ཡར་མཆོད་ཡབ་ཆེན་ཨ་ཕས་མཆོད། །

			དགའ་བ་ཡར་འགྲོ་སྐྱིད་པ་ཡར་འགྲོ། །

			འདི་འདྲའི་དགའ་སྐྱིད་འཛོམ་པོ་ནི། །

			ཡབ་ཆེན་ཨ་ཕའི་དྲུང་ནས་བྱུང་། །

			མཆོད་པ་ཡར་མཆོད་ཡར་ལ་མཆོད། །

			ཡར་མཆོད་པ་ཡུམ་ཆེན་ཨ་མས་མཆོད། །

			དགའ་བ་ཡར་འགྲོ་སྐྱིད་པ་ཡར་འགྲོ། །

			འདི་འདྲའི་དགའ་སྐྱིད་འཛོམ་པོ་ནི། 

			ཡུམ་ཆེན་ཨ་མའི་དྲུང་ནས་བྱུང་།

			༤༡༽ གནས་བཟོད་བདེ། 

			ཕུ་གཅིག་ལས་མོ་སོ་ཡ་ལ། །

			གཡས་ཕྱོགས་ཟླ་བ་ཤར་ཡོད། །

			གཡོན་ཕྱོགས་ཉི་མ་ཤར་ཡོད། །

			ཟླ་བ་ཉི་མའི་འོག་ནས། །

			རྒྱུ་སྐར་གནས་བཟོད་བདེ་བྱུང་། །

			ཕུད་གཅིག་ལས་མོ་སོ་ཡ་ལ། 

			གཡས་ཕྱོགས་བླ་མ་བཞུགས་ཡོད། །

			གཡོན་ཕྱོགས་གྲྭ་བཙུན་བཞུགས་ཡོད། །

			བླ་མ་གྲྭ་བཙུན་འོག་ནས། །

			སྦྱིན་བདག་གནས་བཟོད་བདེ་བྱུང་། །

			ཕུད་གཅིག་ལས་མོ་སོ་ཡ་ལ། །

			གཡས་ཕྱོགས་དཔོན་པོ་བཞུགས་ཡོད། །

			གཡོན་ཕྱོགས་དྲུང་པ་བཞུགས་ཡོད། །

			དཔོན་པོ་དྲུང་པའི་འོག་ནས། །

			མི་ཟེར་གནས་བཟོད་བདེ་བྱུང་། །

			ཕུད་ཅིག་ལས་མོ་སོ་ཡ་ལ། །

			གཡས་ཕྱོགས་ཡབ་ཆེན་བཞུགས་ཡོད། །

			གཡོན་ཕྱོགས་ཡུམ་ཆེན་བཞུགས་ཡོད། །

			ཡབ་ཆེན་ཡུམ་ཆེན་འོག་ནས། །

			བྱི་ཕྲུག་གནས་བཟོད་བདེ་བྱུང་། །

			༤༢༽ གཉེན་སྟོན་གྱི་སྒོ་གླུ།

			ས་གཞི་པདྨའི་ཐང་ལ། །ཁང་པ་ཟུར་བཞི་བཞེངས་ཡོད། །

			ཁང་པ་ཟུར་བཞིའི་རྒྱས་སྒོ། །རྒྱས་སྒོ་ཤར་ལ་བསྟན་ཡོད། །

			རྒྱས་སྒོ་ཤར་གྱི་ནང་ནས། །

			གཉེན་ཚན་འཛོམ་པོ་ཕེབས་བསུ་ཞུས་པ་ཡོད། །

			སྒོ་མ་སྟོད་དེ་ནི། །སྔོན་མོའི་གཡུ་ལ་བྱས་ཡོད། །

			སྒོ་ཡ་སྟོད་དེ་ནི། །སེར་པོའི་གསེར་ལ་བྱས་ཡོད། །

			སྒོ་དཔུང་ཤོག་གཡས་གཡོན་གཉིས་པོ། །

			མདའ་དར་སྣ་ལྔས་བྱས་ཡོད། །སྒོ་འགྲམ་ཤོག་གཡོན་པ་དེ་ནི། །

			དཀར་པོའི་དུང་ལ་བྱས་ཡོད། །དཀར་པོ་དུང་གི་བར་ནས། །

			ངེད་གཉེན་ཚན་འཛོམ་པོ་ཕེབས་ཡིན། །

			སྒོ་ཕྱེ་མཁན་དེ་ནི། །མ་དང་མཁའ་འགྲོས་ཕྱེས་ཡིན། །

			ངེད་བཞུགས་མཁན་དེ་ནི། །རྒྱལ་བ་རིགས་ལྔ་ཡིན། ། 

			༤༣༽ གཉེན་སྟོན་གྱི་སྐྲས་གླུ།

			སྐྲས་17སྐྲས་ཤོག་གཅིག་པ་དེ་ནི། །དཀར་པོའི་དུང་ལ་བྱས་ཡིན། །

			སྐྲས་སྐྲས་ཤོག་གཡས་པ་དེ་ནི། །སྔོན་མོའི་གཡུ་ལ་བྱས་ཡིན། །

			སྔོན་མོའི་གཡུ་ཡི་བར་ནས། །

			ངེད་གཉེན་ཚན་འཛོམ་པོ་ཕེབས་པ་ཡིན། །

			སྐྲས་སྐྲས་ཐེམ་དང་པོ་དེ་ནི། །དཀར་པོའི་དུང་ལ་བྱས་ཡིན། །

			དཀར་པོའི་དུང་གི་ཁ་18ནས། །

			ངེད་གཉེན་ཚན་འཛོམས་པོ་ཕེབས་པ་ཡིན། །

			སྐྲས་སྐྲས་ཐེམ་གཉིས་པ། །སྔོན་མོའི་གཡུ་ལ་བྱས་ཡིན། །

			སྔོན་མོའི་གཡུ་ཡི་ཁ་ནས། །

			ངེད་གཉེན་ཚན་འཛོམ་པོ་ཕེབས་ཡིན། །

			སྐྲས་སྐྲས་ཐེམ་གསུམ་པ། །སེར་པོ་གསེར་གྱིས་བྱས་ཡིན། །

			སེར་པོ་གསེར་གྱི་ཁ་ནས། །

			ངེད་གཉེན་ཚན་འཛོམས་པོ་ཕེབས་པ་ཡིན།

			༤༤༽ བཀྲ་ཤིས། 

			དུས་ད་ལོ་མ་རེད་སང་ཕོད་རེད། །

			སང་ལ་ཡང་ཡང་མཇལ་བའི། །

			བཀྲ་ཤིས་སྨོན་ལམ་ཚིག་གསུམ་ཞུ། །

			༤༥༽ གཉེན་སྟོན་གྱི་ལམ་གླུ། 

			࿄19 ཨ་བེ། དེ་འདྲའི་ལ་ཆེན་གཅིག་ལ་ཚེར་བ་ལ། །

			࿈20 ཨ་བེ། འདི་འདྲའི་ལ་ཆེན་གཅིག་ལ་འཚེར་མདོག་མེད། །

			རྟ་བོ་བརྒྱ་དང་བརྒྱ་ཡིས་བསུ་མ་ཡོད། །

			࿄ འདི་འདྲའི་ལུང་ཆུང་གཅིག་ལ་འཚེར་བ་ལ། །

			࿈ འདི་འདྲའི་ལུང་ཆུང་གཅིག་ལ་འཚེར་མདོག་མེད། །

			མེ་ཏོག་བརྒྱ་དང་བརྒྱ་ཡིས་བསུ་མ་ཡོད། །

			࿄ འདི་འདྲའི་ཟམ་ཆུང་གཅིག་ལ་འཚེར་བ་ལ། །

			࿈ འདི་འདྲ་ཟམ་ཆུང་གཅིག་ལ་འཚེར་མདོག་མེད། །

			ཆང་ཕུད་བརྒྱ་དང་བརྒྱ་ཡིས་བསུ་མ་ཡོད། །

			࿄ འདི་འདྲའི་འབུམ་ཆུང་གཅིག་ལ་འཚེར་བ་ལ། །

			࿈ འདི་འདྲའི་འབུམ་ཆུང་གཅིག་ལ་འཚེར་མདོག་མེད། །

			ཁ་བཏགས་བརྒྱ་དང་བརྒྱ་ཡིས་བསུ་མ་ཡོད། །

			༤༦༽ གངས་ལ་སྟོད་པ་གངས་ལ་སྟོད་པ། 

			ཡར་ལ་འགྱུར་མར་ལ་འགྱུར། །

			དེ་ལ་དར་སེང་ལས་ཀྱང་གྲུབ། །

			རྐང་པའི་ཞབས་བྲོ་ལག་པའི་པད་ཀོར། །

			ས་གཞི་མར་ལ་རུགས་སེ་རུག །

			རྨ་བྱའི་གཡས་སྐོར་འཇོལ་མོའི་གསུང་སྐད། །

			ས་གཞི་མར་ལ་རུགས་སེ་རུག །

			བྲག་ལ་སྟོད་པ་བྲག་ལ་སྟོད་པ། 

			ཡར་ལ་འགྱུར་མར་ལ་འགྱུར། །

			དེ་ལ་བྱ་རྒྱལ་རྒོད་པོ་ལས་ཀྱང་ཡོང་། །

			རྐང་པའི་ཞབས་བྲོ་ལག་པའི་པད་ཀོར། །

			ས་གཞི་མར་ལ་རུགས་སེ་རུག །

			རྨ་བྱའི་གཡས་སྐོར་འཇོལ་མོའི་གསུང་སྐད། །

			ས་གཞི་མར་ལ་རུགས་སེ་རུག །

			ནགས་ལ་སྟོད་པ་ནགས་ལ་སྟོད་པ། 

			ཡར་ལ་འགྱུར་མར་ལ་འགྱུར། །

			དེ་ལ་སྟག་མོ་ཁྲ་འཛོམ་ལས་ཀྱང་གྲུབ། །

			རྐང་པའི་ཞབས་བྲོ་ལག་པའི་པད་ཀོར། །

			ས་གཞི་མར་ལ་རུགས་སེ་རུག །

			རྨ་བྱའི་གཡས་སྐོར་འཇོལ་མོའི་གསུང་སྐད། །

			ས་གཞི་མར་ལ་རུགས་སེ་རུག །

			སྤང་ལ་སྟོད་སྤང་ལ་སྟོད་པ། །

			ཡར་ལ་འགྱུར་མར་ལ་འགྱུར། །

			དེ་ལ་ཤྭ་བ་རོག་ཆུང་ལས་ཀྱང་གྲུབ། །

			རྐང་པའི་ཞབས་བྲོ་ལག་པའི་པད་ཀོར། །

			ས་གཞི་མར་ལ་རུགས་སེ་རུག །

			རྨ་བྱའི་གཡས་སྐོར་འཇོལ་མོའི་གསུང་སྐད། །

			ས་གཞི་མར་ལ་རུགས་སེ་རུག །

			ཡུལ་ལ་སྟོད་པ་ཡུལ་ལ་སྟོད་པ། །

			ཡར་ལ་འགྱུར་མར་ལ་འགྱུར། །

			དེ་ལ་ཕ་མ་ལས་ཀྱང་གྲུབ། །

			རྐང་པའི་ཞབས་བྲོ་ལག་པའི་པད་ཀོར། །

			ས་གཞི་མར་ལ་རུགས་སེ་རུག །

			རྨ་བྱའི་གཡས་སྐོར་འཇོལ་མོའི་གསུང་སྐད། །

			ས་གཞི་མར་ལ་རུགས་སེ་རུག །

			༤༧༽ རང་གི་ཡུལ་ལ་བཞུགས་ཡོད། 

			བླ་མ་བཟང་པོ་གཅིག་ནི། །

			མི་ཡི་ཡུལ་ལ་བཞུགས་འདུག །

			ཆོས་འབྲེལ་གནང་མཁན་བླ་མ། །

			རང་གི་ཡུལ་ལ་བཞུགས་ཡོད། །

			དཔོན་པོ་བཟང་པོ་གཅིག་ནི། །

			མི་ཡི་ཡུལ་ལ་བཞུགས་ཡོད། །

			ཁྲིམས་གྲལ་གནང་མཁན་དཔོན་པོ། །

			རང་གི་ཡུལ་ལ་བཞུགས་ཡོད། །

			ཕ་མ་བཟང་པོ་གཅིག་ནི། །

			མི་ཡི་ཡུལ་ལ་བཞུགས་ཡོད། །

			ཕ་གཞིས་གནང་མཁན་ཕ་མ། །

			རང་གི་ཡུལ་ལ་བཞུགས་ཡོད། །

			ས་གཞི་འདི་རུ་ཆགས་པའི་ཆུ་གསུམ་ཡོད། །

			ཆུ་གསུམ་གྱི་བཤད་པ་བཤད་ལ་ཤོག །

			ཆུ་གསུམ་གྱི་བཤད་པ་ང་ཡིས་བཤད། །

			ཆུ་གཅིག་ནི་གངས་ཆུ་དཀར་པོ་ཡིན། །

			ཆུ་གཅིག་ནི་རྫ་ཆུ་ནག་པོ་ཡིན། །

			ཆུ་གཅིག་ནི་གཡའ་ཆུ་སྔོན་པོ་ཡིན། །

			ཆུ་དེ་ལ་བརྟེན་པའི་རི་གསུམ་ཡོད། །

			རི་གསུམ་གྱི་བཤད་པ་བཤད་ལ་ཤོག །

			རི་གསུམ་གྱི་བཤད་པ་ང་ཡིས་བཤད། །

			རི་གཅིག་ནི་སེར་པོ་གསེར་གྱི་རི། །

			རི་གཅིག་ནི་སྔོན་པོ་གཡུ་ཡི་རི། །

			རི་གཅིག་ནི་དཀར་པོ་དུང་གི་རི། །

			རི་དེ་ལ་བརྟེན་པའི་རྡོ་གསུམ་ཡོད། །

			རྡོ་གསུམ་གྱི་བཤད་པ་བཤད་ལ་ཤོག །

			རྡོ་གསུམ་གྱི་བཤད་པ་ང་ཡིས་བཤད། །

			རྡོ་གཅིག་ནི་ཁར་གོང་དཀར་པོ་རེད། །

			རྡོ་གཅིག་ནི་བཙག་རྡོ་དམར་པོ་རེད། །

			རྡོ་གཅིག་ནི་ལུང་རྡོ་སྔོན་པོ་རེད། །

			ས་དེ་ལ་བརྟེན་པའི་ཤིང་གསུམ་ཡོད། །

			ཤིང་འདི་གསུམ་གྱི་བཤད་པ་བཤད་ལ་ཤོག །

			ཤིང་དེ་གསུམ་གྱི་བཤད་པ་ང་ཡིས་བཤད། །

			ཤིང་གཅིག་ནི་ལྷ་ཤིང་ཤུག་པ་རེད། །

			ཤིང་གཅིག་ནི་ཙན་དན་སྨུག་པོ་རེད། །

			ཤིང་གཅིག་ནི་ཨ་མ་འུམ་བུའི་ཤིང་། །

			ནམ་མཁའ་དེ་ལ་བརྟེན་པའི་བྱ་གསུམ་ཡོད། །

			བྱ་གསུམ་གྱི་བཤད་པ་བཤད་ལ་ཤོག །

			བྱ་གསུམ་གྱི་བཤད་པ་ང་ཡིས་བཤད། །

			བྱ་གཅིག་ནི་ལྷ་བྱ་དཀར་པོ་རེད། །

			བྱ་གཅིག་ནི་ཁུ་དབྱུག་སྔོན་པོ་རེད། །

			བྱ་གཅིག་ནི་ཨ་ཁུ་ནེ་ཙོ་རེད། །

			ས་གཞི་འདི་ལ་བརྟེན་པའི་སྐྱིད་གླུ་ཞིག་ལེན། །

			བསམ་དོན་ཆོས་བཞིན་འགྲུབ་པའི་ཞབས་བྲོ་ཞིག་རྒྱབ། །

			བདེ་སྐྱིད་སྨོན་ལམ་ཡོང་བའི་སྐྱིད་དབྱངས་ཤིག་ལེན། །

			༤༨༽ སྨྱུག་བཤད།

			སྨྱུག་མ་སྐྱེས་པའི་སྐྱེས་ལུགས། 

			སྨྱུག་མ་སྐྱེས་པའི་སྐྱེས་ལུགས་མ་ཤེས་ན། །

			སྐྱེས་པ་གཅིག་ནི་གངས་ཀྱི་སྐེད་ལ་སྐྱེས། །

			སྨྱུག་མ་དེ་ཡི་མིང་ལ་ཅི་ཞིག་སྨྲ། །

			སྨྱུག་མ་དེ་ཡི་མིང་ལ་སྨ་དབང་སྨྲ། །

			སྨྱུག་མ་སྒྲུག་པའི་སྒྲུག་སྟངས་མ་ཤེས་ན། །

			སྒྲུག་པ་རང་དང་ཕྱག་གྲི་སྣོན་པོས་སྒྲུག །

			སྨྱུག་མ་རྣལ་བའི་རྣལ་ལུགས་མ་ཤེས་ན། །

			རྣལ་བ་རང་དང་སྨྱུག་བཟོ་མཁས་པས་རྣལ། །

			སྨྱུག་མ་དེ་ཡི་ལས་ནི་ཅི་ལ་དགོས། །

			སྨྱུག་མ་དེའི་ལས་ནི་དྲུང་ཡིག་མཁས་ལ་དགོས། །

			སྨྱུག་མ་སྐྱེས་པའི་སྐྱེས་ལུགས་མ་ཤེས་ན། །

			སྐྱེས་པ་གཅིག་ནི་བྲག་གི་སྐེད་ལ་སྐྱེས། །

			སྨྱུག་མ་དེའི་མིང་ལ་ཅི་ཞིག་སྨྲ། །

			སྨྱུག་མ་དེའི་མིང་ལ་དཔལ་མེག་སྨྲ། །

			སྨྱུག་མ་སྒྲུག་པའི་སྒྲུག་སྟངས་མ་ཤེས་ན། །

			སྒྲུག་པ་རང་དང་ཕྱག་གྲི་སྣོན་པོས་སྒྲུག །

			སྨྱུག་མ་རྣལ་བའི་རྣལ་ལུགས་མ་ཤེས་ན། །

			རྣལ་བ་རང་དང་སྨྱུག་བཟོ་མཁས་པས་རྣལ། །

			སྨྱུག་མ་དེ་ཡི་ལས་ནི་ཅི་ལ་དགོས། །

			སྨྱུག་མ་དེ་ནི་ཁ་ཐོག་བཀབ་ལ་དགོས། །

			སྨྱུག་མ་སྐྱེས་པའི་སྐྱེས་ལུགས་མ་ཤེས་ན། །

			སྐྱེས་པ་གཅིག་ནི་ཆུ་མོའི་གཞུང་ལ་སྐྱེས། །

			སྨྱུག་མ་དེ་ཡི་མིང་ལ་ཅི་ཞིག་སྨྲ། །

			སྨྱུག་མ་དེ་ཡི་མིང་ལ་ཞུས་མེག་སྨྲས། །

			སྨྱུག་མ་སྒྲུག་པའི་སྒྲུག་སྟངས་མ་ཤེས་ན། །

			སྒྲུག་པ་རང་དང་ཕྱག་གྲི་སྣོན་པོས་སྒྲུག །

			སྨྱུག་མ་རྣལ་བའི་རྣལ་ལུགས་མ་ཤེས་ན། །

			རྣལ་བ་རང་དང་སྨྱུག་བཟོ་མཁས་པས་རྣལ། །

			སྨྱུག་མ་དེ་ཡི་ལས་ནི་ཅི་ལ་དགོས། །

			སྨྱུག་མ་དེ་ནི་ཀོན་21ཙེལ་22འཐག་ལ་དགོས། །

			༤༩༽ གུར་བཤད། 

			ལ་མཐོན་པོའི་མཐོ་ལ་སྡོད། །མཐོན་པོར་ཁ་བས་གཡོག་ཉེན་ཡོད། །

			ལུང་དམའ་བོའི་དམའ་ལ་སྡོད། །དམའ་ལ་ཚ་བས་གདུངས་ཉེན་ཡོད། །

			ལ་གངས་སྟོད་སྒང་ལ་སྡོད། །སྒང་ལ་རླུང་པོས་ཁྱེར་ཉེན་ཡོད། །

			ལ་གཤོང་གཤོང་གཤོང་ལ་སྡོད། །གཤོང་ལ་(ཤོལ་པོས་)ཁྱེར་ཉེན་ཡོད། །

			ཡ་གི་བོད་ཀྱི་ཐང་ལ། །གུར་ཆེན་སུམ་བརྒྱ་དྲུག་ཅུ། །

			དེ་འདྲའི་གུར་གྱི་གུར་སྒོ། །གུར་སྒོ་ཤར་ལ་བསྟན་ཡོད། །

			དེ་འདྲའི་གུར་གྱི་གུར་ཤིང་། །གུར་ཤིང་ལྷ་ཤིང་ཤུག་པ། །

			དེ་འདྲའི་གུར་གྱི་ཀ་བ། །ཀ་བ་ཙན་དན་སྨུག་ཆུང་། །

			དེ་འདྲའི་གུར་གྱི་གུར་རས། །གུར་རས་རྒྱ་རས་དཀར་ཆུང་། །

			དེ་འདྲའི་གུར་གྱི་གུར་ཐག །གུར་ཐག་སྟོང་སྐུད་གསུམ་སྒྲིམ། །

			དེ་འདྲ་གུར་གྱི་གུར་ཕུར། །གུར་ཕུར་ལྕགས་ཀྱི་ཕུར་པ། །

			དེ་འདྲའི་གུར་གྱི་ནང་ལ། །སྟག་གདན་གཟིག་གདན་བཏིང་ཡོད། །

			སྟག་གདན་གཟིག་གདན་ཁ་ལ། །ཚོང་དཔོན་ནོར་བུ་བཟང་པོ། །

			ཚོང་དཔོན་ནོར་བུ་བཟང་པོ། །དགུང་ལོ་ཉི་ཤུ་རྩ་ལྔ། །

			དགུང་ལོ་ཉི་ཤུ་རྩ་ལྔར། །རྒྱ་ཇ་བོད་ལ་བཏང་ཡོད། །

			༥༠༽ རྟ་བོའི་བཤད་པ། 

			གསུང་ལ་ཟེར་ཨོྃ་ཧྲི་ལ། །

			ཡང་དག་པའི་ཆོས་ལ་སྐྱབས་སུ་མཆི། །ཨོྃ་མ་ཎི་པདྨེ་ཧུྃ། 

			རྟ་བོའི་མགོ་བོ་འདི་ལ་བཤད་པ་ཡོད། 

			རྟ་བོའི་མགོ་བོ་འདི་ནི་ཚེ་དབང་བུམ་པ་འདྲ། །

			ཚེ་དབང་བུམ་པའི་བསྟན་པ་གང་ནས་བྱུང་། 

			བོད་ནས་བྱུང་། བོད་ཚྭ་ག་འཛོམས་པ་དེ་ནས་བྱུང་། 

			གསུང་ལ་ཟེར་ཨོྃ་ཧྲི་ལ། །

			ཡང་དག་པའི་ཆོས་ལ་སྐྱབས་སུ་མཆི། །ཨོྃ་མ་ཎི་པདྨེ་ཧུྃ། 

			རྟ་བོའི་རྣ་མཆོག་འདི་ལ་བཤད་པ་ཡོད། 

			རྟ་བོའི་རྣ་མཆོག་འདི་ནི་རྒྱལ་བ་རིགས་ལྔ་འདྲ། །

			(ཙུམ་པ་ཁ་མདོག་ལེགས་པོ་དེ་ནས་བྱུང་།) །

			རྟ་བོའི་ཟེ་ང་(ཟེ་བ་)འདི་ལ་བཤད་པ་ཡོད། །

			རྟ་བོའི་ཟེ་བ་འདི་ནི་ས་ལུའི་ལྗང་པ་འདྲ། །

			རྟ་བོའི་མིག་འདི་ལ་བཤད་པ་ཡོད། །

			རྟ་བོའི་མིག་འདི་ནི་ནམ་མཁའ་པ་ནི་འདྲ། །

			རྟ་བོའི་སོ་འདི་ལ་བཤད་པ་ཡོད། །

			རྟ་བོ་སོ་འདི་ནི་འགྲོན་བུ་ཞ་བོ་འདྲ། །

			རྟ་བོའི་རྩིབ་མ་འདི་ལ་བཤད་པ་ཡོད། །

			རྟ་བོའི་རྩིབ་མ་འདི་ནི་དམ་ཆོས་པོ་ཏི་འདྲ། །

			རྟ་བོའི་སྙིང་འདི་ལ་བཤད་པ་ཡོད། །

			རྟ་བོའི་སྙིང་འདི་ནི་བྲའུ་ཟུར་གསུམ་འདྲ། །

			རྟ་བོའི་མཆིན་པ་འདི་ལ་བཤད་པ་ཡོད། །

			རྟ་བོའི་མཆིན་པ་འདི་ནི་རྫ་རི་ནག་པོ་འདྲ། །

			རྟ་བོའི་གློ་བ་འདི་ལ་བཤད་པ་ཡོད། །

			རྟ་བོའི་གློ་བ་འདི་ནི་གངས་རི་དཀར་པོ་འདྲ། །

			རྟ་བོའི་རྔ་མ་འདི་ལ་བཤད་པ་ཡོད། །

			རྟ་བོའི་རྔ་མ་འདི་ནི་སྟོང་སྐུད་སུམ་སྒྲིམ་འདྲ། །

			རྟ་བོའི་མཁལ་མ་འདི་ལ་བཤད་པ་ཡོད། །

			རྟ་བོའི་མཁལ་མ་འདི་ནི་ཞོ་ཤ་འདྲ། །

			༥༡༽ གསུངས་དང་ཨ་མ་ལེའོ།།

			གསུངས་དང་ཨ་མ་ལེའོ། །བྱ་ཞིག་མགོ་བོ་ཡག་བས། །

			ཁྲ་མོ་ལ་ཤིག་ཤིག །མགོ་བོ་གཡུ་ལ་བྱས་ཡོད། །

			གཡུ་ཡི་མེ་ཏོག་མཆོད་པ་རེ་རེ་འབུལ་ཡོད། །

			གསུངས་དང་ཨ་མ་ལེའོ། །བྱ་ཞིག་མཆུ་ཏོ་ཡག་བས། །

			ཁྲ་མོ་ལ་ཤིག་ཤིག །མཆུ་ཏོ་སྤང་ལ་བྱས་ཡོད། །

			སྤང་གི་མེ་ཏོག་མཆོད་པ་རེ་རེ་འབུལ་ཡོད། །

			གསུངས་དང་ཨ་མ་ལེའོ། །བྱ་གཅིག་མཇིང་པ་ཡག་བས། །

			ཁྲ་མོ་ལ་ཤིག་ཤིག །མཇིང་པ་གསེར་ལ་བྱས་ཡོད། །

			གསེར་གྱི་མེ་ཏོག་མཆོད་པ་རེ་རེ་འབུལ་ཡོད། །

			གསུངས་དང་ཨ་མ་ལེའོ། །བྱ་གཅིག་སྐེད་པ་ཡག་བས། །

			ཁྲ་མོ་ལ་ཤིག་ཤིག །སྐེད་པ་དུང་ལ་བྱས་ཡོད། །

			དུང་གི་མེ་ཏོག་མཆོད་པ་རེ་རེ་འབུལ་ཡོད། ། 

			གསུངས་དང་ཨ་མ་ལེའོ། །བྱ་གཅིག་གཤོག་པ་ཡག་བས། །

			ཁྲ་མོ་ལ་ཤིག་ཤིག །གཤོག་པ་གནམ་ལ་བྱས་ཡོད། །

			གནམ་གྱི་མེ་ཏོག་མཆོད་པ་རེ་རེ་འབུལ་ཡོད། །

			གསུངས་དང་ཨ་མ་ལེའོ། །བྱ་ཅིག་མཇུག་སྒྲོ་ཡག་བས། །

			ཁྲ་མོ་ལ་ཤིག་ཤིག །མཇུག་སྒྲོ་ཟངས་ལ་བྱས་ཡོད། །

			ཟངས་ཀྱི་མེ་ཏོག་མཆོད་པ་རེ་རེ་འབུལ་ཡོད། །

			གསུངས་དང་ཨ་མ་ལེའོ། །བྱ་གཅིག་རྐང་པ་ཡག་བས། །

			ཁྲ་མོ་ལ་ཤིག་ཤིག །རྐང་པ་ལྕགས་ལ་བྱས་ཡོད། །

			ལྕགས་ཀྱི་མེ་ཏོག་མཆོད་པ་རེ་རེ་འབུལ་ཡོད། །

			༥༢༽ འགྲོ་གླུ།

			ས་འོག་རོང་གི་གཏིང་ལ། །གངས་ཆུ་དཀར་པོ་མི་འབྱོར། །

			གངས་ཆུ་དཀར་པོ་འབྱོར་ན། གངས་ཀྱི་སྟོད་ལ་ལོག་འགྲོ། །

			ས་འོག་རོང་གི་གཏིང་ལ། །བྱ་ཁྱུང་རྒྱལ་པོ་མི་འབྱོར། 

			བྱ་ཁྱུང་རྒྱལ་པོ་འབྱོར་ན། །བྲག་གི་སྟོད་ལ་ལོག་འགྲོ། །

			ས་འོག་རོང་གི་གཏིང་ལ། །སེམས་ཅན་སེང་གེ་མི་འབྱོར། །

			སེམས་ཅན་སེང་གེ་འབྱོར་ན། །ནགས་རིའི་སྟོད་ལ་ལོག་འགྲོ། །

			ས་འོག་རོང་གི་གཏིང་ལ། གཡག་པོ་ཞོལ་ཆེན་མི་འབྱོར། །

			གཡག་པོ་ཞོལ་ཆེན་འབྱོར་ན། །སྤང་རིའི་སྟོད་ལ་ལོག་འགྲོ། 

			ས་འོག་རོང་གི་གཏིང་ལ། །མི་སྣ་བརྒྱ་ཡིས་འཛོམས་ས། །

			ཨོཾ་བསང་ལ་མ་ནི་པདྨེ་ཧཱུྃ། །

			ཡང་དག་པའི་ཆོས་ལ་སྐྱབས་སུ་མཆི། །

			ཨོཾ་ཧྲཱི་ལ། །སྒོ་ང་གཅིག་ནི་སྐྱིད་གྲོང་གཞུང་ལ་བཏང་། །

			སྐྱིད་གྲོང་ཆང་ས་དར་བ་དེ་ནས་བྱུང་། །

			ཨོཾ་བསང་ལ་མ་ནི་པདྨེ་ཧཱུྃ། །

			ཡང་དག་པའི་ཆོས་ལ་སྐྱབས་སུ་མཆི། །

			ཨོཾ་ཧྲཱི་ལ། །སྒོ་ང་གཅིག་ནི་ཙུམ་གྱི་སྨད་ལ་བཏང་། །

			སྨད་པ་འབྲུ་སྣ་འཛོམས་པ་དེ་ནས་བྱུང་། །

			ཨོཾ་བསང་ལ་མ་ནི་པདྨེ་ཧཱུྃ། །

			ཡང་དག་པའི་ཆོས་ལ་སྐྱབས་སུ་མཆི། །

			ཨོཾ་ཧྲཱི་ལ། །སྒོ་ང་གཅིག་ནི་ཙུམ་གྱི་སྟོད་ལ་བཏང་། །

			སྟོད་པ་ཁ་དོག་ལེགས་པ་དེ་ནས་བྱུང་། །

			ཨོཾ་བསང་ལ་མ་ནི་པདྨེ་ཧཱུྃ། །

			ཡང་དག་པའི་ཆོས་ལ་སྐྱབས་སུ་མཆི། །

			༤༽ གནས་བཟང་ཤར་གྱི་དགོན་པ།

			གནས་བཟང་ཤར་གྱི་དགོན་པ་སུ་ཡིས་བཞེངས་། །

			གནས་བཟང་དགོན་པ་ང་ཡིས་བཞེངས། །

			གནས་བཟང་དགོན་པའི་ནང་ལ། །

			གསེར་གྱི་ཁྲི་ལྕོག་རྒྱབ་ཡོད། །

			གསེར་གྱི་ཁྲི་ལྕོག་སྟེང་ལ། །

			སྟག་གདན་གཟིག་གདན་བཏིང་ཡོད། །

			སྟག་གདན་གཟིག་གདན་སྟེང་ལ། །

			སངས་རྒྱས་རྡོ་རྗེ་སེམས་པ་བཞུགས་ཡོད། །

			གནས་བཟང་ལྷོ་ཡི་དགོན་པ་སུ་ཡིས་བཞེངས་། །

			གནས་བཟང་དགོན་པ་ང་ཡིས་བཞེངས། །

			གནས་བཟང་དགོན་པའི་ནང་ལ། །

			གསེར་གྱི་ཁྲི་ལྕོག་རྒྱབ་ཡོད། །

			གསེར་གྱི་ཁྲི་ལྕོག་སྟེང་ལ། །

			སྟག་གདན་གཟིག་གདན་བཏིང་ཡོད། །

			སྟག་གདན་གཟིག་གདན་སྟེང་ལ། །

			སངས་རྒྱས་རིན་ཆེན་འབྱུང་ལྡན་བཞུགས་ཡོད། །

			གནས་བཟང་ནུབ་ཀྱི་དགོན་པ་སུ་ཡིས་བཞེངས། །

			གནས་བཟང་དགོན་པ་ང་ཡིས་བཞེངས། །

			གནས་བཟང་དགོན་པའི་ནང་ལ། །

			གསེར་གྱི་ཁྲི་ལྕོག་རྒྱབ་ཡོད། །

			གསེར་གྱི་ཁྲི་ལྕོག་སྟེང་ལ། །

			སྟག་གདན་གཟིག་གདན་བཏིང་ཡོད། །

			སྟག་གདན་གཟིག་གདན་སྟེང་ལ། །

			སངས་རྒྱས་སྣང་བ་མཐའ་ཡས་བཞུགས་ཡོད། །

			གནས་བཟང་བྱང་གི་དགོན་པ་སུ་ཡིས་བཞེངས། །

			གནས་བཟང་དགོན་པ་ང་ཡིས་བཞེངས། །

			གནས་བཟང་དགོན་པའི་ནང་ལ། །

			གསེར་གྱི་ཁྲི་ལྕོག་རྒྱབ་ཡོད། །

			གསེར་གྱི་ཁྲི་ལྕོག་སྟེང་ལ། 

			སྟག་གདན་གཟིག་གདན་བཏིང་ཡོད། །

			སྟག་གདན་གཟིག་གདན་སྟེང་ལ། །

			སངས་རྒྱས་དོན་ཡོད་གྲུབ་པ་བཞུགས་ཡོད། །

			གནས་བཟང་དབུས་ཀྱི་དགོན་པ་སུ་ཡིས་བཞེངས། །

			གནས་བཟང་དགོན་པ་ང་ཡིས་བཞེངས། །

			གནས་བཟང་དགོན་པའི་ནང་ལ། །

			གསེར་གྱི་ཁྲི་ལྕོག་རྒྱབ་ཡོད། །

			གསེར་གྱི་ཁྲི་ལྕོག་སྟེང་ལ། །

			སྟག་གདན་གཟིག་གདན་བཏིང་ཡོད། །

			སྟག་གདན་གཟིག་གདན་སྟེང་ལ། །

			སངས་རྒྱས་རྣམ་པར་སྣང་མཛད་བཞུགས་ཡོད། །

			༥༽ གནས་བཟང་བྲག་དཀར།

			གནས་བཟང་པོ་གཅིག་བྲག་དཀར་ཡིན། །

			གནས་བཟང་གཉིས་པ་བྲག་དཀར་རྟ་སོ། །

			གནས་བཟང་གསུམ་པ་ཡ་ལ་མནྜལ་ཕུལ། །

			གནས་བཟང་བཞི་ནི་མ་ལ་ཞུ་རྒྱུ་ཡིན། །

			ཚེ་ལོ་ལྔ་བརྒྱ་ཐུབ་པའི་ལྗགས་མདུད་གནང་། །

			དགོན་པ་འདི་ལ་ཚོགས་པའི་བླ་མ་བཞུགས། །

			བླ་མ་དུས་གསུམ་སངས་རྒྱས་འདི་རུ་བཞུགས། །

			བུ་མོའི་སྐྲ་ལོ་ནག་པོ་བཅད་ས་འདི་རུ་ཡིན། །

			བུ་མོའི་ལུས་གོས་འགྱུར་ས་འདི་རུ་ཡིན། །

			ལུས་གོས་སྨུག་ཆུང་འགྱུར་ས་འདི་རུ་ཡིན། །

			བུ་མོའི་གཡས་དུང་བཀྲོལ་ས་འདི་རུ་ཡིན། །

			གཡས་དུང་དཀར་པོ་བཀྲོལ་ས་འདི་རུ་ཡིན། །

			བུ་མོའི་ཀ་མད་འགྱུར་ས་འདི་རུ་ཡིན། །

			ཀ་མད་སུམ་ཅུ་འགྱུར་ས་འདི་རུ་ཡིན། །

			༦༽ ཡ་གི་བྲག་གི་དཀྱིལ་ལ།

			ཡ་གི་བྲག་གི་དཀྱིལ་ལ། །དགོན་པ་གསེར་ཟངས་བཞེངས་ཡོད། །

			དགོན་པ་འདི་འདྲ་མཚར་བ། །བླ་མ་སུ་ཡིས་བཞེངས་སོ། །

			བླ་མ་བཟང་པོས་བཞེངས་སོ། །

			དགོན་པའི་རྒྱབ་ལ་སྐྱེས་པའི། །དྲི་ཞིམ་ལྷ་ཤིང་ཤུག་པ། །

			དྲི་ཞིམ་ལྷ་ཤིང་ཤུག་པ། །དགོན་པའི་བསང་རྫས་མཉེས་ཡོད། །

			དགོན་པའི་མདུན་ལ་སྐྱེས་པའི། །མེ་ཏོག་སྣ་མའི་སྣ་ཚོགས། །

			མེ་ཏོག་ཡག་རིས་ཡག་ཚད། །དགོན་པའི་ནང་ལ་འབུལ་ཡོད། །

			བླ་མ་གསེར་གྱི་སྐུ་འདྲ། །གྲྭ་བཙུན་གསེར་གྱི་མཎྜལ་། །

			གླིང་སྟོད་ཡར་ལ་གཟིགས་དང་། །གླིང་སྨད་མར་ལ་གཟིགས་དང་། །

			གླིང་སྟོད་གླིང་སྨད་གཉིས་པོ། །བླ་མ་གཅིག་གི་སྦྱིན་བདག །

			བླ་མ་གཅིག་གི་གྲྭ་བཙུན། །

			༧༽ བླ་མའི་གཟིམ་ཆུང་སྟེང་ལ།

			བཅོ་ལྔ་ཟླ་བ་མར་ལ་ཤར། །བླ་མའི་གཟིམ་ཆུང་སྟེང་ལ་ཡོད། །

			བླ་མའི་ཞལ་ཟས་མཉེས་པ་ཡོད། བླ་མ་བཟང་པོ་ཕེབས་ལ་ཡོད། །

			ཕེབས་བསུ་མཉེས་པ་ཡོད། །བལ་པོ་མཁས་པས་བཟོས་པའི། །

			རྣམ་རྒྱལ་ཚེ་དབང་བུམ་པ། །བླ་མའི་ཕྱག་ལ་མཉེས་ཡོད། །

			རྒྱ་ཡི་གཏིང་ནས་ཐོན་པའི། །རྒྱ་ཡི་རྒྱ་རས་དཀར་ཆུང་། །

			བུམ་པའི་བུམ་གོས་མཉེས་ཡོད། །རྒྱ་གར་ཤར་ནས་ཐོན་པའི། །

			རྒྱ་གར་རྨ་བྱའི་སྒྲོ་མདོངས། །བུམ་པའི་བུམ་རྒྱན་མཉེས་ཡོད། །

			བོད་ཀྱི་ཡུལ་ནས་ཐོན་པའི། །བོད་ཀྱི་(ཀ་ཤི་)གུར་གུམ། །

			བུམ་པའི་བུམ་རྫས་མཉེས་ཡོད། །

			༨༽ རས་པའི་དབུ་ལ་སྤམ་པ།

			རས་པའི་དབུ་ལ་སྤམ་པས། །

			ཞྭ་མོ་ལྕགས་མདའ་སྤམ་པས། །

			ཞྭ་མོ་ལྕགས་མདའ་མི་དགོས་དགོངས་པ་ཞུ། །

			ཨོ་རྒྱན་པད་ཞྭ་བསྣམ་ནས་དམ་པའི་ལྷ་ཆོས་ཕེབས། །

			རས་པའི་སྙན་ལ་སྤམ་པས། །

			ཞུགས་ཁྲི་གཡས་གྲལ་གཡོན་གྲལ། །

			གྲྭ་བཙུན་འཛོམ་པའི་སྐྱོངས་རོགས་ཡོད། །

			འགོ་འདྲེན་དཔོན་པོ་གཡུ་ཁྲིའི་སྟེང་ལ་བཞུགས་ཡོད། །

			བཞུགས་ཁྲི་གཡས་གྲལ་གཡོན་གྲལ། །

			མི་སེར་འཛོམ་པའི་སྐྱོངས་རོགས་ཡོད། །

			ཡབ་ཆེན་ཨ་ཕ་དུང་ཁྲིའི་སྟེང་ལ་བཞུགས་ཡོད། །

			ཞུགས་ཁྲི་གཡས་གྲལ་གཡོན་གྲལ། །

			ཕ་གཞིས་འཛོམ་པའི་སྐྱོངས་རོགས་ཡོད། །

			ཡུམ་ཆེན་ཨ་མ་བྱུར་ཁྲིའི་སྟེང་ལ་བཞུགས་ཡོད། །

			ཞུགས་ཁྲི་གཡས་གྲལ་གཡོན་གྲལ། །

			བུ་ཕྲུག་འཛོམ་པའི་སྐྱོངས་རོགས་ཡོད། ། 

			༡༢༽ ཨ་མ་ཆོས་འཛིན་དབང་མོ།

			ཨ་མ་ཆོས་འཛིན་དབང་མོ། །བླ་མའི་གདན་སར་བཞུགས་ཡོད། །

			ང་དང་རྩ་བའི་བླ་མ། །ཆོས་རྭ་ཆེ་ལ་དབང་ཆེ། །

			གདན་ལ་བཞུགས་པ་ལེགས་སོ། །ཨ་མ་ཆོས་འཛིན་དབང་མོ། །

			འགོ་འདྲེན་གདན་སར་བཞུགས་ཡོད། །ང་དང་འགོ་འདྲེན་དཔོན་པོ། །

			ཁྲིམས་ར་ཆེ་ལ་དབང་ཆེ། །གདན་ལ་བཞུགས་པ་ལེགས་སོ། །

			ཨ་མ་ཆོས་འཛིན་དབང་མོ། །ཡབ་ཆེན་གདན་སར་བཞུགས། །

			ང་དང་ཡབ་ཆེན་ཨ་ཕ། །ཕ་གཞིས་ཆེ་ལ་དབང་ཆེ། །

			གདན་ལ་བཞུགས་པ་ལེགས་སོ། །ཨ་མ་ཆོས་འཛིན་དབང་མོ། །

			ཡུམ་ཆེན་གདན་སར་བཞུགས་ཡོད། །ང་དང་ཡུམ་ཆེན་ཨ་མ། །

			ནོར་གཞོང་ཆེ་ལ་དབང་ཆེ། །གདན་ལ་བཞུགས་པ་ལེགས་སོ། །

			༡༣༽ ས་འོག་རོང་གི་གཏིང་ལ།

			ས་འོག་རོང་གི་གཏིང་ལ། །མི་སྣ་བརྒྱ་ཕྲག་འཛོམས་ས། །

			མི་སྣ་བརྒྱ་ཡི་འཛོམས་ཀྱང་། །རྩ་བའི་བླ་མ་མི་འབྱོར། །

			རྩ་བའི་བླ་མ་འབྱོར་ཡང། །ཁ་བཏགས་སེར་པོ་མི་འབྱོར། །

			ཁ་བཏགས་སེར་པོ་འབྱོར་ན། །རྩ་བའི་བླ་མ་མཇལ་འགྲོ། །

			ས་འོག་རོང་གི་གཏིང་ལ། །མི་སྣ་བརྒྱ་ཕྲག་འཛོམས་ས། །

			མི་སྣ་བརྒྱ་ཡི་འཛོམས་ཀྱང་། །འགོ་འདྲེན་དཔོན་པོ་མི་འབྱོར། །

			འགོ་འདྲེན་དཔོན་པོ་འབྱོར་ཡང་། །ཁ་བཏགས་སྔོན་པོ་མི་འབྱོར། །

			ཁ་བཏགས་སྔོན་པོ་འབྱོར་ན། །འགོ་འདྲེན་དཔོན་པོ་མཇལ་འགྲོ། །

			ས་འོག་རོང་གི་གཏིང་ལ། །མི་སྣ་བརྒྱ་ཡི་འཛོམས་ས། །

			མི་སྣ་བརྒྱ་ཡི་འཛོམས་ཀྱང་། །ཡབ་ཆེན་ཨ་ཕ་མི་འབྱོར། །

			ཡབ་ཆེན་ཨ་ཕ་འབྱོར་ཡང་། །ཁ་བཏགས་དཀར་པོ་མི་འབྱོར། །

			ཁ་བཏགས་དཀར་པོ་འབྱོར་ན། །ཡབ་ཆེན་ཨ་ཕ་མཇལ་འགྲོ། །

			ས་འོག་རོང་གི་གཏིང་ལ། །མི་སྣ་བརྒྱ་ཡི་འཛོམས་ས། །

			མི་སྣ་བརྒྱ་ཡི་འཛོམས་ཀྱང་། །ཡུམ་ཆེན་ཨ་མ་མི་འབྱོར། །

			ཡུམ་ཆེན་ཨ་མ་འབྱོར་ཡང་། །ཁ་བཏགས་དམར་པོ་མི་འབྱོར། །

			ཁ་བཏགས་དམར་པོ་འབྱོར་ན། །ཡུམ་ཆེན་ཨ་མ་མཇལ་འགྲོ།

			༡༤༽ ས་གཞི་བདག་པོ་ཆེན་པོ།

			ས་གཞི་བདག་པོ་ཆེན་པོ་གཡང་ལ་ཡོད། 

			སྡོང་ཆེན་ལ་སོགས་ཁྲུངས་ལ་ཡོད། །

			ཡལ་ག་ལ་སོགས་ཁྲུངས་ལ་ཡོད། །

			འདབ་མ་ལ་སོགས་འཁྲུངས་ལ་ཡོད། །

			མེ་ཏོག་ལ་སོགས་ཁྲུངས་ལ་ཡོད། །

			འབྲས་བུ་ལ་སོགས་འཁྲུངས་ལ་ཡོད། །

			འབྲས་བུ་ལ་སོགས་དང་པོ་རྩ་བའི་བླ་མའི་དྲུང་ལ་འབུལ། །

			འབྲས་བུ་ལ་སོགས་གཉིས་པ་འགོ་འདྲེན་དཔོན་པོའི་དྲུང་ལ་འབུལ། །

			འབྲས་བུ་ལ་སོགས་གསུམ་པ་ཡབ་ཆེན་ཨ་ཕའི་དྲུང་ལ་འབུལ། །

			འབྲས་བུ་ལ་སོགས་བཞི་པ་ཡུམ་ཆེན་ཨ་མའི་དྲུང་ལ་འབུལ། །

			༡༥༽ ཤར་ལ་ཡོད་དོ་གུང་ཐང་།

			ཤར་ལ་ཡོད་དོ་གུང་ཐང་གཞན་ལས་ཆེ། །

			འདི་འདྲ་ཡོད་དོ་ལ་མོའི་ཞབས་ནས་བལྟས། །

			ཆུ་མིག་བརྒྱ་དང་བརྒྱ་རྩ། །

			འདི་འདྲ་ཡོད་དོ་ཆུ་མིག་གཞན་ལས་ཆེ། །

			ཀླུ་མོ་དུང་སྐྱོང་ཁྲ་མོ། །

			འདི་འདྲ་ཡོད་དོ་ལ་མོའི་སྐད་ནས་བལྟས། །

			ཞིང་མོ་བརྒྱ་དང་བརྒྱ་རྩ། །

			འདི་འདྲ་ཡོད་དོ་ཞིང་མོ་གཞན་ལས་ཆེ། །

			ཆིབས་རྟ་སྐྱབས་མགོན་ཡབ་སྲས། །

			འདི་འདྲ་ཡོད་དོ་ལ་མོའི་རྩེ་ནས་བལྟས། །

			ལ་རྩེ་བརྒྱ་དང་བརྒྱ་རྩ། །

			འདི་འདྲ་ཡོད་དོ་ལ་རྩེ་སུ་ཡིས་གསོལ། །

			ཚོང་དཔོན་ནོར་བུ་བཟང་པོས་གསོལ། །

			ཚོང་དཔོན་ནོར་བུ་བཟང་པོ། །

			དགོང་ལོ་ཉི་ཤུ་རྩ་ལྔ། །

			རྒྱ་ཞྭ་ཨང་ཀི་དང་པོ། །

			རྩ་བའི་བླ་མར་འབུལ་ལོ། །

			རྒྱ་ཞྭ་ཨང་ཀི་གཉིས་པ། །

			འགོ་འདྲེན་དཔོན་པོར་འབུལ་ལོ། །

			རྒྱ་ཞྭ་ཨང་ཀི་གསུམ་པ། །

			ཡབ་ཆེན་ཨ་ཕར་འབུལ་ལོ། །

			༡༦༽ མགྱོགས་ལ་བཞུགས།

			མགྱོགས་ལ་བཞུགས། གངས་སྟོད་ཀྱི་མཐོ་ས་ཡར་ལ་བཞུགས། །

			མགྱོགས་ལ་བཞུགས། །དར་སེང་གི་དཀར་མོ་ཡར་ལ་བཞུགས་། །

			ཕྱི་བཟོ་རི་མོ་ཡག་པས། །ལྷ་ཁང་གསར་པའི་རི་མོ། །

			ནང་བཟོ་རི་མོ་ཡག་པས། །སེམས་ཅན་སྟག་གི་རི་མོ། །

			རི་མོ་གསལ་དང་མི་གསལ། །རྨ་བྱའི་སྒྲོ་ལས་གསལ་བས། །

			མགྱོགས་ལ་བཞུགས། །བྲག་སྟོད་ཀྱི་མཐོ་ས་ཡར་ལ་བཞུགས། །

			རྒོད་པོ་བརྒྱ་ཡི་ཚོགས་ས། །ཕྱི་བཟོ་རི་མོ་ཡག་པས། །

			ལྷ་ཁང་གསར་པའི་རི་མོ། །ནང་བཟོ་རི་མོ་ཡག་པས། །

			སེམས་ཅན་སྟག་གི་རི་མོ། །རི་མོ་གསལ་དང་མི་གསལ། །

			རྨ་བྱའི་སྒྲོ་ལས་གསལ་བས། །

			མགྱོགས་ལ་བཞུགས། །སྤང་སྟོད་ཀྱི་མཐོ་ས་ཡར་ལ་བཞུགས། །

			ཤ་བ་བརྒྱ་ཡི་ཚོགས་ས། །ཕྱི་བཟོ་རི་མོ་ཡག་པས། །

			ལྷ་ཁང་གསར་པའི་རི་མོ། །ནང་བཟོ་རི་མོ་ཡག་པས། །

			སེམས་ཅན་སྟག་གི་རི་མོ། །རི་མོ་གསལ་དང་མི་གསལ། །

			རྨ་བྱའི་སྒྲོ་ལས་གསལ་བས། །

			མགྱོགས་ལ་བཞུགས། །ནགས་སྟོད་ཀྱི་མཐོ་ས་ཡར་ལ་བཞུགས། །

			སྟག་མོ་བརྒྱ་ཡི་ཚོགས་ས། །ཕྱི་བཟོ་རི་མོ་ཡག་པས། །

			ལྷ་ཁང་གསར་པའི་རི་མོ། །ནང་བཟོ་རི་མོ་ཡག་པས། །

			སེམས་ཅན་སྟག་གི་རི་མོ། །རི་མོ་གསལ་དང་མི་གསལ། །

			རྨ་བྱའི་སྒྲོ་ལས་གསལ་བས། །

			མགྱོགས་ལ་བཞུགས། །རྫ་སྟོད་ཀྱི་མཐོ་སར་ཡར་ལ་བཞུགས། །

			འབྲོང་ཆུང་རུ་ངར་ཚོགས་ས། །ཕྱི་བཟོ་རི་མོ་ཡག་པས། །

			ལྷ་ཁང་གསར་པའི་ལོ་རེད། །ནང་བཟོ་རི་མོ་ཡག་པས། །

			སེམས་ཅན་སྟག་གི་རི་མོ། །རི་མོ་གསལ་དང་མི་གསལ། །

			རྨ་བྱའི་སྒྲོ་ལས་གསལ་བས། །

			མགྱོགས་ལ་བཞུགས། །ཡུལ་སྟོད་ཀྱི་མཐོ་ས་ཡར་ལ་བཞུགས། །

			ཕ་མ་ཡབ་ཡུམ་ཡར་ལ་བཞུགས། །ཕྱི་བཟོ་རི་མོ་ཡག་པས། །

			ལྷ་ཁང་གསར་པའི་རི་མོ། །ནང་བཟོ་རི་མོ་ཡག་པས། །

			སེམས་ཅན་སྟག་གི་རི་མོ། །རི་མོ་གསལ་དང་མི་གསལ། །

			རྨ་བྱའི་སྒྲོ་ལས་གསལ་བས། །

			༡༧༽ ལུས་ལ་ཁྲ་མོ་སོ།

			ལུས་ལ་ཁྲ་མོ་སོ། །ཡ་གི་གངས་སྟོད་མཐོན་པོ། །

			ལུས་ལ་ཁྲ་མོ་སོ། །དར་སེང་ལ་ཡི་དཀར་མོ། །

			ལུས་ལ་ཁྲ་མོ་སོ། །བྲག་སྟོད་མཐོན་པོ། །

			ལུས་ལ་ཁྲ་མོ་སོ། །བྱ་རྒྱལ་ལ་ཡི་རྒོད་པོ། །

			ལུས་ལ་ཁྲ་མོ་སོ། རྫ་སྟོད་ཀྱི་མཐོན་པོ། །

			ལུས་ལ་ཁྲ་མོ་སོ། །འབྲོང་ཆུང་ལ་ཡི་རུ་ངར། །

			ལུས་ལ་ཁྲ་མོ་སོ། །ཤ་བ་ལ་ཡི་རོག་ཆུང་། །

			ལུས་ལ་ཁྲ་མོ་སོ། །ནགས་སྟོད་ཀྱི་མཐོན་པོ། །

			ལུས་ལ་ཁྲ་མོ་སོ། །སྟག་མོ་ལ་ཡི་ཁྲ་འཛོམ། །

			ལུས་ལ་ཁྲ་མོ་སོ། །ཡུལ་སྟོད་མཐོན་པོ། །

			ལུས་ལ་ཁྲ་མོ་སོ། །ཕ་མ་ལ་ཡི་ཡབ་ཡུམ། །

			༡༨༽ ལྗགས་ལས་མོ་སོ༽

			གསུང་ཡ་གི་གངས་སྟོད་མཐོན་པོ། ལྗགས་ལས་མོ་སོ། །

			ཕྱི་ཡི་ལྕགས་རི་འདྲ་ཡང་རྒྱ་ལས་མོ་སོ། །

			ནང་གི་ནོར་བུ་དང་འདྲ། །

			གསུང་བྲག་སྟོད་མཐོན་པོ། །ལྗགས་ལས་མོ་སོ། །

			ཕྱི་ཡི་ལྕགས་རི་འདྲ་ཡང་ལྗགས་ལས་མོ་སོ། །

			ནང་གི་ནོར་བུ་དང་འདྲ། །

			གསུང་རྫ་སྟོད་མཐོན་པོ། །ལྗགས་ལས་མོ་སོ། །

			ཕྱི་ཡི་ལྕགས་རི་འདྲ་ཡང་ལྗགས་ལས་མོ་སོ། །

			ནང་གི་ནོར་བུ་དང་འདྲ། །

			གསུང་སྤང་སྟོད་མཐོན་པོ། །ལྗགས་ལས་མོ་སོ། །

			ཕྱི་ཡི་ལྕགས་རི་འདྲ་ཡང་རྒྱ་ལས་མོ་སོ། །

			ནང་གི་ནོར་བུ་དང་འདྲ། །

			གསུང་ནགས་སྟོད་མཐོན་པོ། །ལྗགས་ལས་མོ་སོ། །

			ཕྱི་ཡི་ལྕགས་རི་འདྲ་ཡང་ལྗགས་ལས་མོ་སོ། །

			ནང་གི་ནོར་བུ་དང་འདྲ། །

			གསུང་ཡུལ་སྟོད་མཐོན་པོ། །ལྗགས་ལས་མོ་སོ། །

			ཕྱི་ཡི་ལྕགས་རི་འདྲ་ཡང་ལྗགས་ལས་མོ་སོ། །

			ནང་གི་ནོར་བུ་དང་འདྲ། །

			༡༩༽ གསུང་ཟེར་ན་རི་མོ་སོ།

			གསུང་ཟེར་ན་རི་མོ་སོ། །དང་པོ་གཡང་མོ་གང་ནས་བྱུང་། །

			དང་པོ་གཡང་མོ་རྒྱ་ནས་བྱུང་། །རྒྱ་ནས་བོད་ལ་གཏོང་ཟེར་ན། །

			བོད་ལ་བསྟན་པ་བཙུགས་པ་འདྲ། །གཡང་མོ་གངས་ལ་བཏང་ཟེར་ན། །

			གངས་ལ་ཁ་བ་བབས་པ་འདྲ། །གཡང་མོ་བྲག་ལ་བཏང་ཟེར་ན། །

			བྲག་ལ་མུ་ཏིག་རྒྱུས་པ་འདྲ། །གཡང་མོ་སྤང་ལ་བཏང་ཟེར་ན། །

			སྤང་ལ་སེ་ར་བབས་པ་འདྲ། །གཡང་མོ་ནགས་ལ་བཏང་ཟེར་ན། །

			ནགས་ལ་སྟག་མོ་རྒྱུ་བ་འདྲ། །གཡང་མོ་ཆུ་ལ་བཏང་ཟེར་ན། །

			ཆུ་ལ་ཉ་མོ་འཁྱུག་པ་འདྲ། །

			༢༠༽ འབྲས་ལ་དཀར་པོ།

			འབྲས་ལ་དཀར་པོ་ཡར་ལ་མཆོད། །སྟེང་ཕྱོགས་ལྷ་ལ་འབུལ། །

			འབྲས་ལ་དཀར་པོ་བར་ལ་མཆོད། །བར་ཕྱོགས་བཙན་ལ་འབུལ། །

			འབྲས་ལ་དཀར་པོ་མ་ལ་མཆོད། །འོག་ཕྱོགས་ཀླུ་ལ་འབུལ། །

			གཡས་ཕྱོགས་ལ་རྒྱབ་ཤོག། །རྒྱལ་པོ་སྲས་པོ་འཁྲུངས་ཤོག །

			སྲས་པོ་དམ་པ་འཁྲུངས་ཤོག །དམ་པ་སངས་རྒྱས་འཁྲུངས་ཤོག །

			གཡོན་ཕྱོགས་ལ་རྒྱབ་ཤོག །མ་དང་མཁའ་འགྲོ་འཁྲུངས་ཤོག །

			མཁའ་འགྲོ་དམ་པ་འཁྲུངས་ཤོག །རྒྱལ་མོ་སྲས་མོ་འཁྲུངས་ཤོག །

			ཕྱི་ལ་གོས་ཆུང་འཇའ་མ། །ཕྱི་ལ་སྤམ་སོ་ཆེ་བས། །

			ནང་ལ་ལུག་གོས་ཚུ་རུ། །ནང་ལ་འཇམ་སོ་ཆེ་བས། །

			༢༡༽ གསུངས་དང་ཨ་མ་ལེ་ཧོ།

			གསུངས་དང་ཨ་མ་ལེ་ཧོ། །མི་ཞིག་མི་ཕོ་ཐོན་ས། །

			བོད་ཀྱི་ཡུལ་ནས་ཐོན་ཡོད། ཁྲ་མོ་ལེ་ཤིག་ཤིག །

			གསུངས་དང་ཨ་མ་ལེ་ཧོ། །མི་ཞིག་མི་བོའི་ངོམ་སོ། །

			ཁམས་གསུམ་ལ་ཡི་དབང་འདུས། །

			གསུངས་དང་ཨ་མ་ལེ་ཧོ། །ཁྲ་མོ་ལ་ཤིག་ཤིག །

			དར་ཞིག་ཚོས་སྣ་ཐོན་ས། །རྒྱ་ཡི་གཏིང་ནས་ཐོན་པས། 

			ཁྲ་མོ་ལ་ཤིག་ཤིག །གསུངས་དང་ཨ་མ་ལེ་ཧོ། །

			དར་ཞིག་ཚོས་སྣའི་ངོམ་སོ། །མདའ་དར་རྩེ་ལ་ཡོད། །

			ཁྲ་མོ་ལ་ཤིག་ཤིག །གསུངས་དང་ཨ་མ་ལེ་ཧོ། །

			བྱ་ཞིག་རྨ་བྱ་ཐོན་ས། །རྒྱ་གར་ཤར་ནས་ཐོན་ཡོད། །

			ཁྲ་མོ་ལ་ཤིག་ཤིག །གསུངས་དང་ཨ་མ་ལེ་ཧོ། །

			བྱ་ཞིག་རྨ་བྱའི་ངོམ་སོ། །བུམ་པའི་རྩེ་ལ་བཙུགས་ཡོད། །

			དགའ་བའི་གླུ་ཞིག་ལེན། །སྐྱིད་པའི་དབྱངས་ཞིག་ལེན། །

			༢༢༽ ཡང་དག་པའི་ཨ་ཅེ།

			ལུང་པ་མ་གིའི་མདོ་ལ་དཔལ་ཁུད་མཚོ། །

			ཐང་ཡ་གིའི་ཐང་ལ་གཡའ་མའི་ཐང་། །

			ནམ་མཁའ་ཡར་ལ་བལྟས་པས་བྱ་ཞིག་འདུག །

			བྱ་དེ་ལ་རྒྱུག་དཀྲོག་མ་བྱེད་སྙིང་རེ་རྗེ། །

			ས་གཞི་མར་ལ་བལྟས་པས་འབུ་ཞིག་འདུག །

			འབུ་དེ་ལ་རྒྱུག་དཀྲོག་མ་བྱེད་སྙིང་རེ་རྗེ། །

			ཡང་དག་པའི་ཨ་ཅེའི་དབུ་ལ་ལྟོས། །

			ཡང་དག་པའི་ཨ་ཅེའི་ཞབས་ལ་ལྟོས། །

			ཞབས་འདི་ནི་ཞབས་ཀྱི་མ་བདུན་འདྲ། ། 

			༢༣༽ ཨོྃ་བསང་ལ།

			ཨོྃ་བསང་ལ། །

			གངས་སྟོད་ཐོན་པའི་ཕྱོགས་ལ། །དར་སེང་བརྒྱ་ཡི་འབབ་ས། 

			ཨོྃ་བསང་ལ་། 

			བྲག་སྟོད་ཐོན་པོའི་ཕྱོགས་ལ། །བྱ་རྒྱལ་བརྒྱ་ཡི་འབབ་ས། 

			ཨོྃ་བསང་། 

			སྤང་སྟོད་ཐོན་པའི་ཕྱོགས་ལ། ཤ་བ་བརྒྱ་ཡི་འབབ་ས། 

			ཨོྃ་བསང་ལ། 

			ནགས་སྟོད་ཐོན་པའི་ཕྱོགས་ལ། །སྟག་མོ་བརྒྱ་ཡི་འབབ་ས།

			༢༤༽ རྒྱ་ནག་ལ་ཡི་མེ་ཏོག

			རྒྱ་ནག་ལ་ཡི་མེ་ཏོག །ཕུ་ལ་སྤང་རྒྱན་མེ་ཏོག །

			སྤང་གཤོང་འོད་ཀྱིས་གང་སོང་། །རྒྱ་ནག་ལ་ཡི་མེ་ཏོག །

			བར་ལ་དྲེས་མའི་མེ་ཏོག །ཆོས་ཁང་འོད་ཀྱིས་གང་སོང་། །

			རྒྱ་ནག་ལ་ཡི་མེ་ཏོག །མདོ་ལ་སྟོབས་ལྡན་མེ་ཏོག །

			ས་གཞི་འོད་ཀྱིས་གང་སོང་། །

			༢༥༽ མགྲོན་པོ་པདྨའི་མགྲོན་པོ།

			བསྐལ་བཟང་ལགས། །མགྲོན་པོ་པདྨའི་མགྲོན་པོ། །

			བསྐལ་བཟང་ལགས། །སྟེང་ཕྱོགས་ལྷ་ནས་ཕེབས་བྱུང་། །

			བསྐལ་བཟང་ལགས། ཅོག་རྩེ་གསེར་གྱི་ཁྲ་ལྕོག་བརྒྱབ་ཡོད། །

			བསྐལ་བཟང་ལགས། ཞལ་ལུ་དངུལ་དཀར་བཞག་ཡོད། །

			བསྐལ་བཟང་ལགས། ཞུ་མཁན་སྨན་ཆུང་བུ་མོ། །

			བསྐལ་བཟང་ལགས། མཆོད་མཁན་སྟག་ཤར་གཞོན་པ། །

			༢༦༽ ཕྱི་ལ་གངས་སྟོད་མཐོན་པོ།

			ཕྱི་ལ་གངས་སྟོད་མཐོན་པོ། །

			ནང་ལ་བཞུགས་པའི་དར་སེང་མནྜལ་ཕུལ། །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་པད་ཀོར་སུམ་བརྒྱ་བརྒྱབ་ན། །

			དེ་རིང་དོ་ར་གྲུ་བཞི་བག་ཆགས་བཞག །

			ཕྱི་ལ་བྲག་སྟོད་མཐོན་པོ། །

			ནང་ལ་བཞུགས་པའི་བྱ་རྒྱལ་མནྜལ་ཕུལ། །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་པད་སྐོར་སུམ་བརྒྱ་བརྒྱབ་ན། །

			དེ་རིང་དོ་ར་གྲུ་བཞི་བག་ཆགས་བཞག །

			ཕྱི་ལ་སྤང་སྟོད་མཐོན་པོ། །

			ནང་ལ་བཞུགས་པའི་ཤྭ་བ་མནྜལ་ཕུལ། །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་པད་སྐོར་སུམ་བརྒྱ་བརྒྱབ་ན། །

			དེ་རིང་དོ་ར་གྲུ་བཞི་བག་ཆགས་བཞག །

			ཕྱི་ལ་ནགས་སྟོད་མཐོན་པོ། །

			ནང་ལ་བཞུགས་པའི་སྟག་མོ་མནྜལ་ཕུལ། །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་པད་སྐོར་སུམ་བརྒྱ་བརྒྱབ་ན། །

			དེ་རིང་དོ་ར་གྲུ་བཞི་བག་ཆགས་བཞག །

			ཕྱི་ལ་རྫ་སྟོད་མཐོན་པོ། །

			ནང་ལ་བཞུགས་པའི་འབྲོང་ཆུང་མནྜལ་ཕུལ། །

			རྨ་བྱ་ཆེ་བའི་ལུས་ལ་སྒྲོ་མདོངས་ཡོད། །

			འཇོལ་མོ་ཆེ་བའི་ལུས་ལ་གསུང་སྙན་ཡོད། །

			ཞབས་བྲོ་པད་སྐོར་སུམ་བརྒྱ་བརྒྱབ་ན། །

			དེ་རིང་དོ་ར་གྲུ་བཞི་བག་ཆགས་བཞག །

			༢༧༽ ཉུང་མའི་སྐྱེས་ཚལ་དགོས།

			གངས་སྟོད་ཀྱི་མཐོན་པོ་ཉུང་མའི་སྐྱེད་ཚལ་དགོས། །

			དར་སེང་དཀར་མོ་ཉུང་མའི་འཁྲུངས་ས་ལ། །

			ཨ་མའི་བུ་མོ་ནོར་འཛིན་གྱི་བཟང་ལ་བས། །

			སྟག་ཤར་གཞོན་པ་སྐོར་བ་གཡས་སྐོར་བརྒྱབ། །

			སྨན་ཆུང་བུ་མོ་སྐོར་བ་གཡོན་སྐོར་བརྒྱབ། །

			ཨ་མས་བུ་མོ་ནོར་འཛིན་གྱི་བཟང་ལ་པས། །

			བྲག་སྟོད་ཀྱི་མཐོན་པོ་ཉུང་མའི་སྐྱེད་ཚལ་དགོས། །

			བྱ་རྒྱལ་རྒོད་པོ་ཉུང་མའི་འཁྲུངས་ས་ལ། །

			སྟག་ཤར་གཞོན་པ་སྐོར་བ་གཡས་སྐོར་བརྒྱབ། །

			སྨན་ཆུང་བུ་མོ་སྐོར་བ་གཡོན་སྐོར་བརྒྱབ། །

			ཨ་མའི་བུ་མོ་ནོར་འཛིན་གྱི་བཟང་ལ་པས། །

			རྫ་སྟོད་ཀྱི་མཐོན་པོ་ཉུང་མའི་སྐྱེད་ཚལ་དགོས། །

			འབྲོང་ཆུང་རུ་ངར་ཉུང་མའི་སྐྱེད་ཚལ་ལ། །

			སྟག་ཤར་གཞོན་པ་སྐོར་ར་གཡས་སྐོར་བརྒྱབ། །

			སྨན་ཆུང་བུ་མོ་སྐོར་བ་གཡོན་སྐོར་བརྒྱབ། །

			ཨ་མའི་བུ་མོ་ནོར་འཛིན་གྱི་བཟང་ལ་པས། །

			སྤང་སྟོད་མཐོན་པོ་ཉུང་མའི་སྐྱེད་ཚལ་དགོས། །

			ཤ་བ་རོག་ཆུང་ཉུང་མའི་འཁྲུངས་ས་ལ། །

			སྟག་ཤར་གཞོན་པ་སྐོར་བ་གཡས་སྐོར་བརྒྱབ། །

			སྨན་ཆུང་བུ་མོ་སྐོར་བ་གཡོན་སྐོར་བརྒྱབ། །

			ཨ་མའི་བུ་མོ་ནོར་འཛིན་གྱི་བཟང་ལ་པས། །

			ནགས་སྟོད་ཀྱི་མཐོན་པོ་ཉུང་མའི་སྐྱེས་ཚལ་དགོས། །

			སྟག་མོ་ཁྲ་འཛོམ་ཉུང་མའི་འཁྲུངས་ས་ལ། །

			སྟག་ཤར་གཞོན་པ་སྐོར་བ་གཡས་སྐོར་བརྒྱབ། །

			སྨན་ཆུང་བུ་མོ་སྐོར་བ་གཡོན་སྐོར་བརྒྱབ། །

			ཨ་མའི་བུ་མོ་ནོར་འཛིན་གྱི་བཟང་ལ་པས། །

			ཡུལ་སྟོད་ཀྱི་མཐོན་པོ་ཉུང་མའི་སྐྱེད་ཚལ་དགོས། །

			ཕ་མ་ཡབ་ཡུམ་ཉུང་མའི་འཁྲུངས་ས་ལ། །

			སྟག་ཤར་གཞོན་པ་སྐོར་བ་གཡས་སྐོར་བརྒྱབ། །

			སྨན་ཆུང་བུ་མོ་སྐོར་བ་གཡོན་སྐོར་བརྒྱབ། །

			ཨ་མའི་བུ་མོ་ནོར་འཛིན་གྱི་བཟང་ལ་པས། །

			༢༨༽ ང་དང་མེ་ཏོག་རེ།

			དཔྱིད་གསུམ་དཔྱིད་ལ་མཁས། །

			ང་དང་སྤང་ཐང་རེ་ལ་མེ་ཏོག་རེ། །

			མེ་ཏོག་བརྒྱ་དང་བརྒྱ་རྩ་མ་ཤར། །

			ཁྲོམ་ཐོག་འདི་ལ་སེར་ཆེན་འབོག་ཏོ་བྱས། །

			དབྱར་གསུམ་དབྱར་ལ་མཁས། །

			ང་དང་ལུང་པ་རེ་ལ་ཆུ་སྣ་རེ། །

			ལུང་པ་བརྒྱ་དང་བརྒྱ་རྩ་མ་ཤེས་ན། །

			ཁྲོམ་ཐོག་འདི་ལ་(དམར་ཚང་དབྱེར་བ)བྱས། །

			སྟོན་གསུམ་སྟོན་ལ་མཁས། །

			ང་དང་ཞིང་མོ་རེ་ལ་འབྲུ་སྣ་རེ། །

			ཁྲོམ་ཐོག་འདི་ལ་སྔོན་མོ་ནས་ཀྱི་བྱེད། །

			དགུན་གསུམ་དགུན་ལ་མཁས། །

			ང་དང་གངས་རི་རེ་ལ་དར་དཀར་རེ། །

			ཁྲོམ་ཐོག་འདི་ལ་གངས་དཀར་ཏི་སེ་བྱས། །

			༢༩༽ རྒྱལ་པོའི་ལྕགས་རིའི་ནང་ལ།

			རྒྱལ་པོ་ལྕགས་རིའི་ནང་ལ། །

			རྟ་ཕོ་ཞིག་འདུག་གེ་ཟེར་ན། །

			རྟ་ཕོ་ལ་ཡི་རྟིང་དཀར། །

			རྟ་ཕོ་རྟིང་དཀར་སྤམ་པས། །

			ཕྱི་ལ་ཤིག །ནང་ལ་རུག །

			འདི་འདྲ་རྟ་ཕོའི་ཐོག་ལ། །

			སྒ་ཆ་ཞིག་འདུག་གེ་ཟེར་ན། །

			འདི་འདྲ་སྒ་ཆའི་ཐོག་ལ། །

			སྟག་གདན་གཟིག་གདན་བཏིང་ཡོད། །

			ཕྱི་ལ་ཤིག །ནང་ལ་རུག །

			སྟག་གདན་གཟིག་གདན་ཐོག་ལ། །

			མི་བོ་ཞིག་འདུག་གེ་ཟེར་ན། །

			ཁམས་བཟང་ལ་ཡི་དབང་འདུས། །

			ཕྱི་ལ་ཤིག །ནང་ལ་རུག །

			ཁམས་བཟང་དབང་འདུས་སྤམ་པས། །

			འདི་འདྲའི་མི་ཆེན་དབུ་ལ། །

			ཞྭ་མོ་ལྕགས་མདའ་སྤམ་པས། །

			ཞྭ་མོའི་བསྟན་པ་བཙུགས་མཁན། །

			རྒྱ་ནག་སྤང་གཤོང་སྤམ་པས། །

			ཕྱི་ལ་ཤིག །ནང་ལ་རུག །

			འདི་འདྲའི་མི་ཆེན་སྙན་ལ་སྤམ་པས། །

			གསེར་ཀོང་གཡུ་ཁྲ་སྤམ་པས། །

			གསེར་སྒོང་བསྟན་པ་བཙུགས་མཁན། །

			བལ་པོ་མཁས་པའི་གདོང་ལ་ཡོད། །

			ཕྱི་ལ་ཤིག །ནང་ལ་རུག །

			འདི་འདྲ་མི་ཆེན་མགུལ་ལ་སྤམ་པས། །

			གཟིག་འཁོར་སྨུག་ཆུང་སྤམ་པས། །

			གཟི་འཁོར་བསྟན་པ་བཙུགས་མཁན། །

			ཚོང་དཔོན་ནོར་བུ་བཟང་པོ། །

			ཕྱི་ལ་ཤིག །ནང་ལ་རུག །

			འདི་འདྲའི་མི་ཆེན་ལུས་ལ་སྤམ་པས། །

			ཕྱུ་པ་སྨུག་ཆུང་སྤམ་པས། །

			ཕྱུ་པའི་བསྟན་པ་བཙུགས་མཁན། །

			ཨ་ཅེ་ལ་ཆེ་སྒྲོལ་མ། །

			ཕྱི་ལ་ཤིག །ནང་ལ་རུག །

			འདི་འདྲ་མི་ཆེན་སྐེད་ལ་སྤམ་པས། །

			ཀའུ་ཀོང་སྐྱ་སྤམ་པས། །

			ཀའུ་བསྟན་པ་བཙུགས་མཁན། །

			ཨ་ཅེ་པ་སངས་བུ་ཁྲིད། །

			ཕྱི་ལ་ཤིག །ནང་ལ་རུག །

			འདི་འདྲ་མི་ཆེན་ཞབས་ལ་སྤམ་པས། 

			ཟོན་ཆུང་འཇའ་མ་སྤམ་པས། 

			ཟོན་ཆུང་བསྟན་པ་བཙུགས་མཁན། །

			ཕ་རྒན་ནོར་བུ་བཀྲ་ཤིས། །

			ཕྱི་ལ་ཤིག །ནང་ལ་རུག །

			༣༠༽ དབྱངས་ལ་ཡོད།

			དབྱངས་ལ་ཡོད། །གངས་སྟོད་མཐོན་པོ། །

			གངས་སྟོད་ལ་དར་སེང་དཀར་མོ། །

			ཨ་མའི་བུ་མོ་འགྲོ་ནི་མ་མྱོང་། །

			རྡིག་སྒྲ་ཆེན་པོ་གཤམ་ལ་ཡོད། །

			དབྱངས་ལ་ཡོད། །བྲག་སྟོད་མཐོན་པོ། །

			བྲག་སྟོད་ལ་བྱ་རྒྱལ་རྒོད་པོ། །

			ཨ་མའི་བུ་མོ་འགྲོ་ནི་མ་མྱོང་། །

			རྡིག་སྒྲ་ཆེན་པོ་གཤམ་ལ་ཡོད། །

			དབྱངས་ལ་ཡོད། ནགས་སྟོད་མཐོན་པོ། །

			ནགས་སྟོད་ལ་སྟག་མོ་ཁྲ་འཛོམ། །

			ཨ་མའི་བུ་མོ་འགྲོ་ནི་མ་མྱོང་། །

			རྡིག་སྒྲ་ཆེན་པོ་གཤམ་ལ་ཡོད། །

			རྫ་སྟོད་ཡ་ལ་འགྲོ་ནི་མ་མྱོང་། །

			དར་སེང་འབུམ་ཐང་ཤིགས་སེ་ཤིག །

			ཨ་མའི་བུ་མོ་འགྲོ་ནི་མ་མྱོང་། 

			རྡིག་སྒྲ་ཆེན་པོ་གཤམ་ལ་ཡོད། །

			བྲག་སྟོད་ཡ་ལ་འགྲོ་ནི་མ་མྱོང་། །

			བྱ་རྒྱལ་འབུམ་ཐང་ཤིགས་སེ་ཤིག །

			ཨ་མའི་བུ་མོ་འགྲོ་ནི་མ་མྱོང་། །

			རྡིག་སྒྲ་ཆེན་པོ་གཤམ་ལ་ཡོད། །

			སྤང་སྟོད་ཡ་ལ་འགྲོ་ནི་མ་མྱོང་། །

			ཤ་བ་འབུམ་ཐང་ཤིགས་སེ་ཤིག །

			ཨ་མའི་བུ་མོ་འགྲོ་ནི་མ་མྱོང་། །

			རྡིག་སྒྲ་ཆེན་པོ་གཤམ་ལ་ཡོད། །

			ནགས་སྟོད་ཡ་ལ་འགྲོ་ནི་མ་མྱོང་། །

			སྟག་བརྒྱ་འབུམ་ཐང་ཤིགས་སེ་ཤིག །

			ཨ་མི་བུ་མོ་འགྲོ་ནི་མ་མྱོང་། །

			རྡིག་སྒྲ་ཆེན་པོ་གཤམ་ལ་ཡོད། །

			༣༡༽ སྐྱིད་གྲོང་འཕགས་པའི་རི་ལ།

			སྐྱིད་གྲོང་འཕགས་པའི་རྒྱབ་རི། །རྒྱབ་རི་བྲག་ལ་བྱས་ཡོད། །

			རྒོད་པོ་བརྒྱ་ཡིས་བབ་ས་ཡིན། །གསུང་ལ་ཨ་ཤུ་རེད། །

			སྐྱིད་གྲོང་འཕགས་པའི་གཡས་རི། །གཡས་རི་སྤང་ལ་བྱས་ཡོད། །

			ཤྭ་བ་བརྒྱ་ཡིས་ཚོགས་ས་ཡིན། །སྐྱིད་གྲོང་འཕགས་པའི་གཡོན་རི། །

			གཡོན་རི་ནགས་ལ་བྱས་ཡོད། །སྟག་མོ་བརྒྱ་ཡི་ཚོགས་ས་ཡིན། །

			སྐྱིད་གྲོང་འཕགས་པའི་མདུན་རི། །མདུན་རི་མཚོ་ལ་བྱས་ཡོད། །

			ཉ་མོ་བརྒྱ་ཡི་ཚོགས་ས་ཡིན། །སྟག་ཤར་གཞོན་པའི་དབུ་ལ་སྤམ་པས། །

			ཞྭ་མོ་ལྕགས་འདམ་སྤམ་པས། །གསུང་ལ་ཨ་ཤུ་རེད། །

			སྟག་ཤར་གཞོན་པའི་སྙན་ལ་སྤམ་པས།།གསེར་ཀོང་གཡུ་ཁྲ་སྤམ་པས། །

			གསུང་ལ་ཨ་ཤུ་རེད། །སྟག་ཤར་གཞོན་པའི་མགུལ་ལ་སྤམ་པས། །

			གཟི་འཁོར་སྨུག་ཆུང་སྤམ་པས། །གསུང་ལ་ཨ་ཤུ་རེད། །

			སྟག་ཤར་གཞོན་པའི་ལུས་ལ་སྤམ་པས། །སྤུ་རུག་སྨུག་ཆུང་སྤམ་པས། །

			གསུང་ལ་ཨ་ཤུ་རེད། །སྟག་ཤར་གཞོན་པའི་སྐེད་ལ་སྤམ་པས། །

			ཀ་འུ་ཀོང་སྐྱ་སྤམ་པས། །གསུང་ལ་ཨ་ཤུ་རེད། །

			སྟག་ཤར་གཞོན་པའི་ཞབས་ལ་སྤམ་པས།།ཟོན་ཆུང་འཇའ་མ་སྤམ་པས། །

			གསུང་ལ་ཨ་ཤུ་རེད། །

			༣༢༽ སྨྱུག་མ་སོགས་སྨྱུག་ལོ་ཡག

			སྨྱུག་མ་ལ་སོགས་སྨྱུག་ལོ་ཡག །ཙ་རི་སྦུག་གི་སྨྱུག་མ། །

			རྩ་བའི་བླ་མའི་ཕྱག་སྨྱུག་རེད། །

			སྨྱུག་མ་ལ་སོགས་སྨྱུག་ལོ་ཡག །ཙ་རི་སྦུག་གི་སྨྱུག་མ། །

			འགོ་འདྲེན་དཔོན་པོའི་དྲུང་སྨྱུག་རེད། །

